
    በቤኒሻንጉል ጉሙዝ ክልላዊ መንግስት የሚኖሩ የአማራ 
ብሔር ተወላጆች ለዓመታት ከኖሩበት ቦታ እየተፈናቀሉ 
መሆኑን ተፈናቃዮች አስታወቁ፡፡ ባለፈው ዓመት ቁጥራቸው 
በርካታ የሆኑ የአማራ ብሔር ተወላጆች ከክልሉ መፈናቀላቸው 
የሚታወስ ሲሆን ከሰሞኑ ደግሞ ማፈናቀሉ በአዲስ መልክ 
የቀጠለ መሆኑ ተመልክቷል፡፡

‹‹የትምህርት 
ማቆምና 

ሰላማዊ ሰልፍ 
እናደርጋለን!›› 

የዩኒቨርሲቲ  ተማሪዎች

የብርሃንና 
ሰላም ማተሚያ 
ድርጅት ስራ 

አስኪያጅ 
የፈጸሙት 

በደል 

4

9
ትዝታ
ወ 

ቅንጅት 
ለአንድነትና 
ለዴሞክራሲ 

8

የሚንሾካሾከው ወሮበላ 
መንግስት

አለማየሁ ገ/ማርያም (ፕ/ር)

አርሶ አደሮች የመሬት ይዞታ ደብተራቸውን 
ተቀሙ

- ‹‹እቃችንን ሽጠን ፈቃዳችን እንመልሳለን››
                                                   ነጋዴዎች

ደብረ ማርቆስ፡- በምስራቅ ጎጃም ዞን ከአምስት በላይ 
ወረዳዎች ውስጥ መንግስት የአርሶ አደሮችን የመሬት ይዞታ 
ማረጋገጫ ደብተር እየሰበሰበ መሆኑ ተሰማ፡፡ በምስራቅ 
ጎጃም ዞን ጎዛምን፣ ባሶ ሊበን፣ አንደድና ሌሎችም 
ወረዳዎች የመሬት አስተዳደርና የአካባቢ ጥበቃ ባለስልጣን 
ሰራተኞች መሬቱን እንደገና ለማጥናት እንዲሁም የግልና 
የመንግስት ይዞታን ለመለየት በሚል የይዞታ ማረጋገጫ 
ደብተሮችን እየሰበሰቡ መሆኑን ከአካባቢው የደረሰን 
መረጃ ያስረዳል፡፡ ወደ ገፅ 15 ዞሯል... ወደ ገፅ 15 ዞሯል...

በቤንሻንጉል አሁንም 

ዜጎችን ማፈናቀሉ ቀጥሏል
‹‹አማራ ክልል አያገባኝም ብሏል››  

የቱንም 
የማያሟላው
 ኢህአዴግ!

የ‹ብሔር› ፌደራሊዝሙ ቅዝምዝሞሽ

ርዕሰ አንቀፅ ነገረ-ኢትዮጵያ ጋዜጣ ጥር 2006 ዓ.ም 
ተመሰረተች፡፡ ነገረ-ኢትዮጵያ በሰማያዊ 

ፓርቲ አሳታሚነት የምትታተም ፖለቲካዊ፣ 
ወቅታዊ፣ ማህበራዊና ኢኮኖሚያዊ 

ጉዳዮችን የምትዳስስ በየሳምንቱ  አርብ 
የምትወጣ ጋዜጣ ናት፡፡

ጋዜጣዋ ሚዛናዊና ነጻ ሆና የማገልገል 
መርህ አላት፤ ማንኛውም ሀሳብ በነጻነት 
የሚስተናገድባትና የሚንሸራሸርባት እንድትሆን 
እንፈልጋለን፡፡ ገዥው ፓርቲም ቢሆን አቋሙንና 
ፖሊሲውን ለመግለጽ ቢፈልግ የሰፊ ሚዲያ 
ባለቤት ነው ብለን ዕድሉን አንነፍገውም፤ በራችን 

ለሁሉም ክፍት ነው፡፡

ነገረ-ኢትዮጵያነገረ-ኢትዮጵያ

የአሳታሚ አድራሻ:- 
የካ ክ/ከተማ ቀበሌ 09/10 ቤት ቁ.460 
E-mail:- info@semayawiparty.org 
P.O.Box: 180298

ዋና አዘጋጅ ፡-  ጌታቸው ሺፈራው 
የካ ክ/ከተማ ቀበሌ 01/02 
ቤት ቁ. 07/859/14 
E- mail:-getcholink@gmail.com 
ስልክ ቁጥር:- 09-10-45-99-32

ምክትል ዋና አዘጋጅ፡- በላይ ማናዬ 
የካ ክ/ከተማ ቀበሌ 01/02 ቤት ቁ.099 
E-mail:- belaymb@gmail.com 
ስልክ ቁጥር:-09-20-19-09-72

አምደኞች ፡- 
ፕ/ር አለማየሁ ገ/ማርያም 
ታዴዎስ ታንቱ 
ታምራት ታረቀኝ 
አፈወርቅ በደዊ 
እያስፔድ ተስፋዬ

ሕትመትና ክትትል
 ሳሙኤል አበበ 
0913 98 46 40

አታሚ፡- ሰማያዊ ፓርቲ

ኢትዮጵያውያን የአባይ ወንዝ ለአገሪቱ ጥቅም ውሎ ማየት የረዥም ጊዜ ፍላጎታቸው ነው፡፡ 
ቀደም ባሉት ጊዜያት አባይን በመገደብ ጥቅም ላይ ለማዋል የተለያዩ ጥረቶች ተደርገዋል፡፡ 
የአጼ ኃ/ስላሴና ደርግ መንግስታት በተደጋጋሚ አባይን ለመገደብም ሆነ ኢትዮጵያ በወንዙ 
ላይ ያላትን መብት ለማሳወቅ ተደጋጋሚ ጥረቶች አድርገዋል፡፡ ይሁንና በተለይ በደርግ 

ዘመን በአገራችን በነበረው የእርስ በእርስ ግጭት ምክንያት ወንዙ ላይ የታሰበው ሳይሰራ ቀርቷል፡፡ 

    ላለፉት 23 አመታት በኢህአዴግ ስር ያለችው ኢትዮጵያ በተለይ ከደርግ አንጻር አንጻራዊ ሰላም ቢኖራትም 
አባይ ከህዝብ ፍላጎትና አገሪቱ ካላት የአቅርቦት ችግር አኳያ የሚገባውን ትኩረት ሳያገኝ ቆይቷል፡፡ ጥናትን 
መሰረት ያደረገ መሆኑ አጠራጣሪ ቢሆንም ከሶስት አመት በፊት በአባይ ላይ ፕሮጀክት መጀመሩ ይበል የሚ
ያሰኝ ነው፡፡ 

    ሆኖም አባይ ላይ የግድቡ መሰረት ድንጋይ ከተጣለበት ጊዜ ጀምሮ ፕሮጀክቱ ከህዝብ ፕሮጀክትነት ይልቅ 
የገዥው ፓርቲ መጠቀሚያ እየሆነ ይገኛል፡፡ ግድቡን ኢህአዴግ የራሱን ፖሊሲ የተዋጣለት እንደሆነ ለማ
ሳየት ተጠቅሞበታል፡፡ ይህ ፕሮጀክት ሲጀመር በሲቪክ ማህራትና በገዥው ፓርቲ ላይ ትችት ይሰነዝራሉ 
ተብለው የተፈሩ የተቃዋሚ ፓርቲዎች ከጉዳዩ እንዲርቁ ተደርገዋል፡፡ ከዚህ ይልቅ ለገዥው ፓርቲ ቅርብና 
አጃቢ የሆኑ ፓርቲዎች ብቻ ናቸው አንዳንድ ጉዳዮች ላይ እንዲሳተፉ የሚጋበዙት፡፡ 

   ገዥው ፓርቲ የግብጽና ሱዳን ባለስልጣናት ስለ ፕሮጀክቱ እንዲያውቁ እያደረኩ ነው እያለ ተቃዋሚዎ
ችን ግን ሲጋብዝ አይታይም፡፡ በሚዲያ በኩልም ቢሆን ገዥው ፓርቲን የማይተቹት እንጂ ሌሎች የነጻው 
ሚዲያ አባላት በአባይ ጉዳይ ተገልለዋል፡፡ በዚህ ገዥው ፓርቲ ሙሉ በሙሉ በተቆጣጠረው ግንባታ ላይ 
ነጻው ሚዲያ፣ ተቃዋሚዎችና ሲቪክ ማህበራት መረጃ ለማግኘት የሚችሉበት አጋጣሚ  የለም፡፡ አንዳንድ 
ተቃዋሚዎችን ከግብጽ ጋር ግንኙነት እንዳላቸውና ግድቡ እንዲገነባ እንደማይፈልጉ ለማሳየት ግድቡ ለፖለ
ቲካ መጠቀሚያነት ውሏል፡፡

    የግድቡ መሰረት ሲጣል አቶ መለስ ዜናዊ ግድቡን ለኢህአዴግ የፖሊሲ ጥራትና በህዝብ ያለውን ወገን
ተኝነትን ለመስበክ ተጠቅመውበታል፡፡ ጠቅላይ ሚኒስትሩ ከሞቱ በኋላ ደግሞ ‹‹የአባይ መሃንዲስ!›› እየተ
ባሉ ግድቡ ከገዥው ፓርቲም ወርዶ የግለሰብ ማንነትን ለመገንባት በፕሮፖጋንዳነት ውሏል፡፡ ይህ ፕሮጀክት 
የአቶ መለስና የኢህአዴግ ፕሮጀክት እንደሆነ ፕሮፖጋንዳው አሁንም ቀጥሏል፡፡ ግድቡ የተጀመረበት ሶስተኛ 
አመት በተከበረበት ወቅትም ገዥው ፓርቲ አባይ ላይ የሚሰራውን ግድብ ለፓርቲ ፕሮፖጋንዳነት መጠቀ
ሙን አጠናክሮ እንደቀጠለ አሳይቷል፡፡ አገርን ለመገንጠል እየሰሩ የነበሩት የህወሓት ታጋዮች ሳይቀሩ በዚህ 
ግድብ ስም ሲሰብኩ ሰንብተዋል፡፡

    ግብጽ የግድቡን ጉዳይ የተባበሩት መንግስታት ድርጅት ድረስ ስትወስደው በኢትዮጵያ በኩል ገዥ ፓርቲ 
ብቻ የያዘው የአባይ ጉዳይ በዓለም አቀፍ ዲፕሎማሲ ጉልህ ስራ ሲሰራበት አይታይም፡፡ ከዚህ ይልቅ አባይ 
በአገር ውስጥ ፕሮፖጋንዳነት እየዋለ ይገኛል፡፡ የግድቡን ሶስተኛ አመት ለማክበር በሚል ስም ሰሞኑን የቀጠ
ለው በዓል በርካታ ወጭዎች ወጥተውበታል፡፡ እነዚህ መድረኮች የገዥው ፓርቲንና ፖለቲከኞቹን ስብዕና 
ለመገንባት ውለዋል፡፡ ከእያንዳንዱ ድሃ ዜጋ ‹ለታላቁ የህዳሴ ግድብ!› እያለ ገንዘብ የሚሰበስበው ‹መንግስት› 
(ገዥው ፓርቲ) ከግለሰብ ሳይቀር እየለመነ በሌላ በኩል ይህ ነው የሚባል ፋይዳ ለማይፈይደው ‹በዓል›› 
ከፍተኛ ገንዘብ እያወጣ መሆኑ ለግድቡ ያለው ቁርጠኝነት ከልብ አለመሆኑን አመላካች ነው፡፡ 

   ይህም የአረቡ አብዮት ሲፈነዳ የተጀመረው ግንባታ ታስቦበት ሳይሆን ለማስተንፈሻነት የተጀመረ እንደሆነ 
አመላካች ነው፡፡ በዚህም የተነሳ የህዝብን ማህበራዊ አቅረቦቶች ማዳረስ የተሳነውና በተለያዩ ችግሮች የተወ
ጠረው ገዥው ፓርቲ 2007 ምርጫ ከእጁ እንዳይወጣ ግድቡን በስፋት ሊጠቀምበት እንደሚችል ለመገመት 
አይከብድም፡፡ ኢትዮጵያውያን የፕሮጀክቱ መሰረት ከተጣለበት ጊዜ ጀምሮ ለገዥው ፕሮፖጋንዳ መዋሉ ሳይ
ወስናቸው ለግድቡ ግንባታ አስተዋጽኦ እያደረጉ ነው፡፡ አባይ ለፓርቲ ፕሮፖጋንዳነት ማዋሉ ኢትዮጵያውያን 
በአባይ ላይ ለረዥም ጊዜ የነበራቸውን ፍላጎት፣ በአሁኑ ወቅት የሚያበረክቱትን አስተዋጽኦና የወንዙን አገራ
ዊነት የሚጎዳ በመሆኑ ከወዲሁ ሊቆም ይገባል እንላለን፡፡

ግድቡን ለፓርቲ ፕሮፖጋንዳ ማዋሉ 
ይቁም!

 እንዲህም ተብሏል!
‹‹እኔን አታምልኩኝ፤ እኔ እግዚአብሔር አይደለሁም፡፡ ሰው ነኝ፡፡ እኔ የማመልከውም እየሱስ ክርስቶስን ነው፡፡››

አጼ ኃይለ ስላሴ
‹‹እኔ አብዮተኛ ነኝ፡፡ ህይወቴ የተሰጠችው ህዝብን ነጻ ለማውጣት ነው፡፡››

ፕሬዚዳንት መንግስቱ ኃ/ማርያም

‹‹አሁን ህገ-መንግስት አለን…በሐገርህ አስተዋጽኦ ማበርከት ትችላለህ፡፡ አሁንም ካላተመቸህ ደግሞ 
ሐገር ለቀህ መሔድ ትችላለህ፡፡››                                                                  ጠ/ሚኒስትር መለስ ዜናዊ

ሌይ አውት  ዲዛይን ፡-

                    ተሰማ ደሳለኝ

 ልብ አድርጉ

 
    ፈር መያዣ...
    
     ፌደራላዊ የመንግስት አወቃቀር የአንድን መን
ግስት የስልጣን ተዋረድና መጋራት መሰረት ያደረገ 
አወቃቀር ነው፡፡ በዚህ የመንግስት አወቃቀር 
መሰረት ስልጣን በፌደራል መንግስትና ፌደራሉን 
ባዋቀሩት (አባል) ክልላዊ መንግስታት መካከል 
የሚከፋፈልበት ስርዓት ነው፡፡ በርካታ የዓለም 
ሀገራትም ይህን የመንግስት አወቃቀር ይከተላሉ፡
፡ በተለይም ብዙ ኢኮኖሚያዊ፣ ታሪካዊ፣ ፖለቲ
ካዊ፣ ባህላዊና ቋንቋ ወዘተ. ልዩነትን የሚያስተና
ግዱ ሀገራት መንግስታት ፌደራሊዝምን እንደዋ
ነኛ የመንግስታቸው አወቃቀር ይጠቀሙበታል፡፡
   በሀገራችን በ1987 ዓ.ም ጸድቆ ስራ ላይ የዋለው 
የኢፌዲሪ ህገ-መንግስት ኢትዮጵያን በፌደራላዊ 
ስርዓተ መንግስት አዋቅሯታል፡፡ በዚህም መሰረት 
የፌደራል መንግስቱ ዘጠኝ ክልላዊ መንግስታትና 
(አንድ የፌደራል ከተማ አስተዳደር...አዲስ አበባ.. 
(ህገ-መንግስቱ ላይ ያልተጠቀሰችው ድሬዳዋን 
ሳይጨምር)) አባላትን ያቀፈ ነው፡፡ የኢትዮጵያው 
ፌደራላዊ የመንግስት አወቃቀር መሰረት ያደረገው 
በዋነኛነት ብሄርንና ቋንቋን ነው፡፡ በዚህም ህገ-
መንግስቱ ሀገሪቱን ‹የብሄር፣ ብሄረሰቦች፣ ህዝቦች› 
ሐገር ሲል ያስቀምጣታል፡፡    
   በህገ-መንግስቱ አንቀጽ 8 የህዝብ ሉዓላዊነትን 
በተመለከተ በሚደነግገው ድንጋጌው ላይ ንዑስ 
አንቀጽ (1) ሉዓላዊ ስልጣኑ በማን እጅ እንደተያዘ 
ይገልጻል፡፡ ‹‹የኢትዮጵያ ብሔሮች፣ ብሔረሰቦች፣ 
ሕዝቦች የኢትዮጵያ ሉዓላዊ ባለቤቶች ናቸው›› 
ይላል፡፡ በእርግጥስ ‹ብሔር ብሔረሰቦች› ሉዓላዊ 
ናቸው ወይ የሚለውን ለጊዜው እንተወውና 
ሌሎች ጉዳዮችን ከብሔር ተኮር ፌደራሊዝሙ 
ጋር አያይዘን ቅዝምዝሞሹን እንመልከት፡፡

ቅዝምዝሞሽ ፩
   ህገ-መንግስቱ ሉዓላዊነትን በተመለከተ ሲያስ
ቀምጥ የዘነጋቸው ጉዳዮች እንዳሉ ይታያል፡፡ ለአ
ብነትም ‹ብሔር፣ ብሔረሰብ፣ ህዝብ› ያልሆነውን 
ማናቸውም ኢትዮጵያዊ የሉዓላዊነት መብቱን 
ይገፍፋል፡፡ ለምሳሌ የአዲስ አበባ ነዋሪ በዚህ 
ትርጓሜ ምን አይነት ሉዓላዊነት እንዳለው የተዘ
ነጋ ያደርገዋል፡፡ የአዲስ አበባ ከተማ ነዋሪ ብሔር 
ዘለል (ሜትሮፖሊታን) ነው ተብሎ ይታሰባል፡፡ 
ስለሆነም አብዛኛው ነዋሪ በብሔር መደራጀትን 
አይመርጥም፡፡ ስለሆነም ነዋሪው ብሔረሰብ አይ

የ‹ብሔር› ፌደራሊዝሙ ቅዝምዝሞሽ

በላይ ማናዬ

ደለም ማለት ነው፡፡ ለነገሩ ‹ብሔር ብሔረሰብ 
ህዝብ› የሚለው በራሱ በተናጠል ግልጽ ትርጉም 
አልተቀመጠለትም፡፡ ብሔር የቱ ነው...ብሔረሰ
ብስ ማን ነው....ህዝብስ...የሚሉት የወል እንጂ የተ
ናጠል ማብራሪያ ህገ-መንግስቱም ሆነ ሌላ የህግ 
ድንጋጌ በግልጽ አላስቀመጠውም፡፡
   በአዲስ አበባ ዩኒቨርሲቲ የህግ ትምህርት ክፍል 
መምህር የሆኑት አቶ ባንታየሁ ደምሌ ስለጉዳዩ 
በጠየኳቸው ጊዜ እንደገለጹት ህገ-መንግስቱ 
ክፍተት እንዳለበት ጠቁመዋል፡፡ በእርግጥ እንደ 
አቶ ባንታየሁ ገለጻ የአዲስ አበባ ነዋሪ ‹ህዝቦች› 
ወደሚለው ክፍል የሚጠቃለል ነው፡፡ ‹‹የአዲስ 
አበባ ነዋሪ ህዝብ ወደ ሚለው ክፍል ያዘነብላል፡
፡ ከተማዋ ውስጥ ከማነኛውም ብሔር ጋር ራሱን 
ማዛመድ የማይፈልግ ኢትዮጵያዊ ሊኖር ይችላል፡
፡ በህግ የኢትዮጵያ ዜግነት የተሰጣቸው የሌላ 
ሐገራት ተወላጆችም ወደ ህዝብ ይጠቃለላሉ›› 
ይላሉ የህግ መምህሩ፡፡
    በዚህ የአዲስ አበባ ነዋሪ ሉዓላዊነት ላይ በርካታ 
ጥያቄዎችን ማንሳት እንችላለን፡፡ በእርግጥስ አዲስ 

አበቤዎች ‹ህዝቦች› ናቸው ብለን የምናስብ ከሆነ 
በአዲስ አበባ እየታየ ያለው በብሔር ብቻ የማደ
ራጀት እንቅስቃሴ ምን ሊባል ይችላል? ‹ህዝቦች› 
የሚል ማንነትስ እንደምን ያለ ነው? ‹ህዝቦች› 
በሚለው ጥቅል ገለጻ ውስጥስ ግለሰቦች እንዴት 
ይስተናገዳሉ? እና ሌሎችም ጥያቄዎች መነሳት 
ይችላሉ፡፡ የአዲስ አባባ ነዋሪ ‹ብሔር፣ ብሔረ
ሰብ፣ ህዝብ› አይደለም የምንል ከሆነ ደግሞ አዲስ 
አበቤዎች ሉዓላዊ አይደሉም ወደማለት ይገፋናል፡
፡ ምክንያቱም ህገ-መንግስቱ በአንቀጽ 8 (1) ላይ 
ያሰፈረውን ሊቃረን የሚችል በመሆኑ ነው፡፡ ኢት
ዮጵያ ውስጥ ‹ብሔር፣ ብሔረሰብ፣ ህዝብ› ያልሆነ 
ወይም ነኝ ያላለ ሁሉ ሉዓላዊነቱ ህገ-መንግስታዊ 
እውቅና አልተሰጠውም፡፡ 
   ስለሆነም ከከተማዋ አስተዳደር አንዳንድ ተግ
ባራት መረዳት እንደሚቻለው የአዲስ አበባ ነዋሪ 
ሉዓላዊ አይደለም፡፡ ለምሳሌ በከተማዋ ማን
ኛውም ሰው የቀበሌ ነዋሪነት መታወቂያ ላይ 
ብሔሩን ካልጠቀሰ መታወቂያውን ማግኘት አይ
ችልም፡፡ ይህ ደግሞ በብሔር መደራጀት ግዴታ 
እንጂ በውዴታ የዜጎችን ፈቃድ መሰረት ያደረገ 
እንዳልሆነ ያመለክታል፡፡ እንዲያውም ከእነጭ
ራሹ የብሔር እንጂ የዜግነት አመልካች የመታወ
ቂያ ፎርሙ ላይ የለም፡፡ ስለዚህም ብሔር ዘለል 
ነው የሚባለውን የአዲስ አበባ ነዋሪ ሉዓላዊነት 
የሚጋፋ ተግባር እየተፈጸመ ነው ማለት ይቻላል፡
፡ ‹‹...በእውነትም እንዲህ አይነቱ ነገር ካለ ህገ-
መንግስቱን ይጣረሳል፡፡ ህገ-መንግስቱን የሚጻረር 
ህግም ሆነ ተግባር ተቀባይነት የለውም፡፡ ይህ በአ
ንቀጽ 9 የተደነገገውን የህገ-መንግስቱ የበላይነትን 
የሚጻረር ተግባር ነው›› ሲሉ ይገልጻሉ አቶ ባንታ
የሁ፡፡ 

ቅዝምዝሞሽ ፪
   አዲስ አበባ በህገ-መንግስቱ እውቅና ተሰጥቷ
ቸው ከተመሰረቱ የፌደራሉ አወቃቀር አካላት 
አንዷ ነች፡፡ ከተማዋ ራሷን በራሷ የማስተዳደር 
ስልጣን ያገኘችውም ከህገ-መንግስቱ ድንጋጌ 
ነው፡፡ በሌላ በኩል ግን ድሬዳዋ ህገ-መንግስታዊ 
እውቅና ሳይኖራት የአዲስ አበባን አይነት የአስተ
ዳደር መብት ተሰጥቷታል፡፡ ድሬዳዋ ራሷን በራሷ 
እንድታስተዳድር የተደረገው ደግሞ በአዋጅ ነው፡
፡ እዚህ ላይ ህገ-መንግስታዊ እውቅና ሳያገኙ የፌ
ደራል መንግስቱ አባል መሆን ይቻላልን ስል ለአቶ 
ባንታየሁ ጥያቄ አንስቸላቸው ነበር፡፡
‹‹...ድሬዳዋ እንደ አዲስ አበባ አይደለችም፡፡ ህገ-

መንግስቱ ድሬዳዋን አያውቃትም፡፡ ሌሎች እቅዶ
ችም እንዳሉ ይታወቃል፤ እንደ ባህር ዳር አይነት 
ከተሞች የፌደራል ከተሞች ሊሆኑ ይችላሉ 
ይባላል፡፡ ይህ ጉዳይ ምን ያህል ህገ-መንግስታዊ 
እንደሆነ በእርግጠኝነት መናገር አይቻልም፡፡ ህገ-
መንግስቱም የመፍቀድም ሆነ የመከልከል ድንጋጌ 
አይታይበትም፡፡ አይፈቅድምም አይከለክልምም፡
፡ ይህ አንዱ የህገ-መንግስቱ ክፍተት መሆኑ ነው 
እንግዲህ›› ብለዋል፡፡ 
የድሬዳዋ ጥያቄ የሶማሊ እና ኦሮሚያ ክልሎች የይ
ገባኛል ጥያቄን ተከትሎ የተወሰነ የከተማ አስተዳ
ደርነት ነው፡፡ ከተማዋን አሁን ባላት አስተዳደር 
ለማቋቋም በወጣው ቻርተር አዋጅ ላይ ድሬዳዋ 
በፌደራል ከተማ አስተዳደርነት መቋቋም ያስፈለገ
በትን ሲገልጽ፣ ‹‹የሶማሊና የኦሮሚያ ክልሎች ወደ
የክልላቸው ይዞታ እንዲካለል አንስተውት የነበ
ረው ጥያቄ በህግ መሰረት የመጨረሻ ውሳኔ እስኪ
ያገኝ ድረስ ለፌደራል መንግስት ተጠሪ ሆኖ ሲተዳ
ደር የቆየ ከተማ በመሆኑ ነው›› ይላል፡፡ እንደዚህ 
አይነት ዘግይቶ የመጣ ጥያቄ እንዴት ነው የሚስ
ተናገደው? ከዚህ በኋላ ሊነሱ ለሚችሉ ተመሳሳይ 
ጥያቄዎችስ ምን አይነት ምላሽ ይሰጥ ይሆን?
የአዲስ አበባ ዩኒቨርሲቲ የህግ መምህሩ እንዲህ 
ይላሉ፤ ‹‹ህገ-መንግስቱ በዚህ ዙሪያ ምንም 
የሚለው ነገር የለም፡፡ ከአዲስ አበባ ውጭ ከተሞ
ችን በተመለከተ ግልጽ የሆነ ነገር አያስቀምጥም፡
፡ እንዲህ አይነት ነገሮች ሲገጥሙ ወደ ትርጉም 
ነው የሚገባው፤ በፌደሬሽን ምክር ቤት አማካኝ
ነት ማለት ነው፡፡ ያም ሆነ ይህ ግን ይህም ሌላው 
የህግ ክፍተት ነው ማለት ይቻላል፡፡››

ቅዝምዝሞሽ ፫
በፌደራል ስርዓቱ መሰረት ክልሎች የየራሳቸው 
ህጎችን ያወጣሉ፡፡ ይህም ከዋናው የፌደራሉ ህገ-
መንግስት ጋር በማይጣረስ መልኩ ይከናወናል፡፡ 

የሶማሊና የኦሮሚያ 
ክልሎች ወደየክልላ
ቸው ይዞታ እንዲካ
ለል አንስተውት የነ
በረው ጥያቄ በህግ 
መሰረት የመጨ

ረሻ ውሳኔ እስኪያ
ገኝ ድረስ ለፌደራል 

መንግስት ተጠሪ 
ሆኖ ሲተዳደር የቆየ 

ከተማ በመሆኑ 
ነው››

‹‹

ወደ ገፅ 10 ዞሯል ...

እንዲህ ሆነ...!
በባለፈ ሰሞን አንድ የጅምላ መቃብር ጃንሜዳ 
አካባቢ መገኘቱን አነበብኩና በሀሳብ የኋሊት 
ሄድኩኝ፡፡ ስምንት ዓመታትን የሽምጥ አልፌ 
1998ን እንዳስብ ተገደድኩ፡፡ ያኔ የ12ኛ ክፍል 
ተማሪ ነበርኩ፤ የመነን ተማሪ የካቲት 12 የሚባ
ለው፡፡ ያ ጊዜ ለብዙዎቻችን የ‹ሀይስኩል› ተማሪ
ዎች ትምህርት ሳንማር ነበር ያለፈው ብል ማጋነን 
አይመስለኝም፡፡ አንዳንዴ ከሳምንት እስከ ወር 
ለሚሆን ጊዜ ትምህርት ቤት ይዘጋ ነበር፡፡ የፖ
ለቲካው ትኩሳት ያልለበለበው፣ ያላስተጓጎለው 
ነገር አልነበረም፡፡ ትምህርት ኖሮ እንኳን ብንሄድ 
ወይ ተደብድበን ወይ በመሀል ሁከት ተነስቶ እን
በተን ነበር! 
በተለይ ከውጪ የፌደራል መኪኖች (ኦራል) ታጣ
ቂዎችን (ፌደራሎችን) ጭነው ሲያልፉ በጩኸት 
ግቢውን ባንድ እግሩ እናቆመው ነበር፡፡ መቼም 
እኛም አናርፍም፡፡ በተለይ በጊዜው መነን ት/ቤት 
የነበሩ የሽሮሜዳ ልጆች ምርር ብሏቸውም ስለነ
በር ድፍረታቸው ሁሉንም የሚያደፋፍር ነበርና 

ለምን ፈራን? (በትዝታ ትንሽ ወደኋላ)  

ዮናታን ተስፋዬ

ድንጋይ ጭምር እንወረውርባቸው ነበር፡፡ ታዲያ 
ሲገቡ እነሱን አያደርጋቸውም፡፡ ሴት ነሽ የለ፣ 
ወንድ ነህ የለ በቆመጥ ወገብ ወገቡን፡፡
ከእንደዚህ አይነቶቹ ቀናት በተለይ አንዳንዶቹ 
መቼም አይረሱኝም፡፡ ከነዚሁ ቀናት ባንዱ ነው፤ 
ፈረቃችን የጠዋት ነበር መሰለኝ፤ እና እረፍት 
ተደውሎ ስንወጣ ከኳስ ሜዳው አካባቢ የነበሩ 
ልጆች ጩኸት ጀመሩ (ኳስ ሜዳው ለአ.አ.ዩ 
ቅርብ ነበር፣ ከዛ መሰለኝ የተነሳውም)፡፡ በዚህ 
ሰዓት ከውጪ በኩል ደግሞ ፌደራሎች ጥቅጥቅ 
ብለው የተጫኑባቸው ሦስት የኦራል መኪኖች 
አለፉ፤ ቀዉጢ ሆነች መነን፡፡ ሶስተኛው መኪና 
ግን እንዲሁ አላለፈም፡፡ ነገር ሲፈልገን ቀስ 
ማለት ጀመረ፤ ከዛ እኛም ከአስተማሪዎቻችንና 
ዘበኞቹ ቁጥጥር ውጪ ሆነን በመሃል ማን እንደ 
ወረወራት ያልታወቀች ድንጋይ ወደ መኪናው 
ስትበር ፌደራሎቹ ከኦራሉ እየዘለሉ ሲወርዱ 
አየናቸው፡፡ ለምደነዋል፡፡ ይህን ጊዜ ሴቶቹ ባሰባ
ቸው፤ ጩኸቱ! በኋላ ላይ እንደሰማሁት ቴሜስ
ንም አቀሳስሮ አስበጥብጦ ነበር፡፡ ከዛማ በር ላይ 

ዘበኞቹና ዳይሬክተሮቹ “ቆይ እናረጋጋቸዋለን... 
ሂዱ እናንተ.. እናንተን ሲያዩ ነው የሚብስባቸው” 
ብለው መፍትሄ የመሰላቸውን መናገር ሲጀምሩ 
ዱላው ለነሱም ተረፈ፡፡ መነን ባንዴ በፌደራሎች 
ተወረረች፤ ጦር እንያዝ ድንጋያ እስኪምታታ ድረስ 
ከታጣቂዎች ጋር ተጋፈጥን፤ የቻለ ሮጦ ተደበቀ፡
፡ ያልቻለ ማጅራቱን እየታነቀ በቆመጥ እየተደበ
ደበ ወደ ቅርጫት-ኳስ ሜዳ እየተወሰደ ይንበረከክ 
ጀመር፡፡ የተደበቁትን ለመፈልግ ረዥም ጊዜ እንደ
ወሰደ አይረሳኝም፡፡ 
በአጋጣሚ የአይቲ (IT) ክፍል ውስጥ አስተማ
ሪዋ የተወሰኑ ልጆችን  ደበቀችን፡፡ በር ላይ ቆማ 
እየተራገመች እንዳንቀሳቀስ ውጪ የሚሆነውን 
እያየች አዘዘችን፡፡ ቆይቶ እኛ ወደነበርንበት ክፍል 
ፌደራሎቹ መጡ፤ ከሷ ጋር “ትፊያቸው” “ከዚህ 
የሉም” በሚል አተካራ ገጠሙ፡፡ እሷ ደግሞ የእ
ናትነት መሰለኝ ግትር አለች... ግግም! (በነገራችን 
ላይ አስተኳሾች ነበሩ)፡፡ በመሃል አንዱ በመጥረ
ቢያ እጁ አንድ ጊዜ ቢያጣጋት ከበሩ ተላተመች፡
፡ የተቀሩት ተከታትለው ገቡ፡፡ በር ላይ ተገኘ

ሁና ሁለቴ ስቀምስ ሮጨ ወጣሁ፤ እያዳፉ ወደ 
ሜዳ ወሰዱኝ፡፡ ሌሎቹም እንደዛው ማጅራታቸ
ውን እየተጨመደዱ ተከተለው መጡ፡፡ ሜዳው 
ላይ ከሌሎች ጓደኞቻችን ተቀላቀልን፡፡ ከኛ በኋላ 
ሌሎች የተለያየ ቦታ ተሸሽገው የነበሩ ሁሉ እየ
ታነቁ ወደኛው ከዱላ ጋር ተቀላቀሉ፡፡ በተለይ 
ሶስት ልጆች ሙለ ለሙሉ አቧራ ባቧራ ሆነው 
መጡ፤ ስንሰማ ከኮርኒስ ውስጥ ተጎትተው ነው 
የወጡት፡፡ 
ከዛ ቅጣት (ማሰቃየቱ፣ ማሸማቀቁ፣ ማስፈራ
ራቱ) ተጀመረ፡፡ ሁላችንም አንዳንድ አስተማ
ሪዎችና ሰራተኞች ጨምሮ የባስኬትና የመረብ 
ኳስ ሜዳው ላይ ሱሪያችንንና ሴቶቹ ቀሚሳቸ

ወደ ገፅ 6 ዞሯል ...



ነገረ- ኢትዮጵያ

    የትምህርት ሚኒስትር በ2006 ዓ.ም በአገሪቱ 
በተፈጠረው የመምህራን እጥረት ምክንያት በተለ
ያዩ የትምህርት ዘርፎች የመጀመሪያ ዲግሪያቸውን 
ያገኙ ኢትዮጵያውያንን ለአንድ አመት   ሙሉ 
ወጫቸውን ችሎ የማስተማር ስነ ዘዴ (ፔዳጎጅ) 
በማስተማር ወደ መምህርነት እንዲገቡ ማስታ
ወቂያ ያወጣል፡፡ በወጣው ማስታወቂያ መሰረ
ትም ለማጣሪያነት የቀረበውን ፈተና በመፈተን 
መልምሎ ለስልጠና እንዲገቡ ይደረጋል፡፡ በዚህ 
መሰረት በ10 ዩኒቨርሲቲዎች (መቀሌ፣ ባህር ዳር፣ 
ወሎ፣ ወለጋ፣ ጅማ፣ ወላይታ ሶዶ፣ ዲላ፣ ሀሮማያ፣ 
ሀዋሳና አዲስ አበባ) እንዲሰለጥኑ ይደረጋል፡፡ 
    ይህ ስልጠና እየተካሄደ ባለበት ወቅት አዲስ 
አበባ ዩኒቨርሲቲ የተመደቡት ሙሉ ወጫቸ
ውን መንግስት እንደሚችል ተነግሯቸው ነበር 
የመጡት፡፡ በዩኒቨርሲቲው መጀመሪያ የተደለ
ደሉት 330 ነበሩ፡፡ ሆኖም ግን ተማሪዎቹ ቃል 
በተገባላቸው መሰረት መቀጠል አለመቻላቸውን 
ነው በቅሬታ የሚናገሩት፡፡ ወደ ዝግጅት ክፍላ
ችን በአካል መጥተው ስለሁኔታው ያስረዱት 
ተማሪዎች ሁኔታውን እንደሚከተለው ያስረዳሉ፡
፡ ‹‹ማስታወቂያውን አይተን ስራችን ለቀን ነው 
የመጣነው፡፡ ሆኖም አዲስ አበባ ዩኒቨርሲቲ ትም
ህርት ሚኒስትር ቃል በገባው መሰረት ከህዳር 23 
ጀምሮ የምግብም ሆነ የቤት አገልግሎት ሊሰጠን 
አልቻለም፡፡ አዲስ አበባ ዩኒቨርሲቲ የመኝታ አገ
ልግሎት የለም በመባሉ ደብረዘይት በሚገኘው የዩ
ኒቨርሲቲው ቅርንጫፍ የእንሰሳት ህክምና እና የግ
ብርና ኮሌጅ ለሁለት ሳምንት እንድንቆይ ተደረገ፡
፡ ሆኖም ደብረ ዘይት በሚገኘው ኮሌጅ ጥቁር 
ሰሌዳን ጨምሮ ለመማር ማስተማር የሚያገለግሉ 
አቅርቦቶች ልናገኝ አልቻልንም፡፡›› 
    ከዚህም ባሻገር በዚህ ወቅት ተማሪዎቹ የመብት 
ጥያቄ እንዲያነሱ ያደረጋቸው ሌላ ምክንያትም 
ተፈጠረ፡፡ ‹‹ትምህርቱ በተባለው መልኩ ሊሰጠን 
አልቻለም፡፡ አንድ መምህር ወደ ደብረዘይት ሄዶ 
የሳምንቱን የትምህርት ፕሮግራም ከጠዋቱ 2 
ሰዓት እስከ 6 ሰዓት እንዲሁም ከ7 ሰዓት ተኩል 
እስከ 11 ሰዓት ተኩል አስተምሮ ይሄዳል፡፡ ይህን 
ተከትሎም አንዳንድ የመብት ጥያቄዎችን ማንሳት 
ጀመርን፡፡›› ይላል አስተባባሪውና የጅኦግራፊ 
ተማሪው ጋሻነህ ላቀ፡፡
ተማሪዎቹ ሌላ ስራ ስለሌላቸውና ከቤተሰብ 
ውጭ ስለሚኖሩ አንዳንድ መሰረታዊ አቅርቦቶች 
እንዲሰጧቸው ለትምህርት ሚኒስትር ያሳውቃሉ፡
፡ አያይዘውም የትምህርት እድል እንዲያገኙና 
በደሞዝ ጉዳይም ድምጽ አሰባስበው ያስገባሉ፡፡ 
ትምህርት ሚኒስትርም ‹‹እናንተ የወጭ መጋራት 
ስላልሞላችሁ የጠየቃችሁት አቅርቦት አይሰጣች
ሁም፡፡›› ይላቸዋል፡፡
በዚህ ሁኔታ በሁለት ሳምንት ውስጥ ወደ አዲስ 
አበባ ይመለሳሉ የተባሉት ተማሪዎች ለሁለት ወር 
ከሁለት ሳምንት በላይ (ከህዳር 24- የካቲት 8) 
በደብረዘይት እንዲቆዩ ይደረጋል፡፡ ከደብረ ዘይት 
ሲመለሱ ይዘጋጃል ተብሎ የነበረው አልጋም ሆነ 
ሌላ አቅርቦት አልተዘጋጀም፡፡ ይልቁንም ያሬድ 
የሙዚቃ ትምህርት ቤት ውስጥ ከሚገኝ ባዶ 
ክፍል ውስጥ መሬት ላይ አራት አራት ፍራሽ እያ
ነጠፉ እንዲተኙ ይደረጋሉ፡፡ ትምህርቱን ጥለው 
እንዳይሄዱ እስካሁን ያሳለፉትን ችግር ትተው 
መሄድ አልፈለጉም፡፡ ከዚህ ይልቅ ትምህርት ሚኒ
ስትርንና አዲስ አበባ ዩኒቨርሲቲ ችግሩን እንዲፈታ 
በተደጋጋሚ ጥያቄ ያቀርባሉ፡፡ ይህ ጥያቄያቸው
ንም እስከ ፓርላማና ሌሎች ተቋማት ድረስ አድ
ርሰዋል፡፡ ሆኖም ተገቢውን ምላሽ ሊያገኙ እንዳ
ልቻሉ ይገልጻሉ፡፡
    በዚህ ምክንያት የተማሪዎች ችግር እንዲፈታ 
ጥረት የሚያደርጉ አስተባባሪዎች ጉዳዩን ወደ 
ሚዲያ ለማውጣት ይቆርጣሉ፡፡ የሸገር ሬድዮ 
ጋዜጠኞችም ጉዳዩን ተማሪዎቹ ያሉበት አካባቢ 
ድረስ ሄደው ይዘግቡታል፡፡ እነዚህ ተማሪዎች 

የዩኒቨርሲቲ ተማሪዎቹ ‘ሮሮና ስጋት      
•	 ‹‹ምላሽ ካልተሰጠን የትምህርት ማቆምና ሰላማዊ ሰልፍ እናደርጋለን!››

•	 ‹‹ከተቃዋሚዎች ጋር ግንኙነት እንዳለን ተደርጎ ቀርቧል››

ከሌሎች በተለይም አስተባባሪዎቹ በሌሎች ዩኒቨ
ርሲቲዎች በተመሳሳይ ሁኔታ ከሚማሩት ጋርም 
ግንኙነት ይመሰርታሉ፡፡ እነዚህ ተማሪዎች የሚ
ያደርጉትን የመብት ጥያቄና እንቅስቃሴ አብረዋ
ቸው የሚማሩ ካድሬዎች (እነሱ ሰርጎ ገቦች ይሏ
ቸዋል) ፖለቲካዊ እንቅስቃሴ መሆኑን ለሶስተኛ 
አካል (ለመንግስት) መረጃ ይሰጣሉ፡፡ ከተቃዋሚ
ዎች ጋርም ግንኙነት እንዳላቸው ይናገራሉ፡፡ ይህ 
መረጃ ለመንግስት አካላት መድረሱንም መረጃው 
ከደረሳቸው መካከል ውስጥ አዋቂዎች መልሰው 
ለአስተባባሪዎቹ ይነግሯቸዋል፡፡ አስተባባሪዎቹ 
የሚያነሷቸው የመብት ጥያቄዎችም ወደ አመጽ 
ሊቀይሩት እንደሆነ በመግለጽ መታሰር እንዳለባ
ቸው መወሰኑን ይገልጻሉ፡፡ ይህንን ተከትሎም እስ
ራትና አፈና ሊደርስባቸው እንደሚችል ስጋታቸ
ውን ይገልጻሉ፡፡
  አስተባባሪዎቹ ‹‹ፖለቲካዊ ጥያቄ መጠየቅ መብ
ታችን መሆኑን አላጣነውም፤ ነገር ግን የአሁኑ ጥያ
ቄያችን የመብት እንጂ ፖለቲካዊ ጥያቄ አይደለም›› 
ይላሉ፤ አክለውም ሊታሰሩ እንደሚችሉ የውስጥ 
ምንጫቸው በእርግጠኝነት እንደነገራቸው ይገል
ጻሉ፡፡
   ወጭ መጋራት በስምምነታቸው ላይ ያልነበረ 
ቢሆንም አሁን ግን እንደገና መጥቷል፡፡ መምህር 
ከሆናችሁ በአገልግሎት ዘመን፣ ሌላ ስራ ከሰራ
ችሁ በገንዘብ ትከፍላላችሁ ተብለዋል፡፡ ይህ ግን 
ስምምነቱ ላይ አልነበረም እንደተማሪዎቹ ገለጻ፡
፡ ‹‹እንዲያው ይህን ስምምነት እንሙላ ከተባለ 
እንኳን የሚሰጡን አገልግሎቶች ሊሟሉልን ይገባ 
ነበር፡፡ አሁንም ያቀረብነው አገልግሎቶች እንዲሟ
ሉልን የሚል ነው፡፡ ያቀረብናቸው ቅድመ ሁኔታ
ዎች ከተሟሉ ወጭ መጋራቱን ልንፈርም እንችላ
ለን፡፡ እነሱ ግን በሚገባ ጥያቄያችን ሊመልሱልን 
አልቻሉም፡፡ እንዲያውም ምግብና ሌሎች አቅር
ቦቶች እንደማይሰጠን፣ ትዕዛዙ ከትምህርት ሚኒ
ስትር የመጣ በመሆኑ ካልፈረሙ ዩኒቨርሲቲውን 
ለቀን ልንሄድ እንደሚገባ ሁሉ አስፈራርተውናል፡፡
›› የሚለው ደግሞ የስፖርት ሳይንስ ተማሪና እንቅ
ስቃሴውን ሲመራ የቆየው ሚሊዮን ታደሰ ነው፡፡
   በተመሳሳይ ጅማ ዩኒቨርሲቲ የሚገኙት ተማ
ሪዎች መብታቸውን ስለጠየቁ ሁለት ቀን ምግብ 
ከልክለው ጾም እንዳዋሉዋቸው ይገልጻሉ፡፡ 
በፖሊስ እያስደበደቡም ከግቢ አስወጥተዋቸዋል፡
፡ ‹‹ባልተዘጋጀንበት ሁኔታ ትምህርቱን ጥለን አንሄ
ድም!› ብለው መኖሪያቸው ቁጭ ቢሉም በፖሊስ 
ተከበው በመደብደባቸው በግድ የወጭ መጋራቱን 
ለመሙላት ተገደዋል፡፡ ከጅማ ውጭ በሌሎች ዩኒ
ቨርሲቲዎች የሚገኙት ተማሪዎች የወጭ መጋራት 
አልሞሉም፡፡ በሶስቱ ዪኒቨርሲቲዎች (መቀሌ፣ 
ባህር ዳርና ወላይታ ሶዶ) የወጭ መጋራት አልተጠ
የቀም፡፡ እነሱም ግን መጠየቃቸው የማይቀር ነው፡
፡ ጅማ በግድ ሞልተዋል፡፡ ሌሎቹ ጋር በግዳጅ እን
ዲሞላ ጫና እየተደረገ በመሆኑ ያልተጠየቁትንም 
እንዲሞሉ ያስገድዷቸዋል፡፡››
   ለተማሪዎቹ የተሰጠው ምላሽ በዚህ አያበቃም፡
፡ ‹‹መብት ብላችሁ መጠየቅ የለባችሁም፡፡ አርፋ
ችሁ ተማሩ›› ተብለናል፡፡ የወጭ መጋራቱን እንድ
ንሞላ ለማስገደድ ከትምህርት ሚኒስትር ሳይቀር 
ሰዎች እንደተላከባቸውን ይገልጻሉ፡፡
አስተባባሪዎቹ ተማሪዎችን በማስተባበር የምንመደበው 
መሰረታዊ ወጭዎችን አሟልተን የማንኖርበት መምህር
ነት፤ መንግስት እያዋረደው፣ ህዝብም እየናቀው ባለ ሙያ 
ውስጥ ልንገባ ተጨማሪ እዳ አንገባም ይላሉ፡፡ ተማሪዎቹ 
እንደሚሉት መንግስት አስተባባሪዎቹን በማሰር ጉዳዩን 
አድበስብሶ ለማለፍ ጥረት እያደረገ ነው፡፡ ‹‹በእኛ በኩል 
ምላሽ ካልተሰጠን ትምህርት ማቆምና ሰላማዊ ሰልፍ የማ
ድረግ እርምጃዎችን እንወስዳለን፡፡ ምግብ ሊከለክሉን 
አይችሉም፤ ይህ በእኛ እና በአባቶቻችን ስም ተለምኖ 
የመጣ ነው›› በማለት መብታቸውን አሳልፈው እንደማይ
ሰጡም ይናገራሉ፡፡ የዝግጅት ክፍላችን ድረስ መጥተው 
ስለጉዳዩ መረጃ የሰጡት የእንቅስቃሴው መሪዎች የሚከ
ፈለውን መስዕዋትነት ከፍለው መብታቸውን እንደሚያስ
ከብሩ ገልጸውልናል፡፡

ባለፉት ሳምንታት መብራት ለቀናት ስለሚጠፋ 
ከኢቲቪ ጋር ተቆራርጠናል፡፡ እየቀፈፉኝ 
የማያቸው ዶክመንተሪዎችና እየሰለቹኝ የም 
ሰማቸው ዜናዎች በመብራት መጥፋት ምክ ንያት 
ሊናፍቁኝ ምንም አልቀራቸውም፡፡ በዚህ ሁኔታ 
ላይ ነው እንግዲህ በሶስት ሳምንቱ መብራት 
ሲመጣ አባይ ላይ የሚሰራው ግድብ ሶስተኛ 
አመት መሆኑን ኢቲቪ በስፋት ሲያወራ ያየሁት፡
፡  ኢቲቪ ሰበር፣ የዜና ትንታኔ፣ ሚዲያ ዳሰሳ፣ 
ዶክመንተሪ፣ ስፖርት፣ ቢዝነስ፣ ድራማ፣ ዘፈን…
ብቻ በየትኛውም ላይ አባይ ያልተዳሰሰበት 
አላየሁም፡፡ ከምንም በላይ ግን ዜናዎቹ ትኩረቴን 
ስበውታል፡፡ እንዲህ፡-
ሰበር ዜና፡- የዘንድሮውን የታላቁ ህዳሴ ግድብ 
ሶስተኛ አመት መከበር ልዩ የሚያደርገው 
30 በመቶው ግንባታው መጠናቀቁ እንደሆነ 
በጥቃቅንና አነስተኛ ዘርፍ የተሰማሩ አንዳንድ 
የአዲስ አበባ ነዋሪዎች ገለጹ፡፡ 
የውጭ ዜና:- የጉለሌ ክፍለ ከተማ የኢህአዴግ 
የወጣት ሊግ አባላት የአባይ ግድብ መገንባት 
ለአገሪቱ የቴክለኖሎጅ ሽግግር ትልቅ አስተዋጽኦ 
እንደሚያበረክት መናገራቸውን ሲሲቲቪ 
ኢቲቪን ገልጾ ዘገበ፡፡ 
ዜና ቢዝነስ፡-ለታላቁ ህዳሴ ግድብ ግንባታን 
በአንድ ወር የሁለት ወር ደሞዛቸውን ለመስጠት 
ቃል መግባታቸውን የመንግስት ሰራተኞች ገለጹ፡
መግለጫ፡- የህዳሴው ግድብ አስተባባሪ ኮሚቴ 
የታላቁ የህዳሴ ግድብ የቁጠባ ባህላቸውን 
በከፍተኛ ሁኔታ ስላሳደገው፤ አንዳንንድ 
የአገሪቱን የቁጠባ እድገት የማይፈልጉ የተቃዋሚ 
ፓርቲዎች ከግብጽ ጋር በመወዳጀት የቦንድ 
ግዥውን ለማሰናከል እየጣሩ መሆናቸውን 
እንደተደረሰበትና በጊዜ ሂደትም ለህዝብ ይፋ 
እንደሚሆን አስታውቋል፡፡ የብሄራዊ ደህንነት 
አገልግሎት፣ የኢንፎርሜሽን መረብ ደህንነት 
ኤጀንሲ፣ ፌደራል ፖሊስና ሌሎች ስፍር ቁጥር 
የሌላቸው የአገራችን ተቋማት በጉዳዩ ላይ 
የሰሩትን ዶክመንተሪ ቅዳሜ 2፤30 ይቀርባል፡፡ 
ስፖርት፡- ሩጫ፡፡ ታላቁ ሩጫ በኢትዮጵያ 
የታላቁን የህዳሴ ግድብ ሶስተኛ አመት በዓል 
አስመልክቶ ከአዲስ አበባ መስቀል አደባባይ 
እስከ ግንባታው ቦታ ድረስ የ10 ኪሎ ሜትር ሩጫ 
ማዘጋጀቱን የታላቁ ሩጫ በኢትዮጵያ አዘጋጆች 
ገለጹ፡፡ ሩጫው በአንዳንድ የጸረ ሰላም ኃይሎች 
ሁከትና ብጥብጥ ምክንያት ሊደናቀፍ አይችልም 
ሲሉም የአዲስ አበባ ነዋሪዎች ገልጸዋል፡፡
እግር ኳስ፡- የታላቁ የህዳሴ ግድብን ሶስተኛ 
አመት ተከትሎ በአዲስ አበባ ስታዲየም 
በባለስልጣናትና በልማታዊ አርቲስቶች መካከል 
የተደረገውን የእግር ኳስ ጨዋታ በመሃል ዳኝነት 
የመራው አትሌት ኃይሌ ገብረስላሴ የብሄራዊ 
ቡድኑ ተጫዋቾች ከባለስልጣናቱ ልምድ 
መቅሰም እንደሚገባቸው አስገነዘበ፡፡ 
ድንቃ ድንቅ፡- በህዳሴው ግድብ የሚሰሩ 
ሰራተኞች እስካሁን ባለው የግድቡ ግንባታ 
መደነቃቸውንና ኢቲቪም በህዳሴው ግድብ 
ላይ እየሰራው ያለው ፕሮግራም ደንቅ መሆኑን 
መግለጻቸውን  ኢዜአ ዘገበ፡፡ 
ዜና ሚትዮሮሎጅ፡- በታላቁ ህዳሴ ግድብ 
መገንባት ለግብጽና ሱዳን አንዳንድ አካባቢዎች 
ላይ ዝናብ እዲያገኙ ምክንያት መሆኑን ያገኘነው 
መረጃ ያመለክታል፡፡ ይህንንም ተከትሎ 
አዲስ አበባ ውስጥ የሚገኙት የግብጽና ሱዳን 
ኤምባሲዎች መጠነኛ ዝናብ እንደሚያገኙ 
ይጠበቃል፡፡ ይሁንና ግብጽ እያሳየችው 
ያለው ግትር አቋም ይህን ዝናብ ሊያስተጓጉል 
እንደሚችል ከሳተላይት ያገኘነው መረጃ 
ያመለክታል፡፡
አዲስ ቲቪ፡- በአዲስ አበባ ከተማ እየተሰራ 
የሚገኘው የባቡር መስመር የታላቁ የህዳሴው 
ግድብ እየተሰራበት ባለው ፍጥነት እየተሰራ 
መሆኑን የኢዲስ አበባ መስተዳደር ከንቲባ 
ለጋዜጠኞች በሰጡት መግለጫ አስታወቁ፡፡

ጉራማይሌ!
  ሰሞነኛ የአባይ ዜናዎች

 የሰማያዊ ፓርቲ አባላትና ደጋፊዎች እሁድ 
መጋቢት 28 ቀን 2006 ዓ.ም የበጎ ፈቃድ 
ደም ልገሳ አደረጉ፡፡ በሰማያዊ ፓርቲ 
በሴቶች ጉዳይ አስተባባሪነት የተዘጋጀው ይህ 
ፕሮግራም  እሁድ ከቀኑ 7 ሰዓት  እስከ 9፡
45 ‹‹በጎ ፍቃደኝነት ለነጻነት›› በሚል መርህ 
በፓርቲው ጽህፈት ቤት  ተከናውኗል፡፡ 
ዋና ዓላማውን በወሊድ ጊዜ በሚፈጠር 
የደም መፍሰስ ምክንያት የሚከሰት የእናቶች 
ሞትን ለመቀነስ መሆኑን የፓርቲው የሴቶች 
ጉዳይ ኃላፊ ወ/ሮ ሀና ዋለልኝ ለነገረ 
ኢትዮጵያ ገልጸዋል፡፡ 

የሰማያዊ ፓርቲ 
አባላት ደም ለገሱ



ነገረ- ኢትዮጵያ

     አንድ ፓርቲ በርዕዮተ-ዓለሙ፣ በፖለቲካ 
ፕሮግራሙ፣ በፖሊሲና  ስትራቴጅዎቹ፣ ከህዝብ 
ጋር ባለው ግንኙነትና ቅቡልነት፣ ስኬት፣ ህጋዊ 
መሰረት፣ አጀንዳዎቹ፣ የአገር ፍቅርና በሌሎች 
በርካታ ጉዳዮች ምን ያሟላል? ምንስ ይጎድለዋል? 
ተብሎ ሊመዘን ይችላል፡፡ በእነዚህ ጉዳዮች የተ
መደቡ የፖለቲካ ፓርቲዎች ቢያንስ እንደ ፓርቲ 
የቆሙ ናቸው ማለት ነው፡፡ እኔ ግን ኢህአዴግን 
ርዕዮተ-ዓለም፣ ፖለሲና ስትራቴጅዎቹ፣ ከህዝብ 
ጋር ያለው ግንኙነትና የአገር ፍቅር ከመሳሰሉ 
የአቅመ ፓርቲ መመዘኛዎች ይልቅ ከመሰረቱ 
መመዘን አለበት ብዬ አስባለሁ፡፡ እናም ከሁሉም 
በፊት ኢህአዴግ እንደ ፓርቲ፣ እንደ  ግንባርና 
መንግስት መመዘን አለበት፡፡ ሌሎቹን ኢህአዴግ 
የፓርቲ ደረጃዎችን፣ የግንባር ስነ-ምግባርና የመ
ንግስትን መመዘኛዎች ማሟላት አለማሟላቱን 
ማየቱ ቀዳሚ ይሆናልና እንደሚከተለው እንመ
ዝነዋለን፡፡

 ኢህአዴግ እንደ ፓርቲ

አንድ ፓርቲ እንደ ፓርቲ ለመቆም ቢያንስ 5 ዋና 
ዋና ሚናዎችን መወጣት ይኖርበታል፡፡ ከእነዚህ 
መካከል ቀዳሚው የህዝብ ወኪል መሆን ነው፡፡ 
ምንም እንኳ አንዳንድ ‹‹ፓርቲዎች›› ህዝብን ወክ
ለናል ቢሉም ከህዝብ ቅቡልነት ላያገኙ ይችላሉ፡፡ 
በመሆኑም ህልውናቸውን ለማቆየት ህዝብ በግድ 
እንዲደግፋቸው ማድረግ ቀዳሚው ስልታቸው 
ይሆናል፡፡ ይሁንና ይህ ከህዝብ ጋር ያላቸው ግንኙ
ነት የወካይና ተወካይ ሳይሆን የመጫን ስለሚሆን 
የፓርቲ ሚና እና መመዘኛን ሊያሟላ አይችልም፡፡ 
ከኢህአዴግ አባል ‹‹ፓርቲዎች›› መካከል አብዛኛዎ
ቹም ይህን መመዘኛና ሚና አያሟሉም፡፡ ለአብነት 
ያህል ህወሓት በተለይ የመገንጠል ጥያቄውን ሲያ
ቀርብ በህዝቡ ይቅርና ከአብዛኛው ፖለቲከኞቹ 
ተቀባይነትን አጥቶ እንደነበር ይነገራል፡፡ ትግርኛ 
ተናጋሪው ህዝብ ዋነኛ የታሪክ ባለቤት በሆነ
ባት ኢትዮጵያ ይህን ህዝብ ወክያለሁ የሚለው 
ህወሓት እስከ አሁንም ድረስ የነጻ አውጭ ስም 
ይዞ እንደቀጠለ ነው፡፡ 

ከመጀመሪያውም ቀዝቃዛው ጦርነት፣ የደርግ 

የቱንም የማያሟላው ኢህአዴግ!
 ፖለቲካ

ጌታቸው ሺፈራው

ስህተት የተሞላባቸው እርምጃዎች፣ የአረብ 
አገራት ጸረ-ኢትዮጵያ አቋም ተጨምሮበት እንጂ 
ህወሓት በተገንጣይ ፖሊሲው የትግርኛ ተናጋ
ሪው ህዝብ ውስጥ ህልውና የመቆየት አጋጣሚ 
ይኖረው ነበር ብሎ ለመገመት ያዳግታል፡፡ 
ራሱን ‹‹ዳግማዊ ወያኔ›› ብሎ የሰየመው ህወሓት 
በሌሎች የኢትዮጵያ ክፍሎች አካል የነበረውን የቀ
ዳማይ ወያኔ ኢትዮጵያዊ አላማም አዛብቶታል፡፡ 
በመሆኑም በውክልና የኢትዮጵያ መሰረት የሆነው 
ትግርኛ ተናጋሪ ህዝብ እወክላለሁ የሚለውን እና 
እስካሁን ‹‹ነጻ አውጭነቱን›› ያልቀየረው ህወሓትን 
አንድ ወካይ ነኝ የሚል ፓርቲ ሊላበሰው የሚገባ
ውን ታሪካዊና ሞራላዊ መመዘኛ እንዳያሟላ ያደ
ርገዋል፡፡ 

በተለይ እስካሁንም ነጻ አውጭነቱን ያልቀየረው 
ህወሓት ኢህአዴግን ‹‹እንደ አገራዊ ፓርቲ›› በበ
ላይነት እየመራ መሆኑ ሞራላዊ ጥያቄ ያስነሳል፡
፡ የኢህአፓ አካል የነበረው ኢህዴን መጀመሪያ 
አካባቢ ከኢህአፓ የወረደ የወካይነት ሞራል የነበ
ረው ቢሆንም ቆይቶ ግን በህወሓት ግፊት ብሄርን 
‹‹እንዲወክል›› ተደርጓል፡፡ ኦሮምኛ ተናጋሪ ናቸው 
ተብለው የታሰቡት የኢህዴን አባላት ቅር እያላ
ቸው ከፓርቲው ወጥተው የራሳቸውን ‹‹ብሄር›› 
ወክለው ፓርቲ እንዲያቋቁሙ ትዕዛዝ ወርዶላ
ቸዋል፡፡ አብዛኛዎቹ የኢህዴን አባላት አማርኛ 
ተናጋሪ ናቸው ተብለው በመታሰባቸው ‹‹አማራ
ውን›› ይወክላል ወደተባለው ‹‹ብአዴን›› እንዲ
ቀየር ተደረገ፡፡ ህብረ ብሄራዊ የነበረው ኢህዴን 
ወደ ብአዴን መቀየሩ ከህዝብ ወኪልነቱ እንደሚ
ያፈነግጥ ያመኑ ፖለቲከኞች ከህዝብ ጋር ተወያይ
ተው ሳይሆን በህወሓት የበላይነት በተነሳ ሀሳብ 
ወደብሄር ፓርቲ መቀየራቸው ህዝብን ሊወክሉ 
እንደማይችሉ በማመን ራሳቸውን ከፖለቲካው 
አግልለዋል፡፡ ይህ ፓርቲ የተቋቋመበት ዋነኛው 
አላማ ራሱን በገንጣይነት (ነጻ አውጭነት) በመመ
ደቡ ምክንያት በአብዛኛው የኢትዮጵያ ህዝብ በጥ
ርጣሬ ሲታይ የነበረው ህወሓት ወደ መሃል ኢት
ዮጵያ ለማሸጋገር ስለሚያስችል እንደሆነ ግልጽ 
ነው፡፡

ሁለቱ የኢህአዴግ ቀሪ ‹‹አባላት›› የተመሰረቱበት 
ሂደት ደግሞ የህዝብ ውክል መሆናቸውን ይበ
ልጡን ጥያቄ ውስጥ የሚያስገባ ነው፡፡ ህወሓት 
አባይን መሻገሩ ብቻ ዋጋ አልነበረውምና ሰፊውን 
ኦሮምኛ ተናጋሪ ህዝብ ይይዛል የተባለው ኦህዴድ 
ከኢህዴን እንዲወጡ የተደረጉና የደርግ አባል 
የነበሩ ምርኮኞች አማካኝነት እንዲቋቋም ያደረ
ገው ህዝብ ሳይሆን በራሱ ህወሓት ነው፡፡ ከኦሮ
ምኛና አማርኛ ተናጋሪው ቀጥሎ ሰፊ ህዝብ ወደ
ሚኖርበትን የደቡቡን የአገራችን ክፍል ለመሸጋ
ገር የሚያስችል ሌላ ‹‹ፓርቲ››ም ያስፈልግ ነበር፡፡ 
ይህም በመሆኑ ኢህአዴግ ደርግን ከአሸነፈ በኋላ 
መምህራንንና የመሳሰሉትን በማሰባሰብ ደኢህዴን 
ማቋቋም ችሏል፡፡ በዚህም ቢሆን የህወሓት ሚና 
ከፍተኛ ነበር፡፡ ሌሎች አጋር የሚባሉት ፓርቲዎ
ችም የተቋቋሙት ከዚሁ ባነሰ ህጋዊ ውክልና እና 
አላማ ነው፡፡ ህወሓት/ኢህአዴግ ሁሉንም አጋዥ 
ፓርቲዎች ሲያቋቁም ስልጣኑን በማይጋፉበት 
መልክ ነው፡፡ በተቃራኒው በራሰቸው ህዝብን እን
ወክላለን ብለው የተነሱ የፖለቲካ ኃይሎች በኋላ 
ከስልጣን የመገለል እድል ገጥሟቸዋል፡፡

ሁለተኛው የፓርቲ ሚና እና መመዘኛ ልሂቃ
ንን መመስረትና አባላትን መመልመል ነው፡፡ 
ይህ  ሁሉም የፖለቲካ ፓርቲ ቅድሚያ የሚያደር
ጉት ተግባር ነው፡፡ ሆኖም እንደ ፓርቲ መመዘኛ 
የሚሆነው ፓርቲዎች አባላትን የሚመለምሉበት 
እና ልሂቃንን የሚያስባስቡበት መንገድና ህጋዊ 
መሰረት ነው፡፡ ልሂቃን የአገርና የህዝብን ጥቅም 
ለማስጠበቅ ባላቸው ብቃት ሳይሆን የፖለቲካ 
ቡድኑን ወይንም የመሪዎችን ጥቅም የሚያስጠ
ብቁ በመሆናቸው የፖለቲካ ቡድኑ አባል የሚሆኑ 
ከሆነ ከፓርቲ መርህ ያፈነግጣል፡፡ ከዚህም በተ
ጨማሪ አባላት በአላማ፣ በርዕዮተ-ዓለማዊ 
መሰረት ሳይሆን የአገሪቱን ሀብት ተጠቅሞ በስራ 
በማታለል፣ በኃይልና በመሳሰሉት ከሆነ ከህጋዊ 
የፖለቲካ ፓርቲ መርህ እንዲያፈነግጥ ያደርገዋል፡
፡ ኢህአዴግ ልሂቃንን ያሰባሰበበትም ሆነ አባላትን 
የሚመርጥበት ከፓርቲው መርህ-አልባ መሰረት 
ጋር የሚገናኝ ነው፡፡ ኢህአዴግ አባላቶቼ ናቸው 
የሚላቸው የፖለቲካ ኃይሎች ውስጥ ያሉ ፖለቲከ

ኞች የተለያዩ ርዕዮታዊ መሰረት ያላቸው ናቸው፡፡ 

ህወሓት መሰረቱ ጠባብ ብሄርተኝነት ነው፡፡ የኢ
ህአፓ አካል የነበረው ኢህዴን የአገሪቱን ፖለቲካ 
በህወሓት መዝገበ ቃላት ከመተርጎሙ ቀደም ብሎ 
በአገር አንድነት ያምን ነበር፡፡ የኦህዴድ አባላት 
የተወሰኑት ከኢህአፓ ቀሪዎቹ ደግሞ ከደርግ 
የተገኙ ናቸው፡፡ የደኢህዴንና ሌሎች ‹‹አጋር›› 
የሚባሉ የፖለቲካ ኃይሎችና ፖለቲከኞቻቸውም 
ርዕዮተ-ዓለም መሰረታቸውም ሆነ አላማቸው 
የተለያየ ነው፡፡ ሆኖም እነዚህን አካላት ስልጣን 
አገናኝቷቸዋል፡፡ ህወሓት በደህንነትና መከላከያ 
ኃይሉ ከሌሎች የፖለቲካ ኃይሎች ይጠብቃቸ
ዋል፡፡ ሌሎቹ ህወሓት በበላይነት የያዘውን ኢህ
አዴግ ወደ ህዝብ ለማስገባት መጠቀሚያ ድልድ
ዮች እንጅ ህዝብን ወክለው አያውቁም፡፡ ሁሉም 
የኢህአዴግ ፖለቲከኞች ከፖለቲካ አቅም፣ አገራዊ 
አላማና ርዕዮተ-ዓለማዊ መመዘኛ ይልቅ የስልጣን 
ጉዳይ ላይ የማይጎረብጡ መሆን ይገባቸዋል፡፡ የአ
ባላት አመላመልም ተመሳሳይ ነው፡፡ 

በአገራችን አብዛኛዎቹ ተመራቂዎች ከኢህአዴግ 
በመጠጋታቸው እንጂ በብቃታቸው ስራ እንደማ
ያገኙ ይታመናል፡፡ ጥቃቅንና አነስተኛ ለመደራ
ጀትም ሆነ ሌላ ኢኮኖሚያዊ እንቅስቃሴ ለመጀ
መር የኢህአዴግ አባል መሆን ትልቅ ጥቅም እን
ዳለው ይታመንበታል፡፡ ይህም አብዛኛዎቹ የኢህ
አዴግ አባላት በግድ ወይንም በግፊት እንዲሁም 
ሆድ አደርነት እንጂ በመርህ ፓርቲውን እንዳይቀ
ላቀሉ አድርጓል፡፡

ወደ ገፅ 6 የዞረ ...

ባህር ዳር ወንዱ ህንጻ 
ጳጉሜን 2 ቀን 2002 ዓ.ም

  ከዛሬ ሶስት ዓመት በፊት ከአንድ የፍትህ ባለስ
ልጣን ጋር ቢሮው ውስጥ ኢ-መደበኛ ውይይት 
በማድረግ ላይ ነበርን፡፡ አፈሩን ገለባ ያድርግለት 
ያ ባለስልጣን አሁን በህይወት የለም፡፡ ሰውየው 
ወጉን ሲጀምር ያነሳልኝ ስለ ህወሀት/ኢህአዴግ 
የፖለቲካ ሁኔታና ስለኢትዮጵያ እጣ ፈንታ ነበር፡
፡ “አየህ እኔ ድሮ በደርግ የመጀመሪያዎቹ ዘመን 
ከአስመራ ዩኒቨርሲቲ በህግ ዲፕሎማየን አግኝቻ
ለሁ፡፡ ኤርትራዊ ነኝ፡፡ ህወሀት/ኢህዴግ ኢትዮጵ
ያን በዘር ፖለቲካ አጥሮና ከልሎ ሳይከፋፍለን ኤር
ትራም ሳትገነጠል ማለት ነው፡፡ አስመራ ዩኒቨር
ሲቲ ስማርም በኢትዮጵያዊነቴ እንጂ በኤርትራዊ
ነቴ አይደለም፡፡ አሁን ያ ሁሉ ቀርቷል፡፡ ለበርካታ 
አመታት በአማራ ክልል ፍትህ ቢሮ ከዞን የመም
ሪያ ሀላፊ እስከ ክልል ፍትህ ቢሮ በሀላፊነት እየ
ሰራሁ ነው፡፡ ነገር ግን ሙያየን ስገመግመው የም
ሰራውና የተማርኩት የህግ እውቀት ተገናኝቶልኝ 
አያውቅም፡፡ ምክንያቱም በወያኔ ስርዓት የፍትህ 
ስርዓቱ ለአገዛዙ የአፈና መዋቅርነት የተዋቀረ ነው፡
፡ ዜጎች በመንግስት ባለስልጣናት ወንጀል ተፈጽ
ሞባቸው ወደ እኔ አቤቱታ ይዘው ሲመጡ እና 
መፍታት ሳልችል ስቀር እንቅልፍ ሲነሳኝ ያድራል፡
፡ እንግዲህ የኢትዮጵያ የፍትህ ስርዓት ይህን ይመ
ስላል፡፡ 
‹‹አየህ! አንተ ወጣት የህግ ባለሙያ ነህ፣ እግዚአ

ለፍትህ ስርዓቱ ፍትህ ያስፈልጋል
በሳሙኤል አወቀ

ብሄር ረጅም ዕድሜ ከሰጠህ የፍትህ ስርዓቱን 
የመለወጥ ተስፋ አለህ፡፡ ምክንያቱም የወያኔ 
ስርዓት ማክተሙ የኢትዮጵያ ህዝብና ኢትዮ
ጵያ ግን መቀጠላቸው የተፈጥሮ ህግ ነውና እን
ግዲህ በአሁኑ ሰዓት የህግ የበላይነት ሳይሆን የባ
ለስልጣናት የበላይነት ነግሷል፡፡ ፍትህ የለም፡፡ 
ዳኝነት የለም፡፡ ነገር ግን የፍትህ ተቋማት፣ ፍ/
ቤት እና ፖሊስ ለይስሙላ ተቋቁመዋል፡፡ ይህ 
ታዲያ ፍትህ ነው እንዴ? አሁን የተቀመጥንበ
ትን ህንጻ ኢህአዴግ ሳይሆን የሰራው በኢትዮ
ጵያ ህዝብ ግብር  ነው፡፡ በዚህ ህንጻ ውስጥ ግን 
ዳኞችና ዐ/ህጎች ታያለህ፡፡ እኒህ ባለሙያዎችም 
ለህዝቡ ፍትህ ሳይሆን በደልን እያበባሱ ነው፡፡ 
የአማራ ክልል ፕሬዝዳንት ክቡር አቶ አያሌው 
ጎበዜ ይህንን ህንጻ “ወንዱ ህንጻ” ብለውታል፡፡ 
   ‹‹በዚህ ህንጻ ውስጥ ምንም አይነት ህግና ህጋ
ዊነትም ሆነ ፍትሀዊ የፍትህ ስርዓት አይቼ አላ
ውቅም፡፡ ወያኔ ግን ዳኞችንና ህጎችን በዚህ 
ህንጻ ውስጥ በምቾት አስቀምጦ ህዝቡን እያ
ስለቀሰ የህግ የበላይነት እያለ መልሶ ያደነቁረ
ናል፡፡ በቀላሉ እንኳ በግል በጥብቅና ሙያ በነ
ጻነት ለመስራት ጥብቅ የአፈና መዋቅር ተዘጋጅ
ቷል፡፡ የፍትህ ሰዎች ጥብቅናን የሙስና መቀባ
በያ መረብ እንጂ የፍትህ ተቋም አድርገው አያ
ዩትም፡፡ ሲፈልጉ ያስራሉ፣ ሲፈልጉ ፈቃድ ይነ
ጥቃሉ፡፡ ጠበቃው ዳኞችን ያውቃል አያውቅም 

ለሙስና ስርዓቱ ተባባሪ ነው አይደለም  የሚለው፡
፡ በሚስጢር ይጠናና በፍትህ ድለላው መረብ 
ውስጥ እንዲገባ ተደርጎ ከተጠረነፈ በኋላ መንግ
ስት ለህዝቡ መልሶ ፕሮፖጋንዳውን ይነፋል፡፡ 
  ‹‹እኔ የማውቀው የፍትህ ስርዓት እንግዲህ ይህ 
ነው፡፡ አንተ ካወቅከው እወቀው ነገር ግን ለህግ 
የበላይነት መከበር እና ለፍትህ ስርዓቱ መሻሻል 
በወጣትነት እድሜ የምትታገለውና የምትከፍለው 
መሰዋትነት እንዳለ አውቀህ ተስፋ ሳትቆርጥ ኮረኮ
ንቻማውን ጉዞ ብትቀጥል መልካም ነው፡፡ ከህሊና 
ወቀሳም ሆነ ከታሪክ ተጠያቂነት ትድናለህ፡፡ 
ለሚቀጥለው ትውልድም ህግን፣ ህጋዊነትን እና 
ተቋማዊ አሰራርን ትመሰርት ይሆናል፡፡ አሁን እኔ 
አንተን ልመክርህ እንጂ እንድንለያይ አልፈልግም፡
፡ ምክሬን ብትቀበል ግን መልካም ነው ጨርሻለሁ፡
፡›› አለኝና ሮዝማን ሲጃራውን እና ክብሪቱን ከኪሱ 
አውጥቶ ተሸከርካሪ ወንበሩ ላይ ወደ ኋላ ተንጋሎ 
ሲጃራውን ሲያትጎለጉል እኔም ያነን ያማረና የተን
ጣለለ “ወንዱ ህንጻ” ለቅቄ የድሀ ጠበቃ (streat 
lawyer) የተባለውን መጽሀፍ ከባለስልጣኑ ፊት 
አንስቼ ወደ ጣና መናፈሻ እየበረርኩ ስሄድ ሌላ 
አንድ ጓደኛየን አገኘሁትና ስለ ፍትህ ስርዓቱና ስለ 
ጥብቅና ስራ አንስቶልኝ ስንወያይ ፍትህ የለ፣ ህግ 
የለ ይህ ሁሉ የጠበቃ፣ የዐ/ህግ፣ የዳኛና የፖሊስ 
ጋጋታ ለዚህች አገር ምን ይጠቅማታል? ሲል 
ጥያቄ ሰነዘረልኝ፡፡ እኔም ይህ ጓደኛዬንና የባለስል
ጣኑን አገራዊ እሳቤዎች በማብሰልሰል የተበላሸው 

የፍተህ ስርዓት ተቀይሮ ፍትህና የህግ የበላይነት 
ይሰፍን ዘንድ አገራዊ ግዴታየን መወጣት እንዳለ
ብኝ የለውጡም አንድ አካል መሆን እንዳለብኝ 
ያለማቅማማት ወሰንኩ፡፡ አቤት ጊዜው እንዴት 
ይነጉዳል እኛ ግን ባለንበት ተከንችረን በህግ 
አምላክ ፍትህ፣ ፍትህ፣ፍትህ እንዳልን ይኸው መን
ቀሳቀስ አቅቶናል፡፡ ይህንን የኢህአዲግ አስማት 
አብዮታዊ ዴሞክራሲ ተብየው ከመታገል ውጭ 
ሌላ ምን አማራጭ ሊኖረን ይችላል፡፡ ውድ አንባ
ቢዎች ለመግቢያ ያክል ይህን ካወራን አሁን ወደ 
ዋናው የጽሁፉ ዓላማ ልመልሳችሁ፡፡ 
ህገ መንግስቱ አያድንህም
ታህሳስ 29 ቀን 2006 ዓ.ም
ደብረ ማርቆስ
የምስራቅ ጎጃም ዞን ፍትህ መምሪያ ሀላፊ የሆኑት 
የወያኔ ካድሬ እኔን የደብር ማርቆስ ከተማ አስተዳ
ደር ፖሊስ ጽ/ቤት ሀላፊው አስገድዶ ከቢሯቸው 
ድረስ እንዲያቀርበኝ ባስተላለፉት ትዕዛዝ መሰረት 
ከጠዋቱ 4፡00 ሰዓት ሲሆን ጸሀፊዋን አስፈቅጀ 
ወደ ቢሯቸው ገባሁ፡፡ ሰውየውም እንደ መብረቅ 
በሚፈነዳ የጩኸት እና የቁጣ ድምጽ ለምን እንደ
ጠሩኝ እንኳ ሳያስረዱኝ የበቃቸውን ያክል ቢሯቸ
ውን ዘግተው ዘለፋና ቀፋፊ ስድባቸውን ከዘበዘቡ 

ወደ ገፅ 12 ዞሯል ...

ውን እስከጉልበታቸው እየሰበሰብን እንድንበረ
ከክ አደረጉን፡፡ በእምብርክክ በጉልበታችን እን
ድንመላለስ ታዘዝን፡፡ በጣም የሚያመው ደግሞ 
ሜዳው አስፓልቱ የተፈረፈረ መሆኑና ጠጠሮቹ 
ያገጠጡ መሆናቸው ነበር፡፡ ብዙዎች ገና ባንድ 
ዙር መድማት ጀመሩ፡፡ የሚያለቅሱ ሴቶች በዙ፡
፡ ቆም ያለ ዱላ ከጀርባው ያርፍበታል፡፡ ተጎንብሶ 
በጁ መሬት የተደገፈ ለብቻው እየተወሰደ ከዱላ 
ጋር በእምብርክክ ጉዞውን ይቀጥላል፡፡ ከሁለት 
ዙር በኋላ ቁሙ ተባለ፡፡ ስንቆም ደግሞ እንዴት 
አባቱ እንደሚያም፡፡ ከዛ ከተወሰነ ሰዓት በኋላ 
ድንዝዝ ማለት ሲጀምር ደግሞ እንደገና ቀጥል 
ተባልን... በለው... ስንቱ እንደወደቀ ያን ሰዓት! 
ብዙዎቻችን አልቻልንም፤ ግን ቆመጧን አንድ 
ሁለቴ ሲያሳርፉብን ቀደድነው፡፡ አንዳንዶች ዱላ 
እየበዛባቸው ሲነሱ ለብቻቸው እየተወሰዱ በባሰ 
ሁኔታ ይቀጣሉ፡፡ ሌላ ሁለት ዙር፡፡ ሶስት ሴቶች 
እና አንድ ልጅ ፌንት ወደቁ፡፡ ሌላ ሶስተኛ ዙር፡፡ 
አንዱ በሌላው ደም ላይ እየዳኸ ይሄዳል፣ ሁሉም 
ሰው ያነባል፡፡ የጠነከሩት ፊታቸው ቅጭም ብሎ 
ህመማቸውን ለመቻል ይታገላሉ፡፡ ውስጤ 
ያለቅስ ነበር፤ በተለይ ሴቶቹን ሳይ፡፡ ቀያይ የሚ
ያማምሩ እግሮቻቸው አቧራ ልሰዋል፡፡ ያንዳንዶቹ 
ደማቸው ጭቃ አስመስሎታል፡፡
ከዚያ ሁሉ በኋላ እንደገና የተወሰኑ ልጆች ድንጋይ 
ወረወሩ ተብለው እየተመነጠሩ (ከወረቀት ላይ 
ስማቸው እየተነበበ) ተወሰዱና የሜዳው ውሃ 
ልክ ጠርዝ ላይ ጣቶቻቸውን እንዲያደርጉ ታዘዙ፡
፡ አንዱ ፌደራል እንዳይንቀሳቀሱ ይይዛቸውና 
ሌላኛው በከስክሱ ጠርዙ ላይ ይረግጣቸዋል፡፡ 
ከሁለት ልጀች በላይ ማየት ስላልቻልኩ ዞርኩኝ 
ወደ ግንቡ አቅጣጫ፡፡ ብዙዎቹ በመቀመጫ
ቸው ተዘርፍጠው ቁስላቸውን ያስታምማሉ፡
፡ አራት ልጆች ታስረው ሄዱ፡፡ ሌሎቻችን ከዛቻ 
ጋር ሁለተኛ እየተባልን ተለቀቅን፡፡ ስወጣ የገረ
መኝ ብዙ ሰው በሩ ላይ ራቅ ራቅ ብሉ ከአስፓ
ልቱ ተሻግሮ ተሰብስቧል፡፡ እንዴት እንዳበሳጩኝ! 
(በጊዜው)፡፡ እንዴት ዝም ይላሉ ብዬ መሰለኝ፡
፡ አብዛኞቹ ቤተሰቦቻችን ነበሩ፡፡ አክስቴ እንዳየ
ችኝ እየቀወጠችዉ ደግፋኝ ወደ ላይ ሄድንና አባቴ 
መኪና ውስጥ ከኋላ ተዘረርኩ፡፡ እናቴም ነበረች፡
፡ መኪናው ውስጥ እቤት እስክንገባ ያማርራሉ፤ 
አባቴማ ነገ ወያኔን የሚያወርድ ነበር የመሰለኝ፡፡ 
ተናደድኩባቸው፡፡ ደካማ እንደሆኑ ተሰማኝ (ግን 
አልነበረም)፡፡ 
ይህ በሆነ በሁለት ሳምንቱ እንደገና ትምህርት 

ተጀመረ፡፡ ትንሽ የማይባል ተማሪ መጣ፡፡ ወሬ
ያችንን እየሰለቅን ጠባሳዎቻችንን አንዳችን ላን
ዳችን እያሳየን እንደ ጀግና ቀደዳ ያዝን፡፡ በቃ 
ለትንሽ ጊዜ ተረሳ፡፡ ህይወት ቀጠለች፡፡ አንድ 
ሳምንት፡፡ ሁለተኛ ሳምንት፡፡ ሌላ ነገር ተከሰተ፡
፡ አርብ ዕለት ነበር፡፡ የከሰዓት ፈረቃ ነበርን፡፡ 
ከእረፍት በኋላ የተለቀቅን መሰለኝ፡፡ ዘና ብለን 
በእግር ከመነን ወጥተን ወደ አራት ኪሎ እንወ
ርዳለን፡፡ ስድስት ኪሎ ላይ 83፣ 23፣ 53 ቁጥር 
አውቶብሶች የሚይዙ ልጆች ተለዩን፡፡ ወደ 15 
የምንጠጋ ልጆች ተበታትነን ጉዞ ቀጥለናል፡፡ እና 
አገር አማን ብለን ምኒልክ ትምህርት ቤት ጋር ስን
ደርስ ግን አካባቢው በጩኸት ግሏል፡፡ አቤት 
ሴቶቹ ግን ቅ..ል..ጥ ነው ሲመጣባቸው! እርግጥ 
ስሜት ቢያመዝንም የለውጥ ፍላጎት ግን ባብዛ
ኛው ተማሪ ዘንድ ነበር፡፡ ግለቱን ተቀላቀልን፡
፡ አባድር ሱፐርማርኬት ጋር ስንደርስ ክንዴን 
የሆነ ጠንካራ እጅ ሲጨመድደኝ ታወቀኝ፤ 
ዞሬ ታገልኩት፤ መነፅር አድርጓል ሲቪል ነው፡
፡ የሰው ትኩረት ወደኔ ሲሆን ትቶኝ ተሰወረ፡፡ 
አደባባዩ ላይ ግን አላመለጥኩም! አንዱ ኮማን
ደር ነገር በዚሁ ልጅ ጠቋሚነት ነጥሎ ወሰደኝ፤ 
ስገዳደረው አንዴ በቡጢ መንጋጋየን ሲያቀም
ሰኝ እጅ ሰጠሁ፡፡ 
አደባባዩ ሙሉ አራት ኪሎ ባጠቀላይ ግጥም 
ብላ ነበር፡፡ ግን በዛው ፍጥነት ሦስት ፒካፕ 
መትረየስ የደገኑ መኪኖች ከተፍ አሉ፡፡ ተከታ
ትለው ሁለት ኦራሎች ጭምብል ያጠለቁ ፌደ
ራሎች አጭቀው ከወደ ቀበና መንገድ መጡ፡፡ 
ጩኸቱ ተበራከተ፡፡ ወደ ሶስት ልጀች ተመንጥ
ረን ስንያዝ እና ወደ ሀውልቱ እየተዳፋን ስንወ
ሰድ የነበረውን ቀውጢ ሳስበው ግርም ይለኛል፡
፡ ፌደራሎቹ ከኦራሉ እየዘለሉ ወረዱ፡፡ ሶስታች
ንም የመነን ተማሪዎች ነን የተያዝነው፤ (በኋላ 
ፍርድ ቤት ስንቀርብ ከመነን መጥተው ምኒልክ 
ት/ቤትን ለብጥብጥ እና ሁከት አነሳስተዋል 
ተብለን ነበር የተከሰስነው!) ብቻ እኛን ጫማች
ንና ከላይ የለበስነውን የትምህርት ቤቱን ዩኒፎ
ርም አብረው አስወልቀው አንደኛው ፒካፕ ላይ 
ጫኑንና ወደ ቀበና መንገድ እዛው አራት ኪሎ 
አዲስ አበባ ጋራዥ የሚባለው ዉስጥ ወሰዱን፡
፡ ከዛ በኋላ አራት ኪሎ ላይ የሆነውን በኋላ ላይ 
ታስረው ከመጡ 7 የምኒልክ ተማሪዎች ነበር የሰ
ማነው፡፡ ልጆቹ ከኛ ጋር ተባብረው ረብሻ እንዳ
ስነሱ ተደርገው ነበር የተከሰሱት፡፡ ግን አንተዋወ
ቅም ነበር፡፡ ምን አለ ታዲያ ተዋወቅና፡፡ 
 ይቀጥላል....

ከገፅ 3 የዞረ ... ለምን ፈራን አገራዊ ወይንም ህዝባዊ ግብ ማስቀመጥ ሶስተ
ኛው የፓርቲ መመዘኛ እና ተግባር ነው፡፡ ይህን 
ለማድረግ ደግሞ የህዝብን የተለያዩ ፍላጎቶች 
መተርጎምና በመጨመቅ የአገሪቱ ህዝብን ችግር 
ለመፍታት መጣር የግድ ይላል፡፡ ኢህአዴግን 
በበላይነት የሚመራው ህወሓት የነጻ አውጭነ
ቱን ሚና ይዞ የተለያዩ ህዝቦችን ፍላጎት በመጨ
መቅና በማስታረቅ የአገሪቱን ጥቅም ይፈታል 
ተብሎ ለማመን የሚከብድ ነው፡፡ 

በእርግጥ እወክለዋለሁ የሚለውን ህዝብ ፍላጎ
ትና ችግር ለመፍታትም ያለው የሞራል ብቃትና 
ፖለቲካዊ ቁርጠኝነትም ከስልጣኑ ጋር የተያያዘ 
ነው፡፡ ስልጣኑን የማይቀበል ትግርኛ ተናጋሪ 
ከቀሪው የአገሪቱ ህዝብ ተመሳሳይ ችግር ይገጥ
መዋል፡፡ ከትግርኛ ተናጋሪው ተቃዋሚ ይልቅ 
ህወሓት ለአማርኛ፣ ኦሮምኛ ወይንም ሌላ ቋንቋ 
ተናጋሪው ካድሬ ፍላጎት የቆመ ነው፡፡ ሌሎች 
አባላቱ ደግሞ ከህወሓትም ያነሱ ናቸው፡፡ 
ቀሪዎቹ የኢህአዴግ አባላት ፈልገውት ሳይሆን 
በህወሓት የተመሰረቱ በመሆናቸው ‹‹እንወክለዋ
ለን›› በሚሉት ህዝብ ዘንድ ተቀባይነት የላቸው፡፡ 
እነዚህ አባላቱ አብዛኛውን ስራቸውን የሚያከና
ውኑት በህወሓት ስርና አመንጭነት ሲሆን የራሳ
ችን የሚሉትና የሚያስፈጽሙት የህዝብ ፍልጎት 
የላቸውም፡፡

አራተኛው የፓርቲ ተግባርና መመዘኛ ህዝብን 
ማስተማርና ማንቃት ነው፡፡ ህዝብን ስለ 
መብቱ፣ ነጻነቱና ስለመሳሰሉት ጉዳዮች በማስተ
ማርና በማንቀሳቀስ ዴሞክራሲያዊ ስርዓት እን
ዲገነባ ማድርግ ነው፡፡ ይህም የራሱን እና የአገ
ሩን መብት በሚያስጠብቅ መልኩ ነው መሆን 
ያለበት፡፡ የኢህአዴጉ የማስተማርና የማንቃት 
ተግባር ዴሞክራሲ መብትን በማጠናከርና 
ህዝብ ለመብቱ እንዲቆም ሳይሆን ይህን መርህ 
በሚሽር መልኩ ነው፡፡ የኢህአዴጉ ‹‹አብዮታዊ 
ዴሞክራሲ›› ስለነጻነት፣ ስለመብትና ስለህገ-
መንግስቱ ሳይሆን ስልጣን ላይ በኃይል ስለመቆየ
ትና ስለጥቅመኝነት ፖለቲካ ነው፡፡ አምስተኛው 
የፓርቲ መመዘኛ ከላይ የተጠቀሱትን በማሟላት 
የአገሪቱን መንግስት ማቋቋም ነው፡፡ ኢህአዴግ 
ይህን መመዘኛ እንደማያሟላ ዝቅ ብለን እንደመ
ንግስት ስንመዝነው የምናየው ይሆናል፡፡ 

አንድ ፓርቲ ‹‹ፓርቲ›› ለመባል ከላይ የተጠቀሱ
ትን መመዘኛዎች ማሟላት ይገባዋል፡፡ ሆኖም 
መመዘኛዎቹን የማያሟላ ነገር ግን ከህዝብ ይልቅ 
የራሱን ጥቅም የሚያስጠብቅ አካል ሁሉ ቢሮ፣ 
የደህንነትና የመከላከያ አቅም ስላለው ብቻ ከአ
ሜሪካ፣ ጃፓን እና እንግሊዝ ፓርቲዎች ጋር ሊጠ
ራበት የሚችለው ሞራላዊ፣ ፖለቲካዊና ህጋዊ 
አቅም አይኖረውም፡፡ ስለሆነም ከፓርቲ ይልቅ 
የራሱ መጠሪያ ያለው ሌላ የፖለቲካ ቡድን ስም 
ሊጠራ ይችላል፡፡ ነጻ አውጭ፣ ሸማቂ፣ ታጣቂ 
ቡድን፣ የጦር አበጋዥና የመሳሰሉት፡፡ ኢህአዴ
ግን መጠራት ያለበት በእነዚህና ሌሎች የቅድመ 
ፓርቲ ስሞች ነው፡፡

 ኢህአዴግ እንደ ግንባር

ብዙውን ጊዜ ግንባር ወይንም ጥምረት የፖለ
ቲካ ፓርቲዎች እንወክለዋለን የሚሉትን ህዝብና 
አቅም ለአገሪቱ በሚጠቅም እና በህጋዊ መንገድ 
ተስማምተው የሚፈጥሩት የፖለቲካ ድርጅት 
ነው፡፡ ግንባር መፍጠር ሲባል አንጻራዊ ልዩነት 
ቢኖረውም የፖለቲካ ኃይሎቹ ፍትሃዊ ጥምረት 
መኖር ሊገባው ነው፡፡ ከዚህ ውጭ ግን ግንባር፣ 
ጥምረት ወይንም ቅንጅት ሳይሆን ኃይል ያለውን 
መከተል አሊያም በመሳሪያነት ማገልገል ነው 
የሚሆነው፡፡ ኢህአዴግ አብዛኛዎችን የፓርቲ 
መመዘኛዎች የማያሟላ የፖለቲካ ቡድን ነው፡
፡ በመሆኑም ፖለቲካ ፓርቲዎች የሚፈጥሩትን 
ግንባር፣ ጥምረትና ቅንጅት ለመመስረት የሚ
ያስፈልገውን አንድ ጉልህ መመዘኛ አያሟላም 
ማለት ነው፡፡ 

ከዚህም ባሻገር ህወሓት ከቀሪዎቹ ሶስቱ ‹‹የግ
ንባሩ›› አባላት በላይ በዚህ ዘመን የማይታሰብ 
የስልጣን የበላይነትን አካብቷል፡፡ ህወሓት አብ
ዛኛዎቹን ቁልፍ የመከላከያ ቦታዎች፣ ደህንነት 
ተቋማት፣ የውጭ ጉዳይ፣ የኢንፎርሜሽን ቴክኖ

ሎጅ ቦታዎች ሲይዝ እነ ብአዴን፣ ኦህዴድ፣ ደኢህ
ዴንና ሌሎች አጋሮች በአንድነት የተሰጣቸው ለስ
ልጣን እምብዛም ተጽዕኖ የማያሳድሩ የትምህርት፣ 
የጤና፣ የሴቶች ጉዳይ፣ ትራንስፖርት የመሳሰሉት 
ሚንስትሮች ናቸው፡፡ ምንም እንኳ እንደ ህዝብ 
ቢሆን ኦህዴድ፣ ብአዴንና ደኢህዴን ብቻ ሳይሆን 
ሶህዴፓን ጨምሮ ‹‹አጋሮቹ›› ቢያንስ ከህወሓት 
ያልተናነሰ ስልጣን ሊኖራቸው ቢገባም የሆነው 
ግን ተቃራኒው ነው፡፡ ለአብነት ያህል ሁሉም የኢ
ህአዴግ አባላትና አጋሮች የያዙት ስልጣን ተደምሮ 
አንድ  የህወሓት ባለስልጣን ከያዘው ስልጣን 
ጋር ሲነጻጸር በእጅጉ ያነሰ ነው፡፡ ለምሳሌ ያህል 
ሁሉም የሌሎች አጋር ፓርቲዎች እነ ደብረጽ
ዮን፣ ሳሞራ በተናጠል የያዙትን ያህል ስልጣንና 
ፖለቲካውን የመዘወርአ አቅም የላቸውም፡፡ ይህ 
ደግሞ በህዝብ ውክልና ሳይሆን በልሂቃንና በፖ
ለቲካ ቡድን አቅም ላይ የሚወሰን በመሆኑ ነው፡፡ 
በተለይ አጋር ከሚባሉት ጋር ያለው ልዩነት ደግሞ 
ይበልጡን አስገራሚ ነው፡፡ 

አብዛኛዎቹ የአጋር ፓርቲዎች መሪዎች የሚመ
ረጡት ‹‹በግንባሩ›› በተለይም ህወሓት የበላይ
ነት መሆኑ ሲሆን የሶማሊ፣ ቤንሻንጉል ጉምዝና 
ጋምቤላ ‹‹አጋር ፓርቲዎች›› መሪዎች በተደጋጋሚ 
ሲቀየሩ ተስተውለዋል፡፡ ሆኖም ከአጋር ፓርቲዎች 
የተሻለ እንደነ ስብሃት ነጋ ያሉ የቀድሞ ወይንም 
ከስልጣን ተገልለዋል የተባሉ የህወሓት ፖለቲከ
ኞች ትልቅ ስልጣን አላቸው፡፡ ይህም ኢህአዴ
ግን አንድ ግንባር ማሟላት ያለበትን አብዛኛዎ
ቹን መመዘኛዎች ያላሟላ የፖለቲካ ቡድን ያደር
ገዋል፡፡ 

ኢህአዴግ እንደ መንግስት

መንግስት ሲባል ከፓርቲ መዋቅርና ጠባብ ጥቅም 
አልፎ አገራዊ ተቋም ሊሆን የግድ ነው፡፡ አሜሪካ 
ውስጥ ዴሞክራት ፓርቲ መንግስትን በበላይነት 
ይምራ እንጂ ሪፖብሊካኑም የመንግስት አንድ 
አካል ናቸው፡፡ ለአብነት ያህል ሚት ሮሚኒን 
ጨምሮ በርካቶች የአሁኑን የአሜሪካን መንግስት 
በበላይነት የሚመራው ዴሞክራት ፓርቲ ተቀ
ናቃኞች አገረ ገዥዎች ናቸው፡፡ ፍርድ ቤቶች፣ 
ጸረ-ሙስና፣ ምርጫ ቦርድ፣ የደህንነት ተቋማት፣ 
መከላከያና የመሳሰሉት ተቋማት ለፓርቲ ሳይሆን 
ሁሉም ፓርቲዎችን ለሚያጠቃልለው መንግ
ስት ተጠያቂና የፓርቲን ስልጣን ለአገር በሚጠ
ቅም መልኩ የሚቆጣጠሩ ተቋማቶች ናቸው፡
፡ በሁሉም የአገሪቱ ተቋማት አሸናፊ ፓርቲ ብቻ 
ሳይሆን የሁሉም ፓርቲ አባላት ይገኙበታል፡፡ በእ
ነዚህ ተቋማት ውስጥ ‹‹ተራ›› ስራም ሆነ ኃላፊ
ነት በካድሬነት ሳይሆን በብቃትና በዜግነት የሚ
መዘን ነው፡፡ መንግስት ከገዥው ፓርቲ ባልተናነሰ 
የሲቪክ ማህራትን፣ ነጻ ተቋማትን፣ ተቀናቃኝ ፓር
ቲዎችንና ሌሎች በአገር ጉዳይ የራሳቸውን ሚና 
የሚወጡ አካላትን ያካትታል፡፡ 

ይህን ያላከተተ መንግስት፣ ፓርቲ ወይንም 
ከዚያም ያነሰ የፖለቲካ ኃይል ራሱን ‹‹የህዝብ፣ 
ለህዝብ፣ የህዝብ›› በሆነው መንግስት ስም ሊጠራ 
አይቻለውም/አይገባውም፡፡ ምሁራን በገዥው 
ፓርቲ ካድሬነት ስራ በሚቀጠሩበት አገር፣ ገዥው 
ፓርቲ እንጂ ተቃዋሚዎች፣ ሚዲያ፣ ሲቪክ ማህ
በራትና ሌሎች በህጉ መሰረት የማይሳተፉበት 
መንግስት መንግስት ሊሆን አይችልም፡፡ የኢህአ
ዴግ ‹‹መንግስትነት›› ባህሪ የሚመነጨው ከስር 
መሰረቱ ካለው የውክልና የስልጣን ልዩነት ነው፡፡ 
አንድ አካል የሚመራው ፖለቲካ ቡድን የሌሎቹን 
ጥቅም ሊያስጠብቅ አይችልም፡፡ ኢህአዴግ የተመ
ሰረተው በተፋለሰ ‹‹ጥምረት›› ነው፡፡ አግባብነት 
የሌለው ስልጣን ክፍፍል፣ የህዝብ ሳይሆን የልሂ
ቅና የግለሰቦ ጥቅም ይህም መንግስት በሚባለው 
ላይ እንዲንጸባረቅ አድርጎታል፡፡ በመሆኑም ኢህ
አዴግ እመራዋለሁ የሚለውን ‹‹መንግስት›› በመ
ንግስት መመዘኛ ማስቀመጥ አይቻልም፡፡ ኢህአ
ዴግ አገራዊ አላማ፣ የህዝብ ጥቅም፣ መርህና የመ
ሳሰሉትን የፓርቲም ሆነ ግንባር እንደማያሟላ አይ
ተናል፡፡ ኢህአዴግ ‹‹መንግስት›› መስርቷል እንበል 
ቢባል እንኳ ይህ ‹‹መንግስት›› ከሌሎቹ የተለ
የና ከፓርቲና ግንባር ያነሳ አላማን የያዘ ለአቅመ 
መንግስት ያልደረሰ አንዳች የፖለቲካ ቡድን ስም 
የሚጠራ ነው የሚሆነው፡፡

ከገፅ 5 የዞረ .... የቱንም የማያሟላው...

ህገ መንግስቱ ማንኛውም ኢትዮጵያዊ በየትኛው የአገሪቱ ክፍል 
ተዘዋውሮ የመስራት፣ ቤትና ንብረት መስርቶ የመኖር መብት 
እንዳለው ቢገልጽም ከዚህ በተቃራኒ ግን ዜጎች በአገራቸው 

‹‹አገራችሁ አይደለም!›› እየተባሉ መፈናቀላቸው ቀጥሏል፡፡

    በኢትዮጵያ ያለው ሚስጥር አነፍናፊው ገዥ 
አካል በጓዳ ውስጥ የተደበቁ የኢትዮጵያውያንን 
ሚስጥሮች መርምሮ ለማውጣት በጣም ውድ 
የሆኑ የኤሌክትሮኒክስ መሳሪያዎችን በመጠቀም 
የስለላ ፕሮግራሞችን በመተግበር በታላቅ ፍርሀት 
ውስጥ ተዘፍቆ በመንፈራገጥ ላይ ይገኛል፡፡ ከፍ
ርሀታቸው የተነሳ ህዝቡ በእነርሱ ላይ ምን ለማ
ድረግ እንደሚችል ስጋት ውስጥ በመውደቅ እራ
ሳቸውን በማስጨነቅ እንቅልፍ አጥተው ሲባንኑ 
ያድራሉ፡፡ ለመሆኑ በሚስጥር ስለኛ የሚንሾካሾ
ኩት እነማን ናቸው? ብለው ራሣቸዉን ይጠይ
ቃሉ:: ሰዉ ስለእነርሱ ጉዳይ ምን ሚስጥር ነው 
የሚያወራው? በእርግጥ ህዝቡ እነርሱ እንደሚያ
ስቡት እና እንደሚደርጉት በሚስጥር ይዘባበትባ
ቸዋልን? (ይህ የአደባባይ ሚስጥር ነው)፡፡ ህዝቡ 
በሚስጥር እየተንሾካሾከ የሙጥኝ ብለው ከያዙት 
የስልጣን ወንበራቸው ለማባረር ዕቅድ አለውን? 
ለመሆኑ ለሚስጥራዊው የሸፍጥ ስራው ተዋንያ
ኖቹ እነማን ናቸው? የትስ ነው የሚገኙት? በኢ
ትዮጵያ? በአውሮፓ? በአሜሪካ? ሚስጥረኞቹ 
የገዥው አካል ጠላቶች ተብለው የተፈረጁት ከ 
ጠፈር በላይ (ህዋ) ካለ ዓለም የሚኖሩ ኢትዮጵ
ያውያን ይሆን?
ለገዥው አካል ድንቁርና ኃይል ነው፡፡ ገዥው 
አካል በአንድ ወይም በሌላ መልኩ ዕኩይ ምግባ
ራትን ከመፈጸም ነጻ የሆነበትን ጊዜ ፈልጎ ማግኘት 
ከባድ ነገር ነው፡፡ ህዝቡን የማይደውል የስልክ 
ቀፎ እንዲሸከም በማድረግ ችግር በመፍጠር ላይ 
ይገኛል፡፡ የተንቀሳቃሽ ስልኮች እንዳይሰሩ ያደር
ጋል፡፡ በግል ኮምፒውተሮች ላይ ህገወጥ ምርመራ 
ያደርጋል፡፡ በገዥው አካል ላይ ትችት በሚያቀር
ቡት ድረ-ገጾች ላይ ስለላ ያካሂዳል፡፡ ሌላስ ምን 
ያደርጋል? እነዚህ የዕኩይ ምግባር ባለቤቶች አዕ

የሚንሾካሾከው ወሮበላ መንግስት 
በ2014ቷ ኢትዮጵያ

አለማየሁ ገ/ማርያም (ፕ/ር)

ምሯቸውን በማስጨነቅ እንቅልፍ የለሽ ሌሊቶ
ችን የሚያሳልፉት ባለማወቅ በድንቁርና ምክንያት 
ብቻ አይደለም፣ ሆኖም ግን ሆን ብለው እያወቁ 
የሚተገብሩት እንጂ፡፡ ምን እንዳደረጉ ጠንቅቀው 
ያውቃሉ፡፡ እናም ምን ያለበት እንትን አይችልም 
ነው እና በአሁኑ ጊዜ በእነርሱ ላይ ህዝቡ በሚስ
ጥር ምን እንዳሰበ እና ምንስ ሊሰራ እንደሚችል 
ለማወቅ ይፈልጋሉ፡፡ በከንቱ ይባዝናሉ፡፡ በሌሊት 
ቅዠታቸው እውነት ጎራዴን ጨብጣ አፈር ድሜ 
ልታበላቸው ስታባርራቸው ያድራሉ፡፡ ከዚያም 
በላብ ተዘፍቀው ይነቃሉ፡፡ ይልቁንስ በኢትዮጵያ 
በስልጣን ላይ ያለው ደንቆሮ ወሮበላ ገዥ አካል 
የሌሊት ህይወት ሚስጥር ይኸ ነው፡፡
ሚስጥራዊነት ባለፉት ሁለት አስርት ዓመታት በኢ
ትዮጵያ ያለው ገዥ አካል የመሰረተው የጭቆና 
ህንጻ መገንቢያ ጡብ እና ጭቃ ነው፡፡ አቶ መለስ 
ዜናዊ “የእነርሱ ታላቁ፣ ባለራዕይ፣ ጀግና፣ የህዳሴ 
ቀያሽ፣ ወዘተ መሪ“ ካረፉ ካለፉት ሁለት ዓመታት 
ወዲህ ጀምሮ በታላቅ የመንፈስ ጭንቀት ውስጥ 
ተዘፍቆ የሚገኝ ሲሆን ስለሰውየው የአሟሟት 
መንስኤ እስከ አሁን ድረስ አንድም ቃል በግልጽ 
ትንፍሽ ያሉት ነገር የለም፡፡ ይህ ሁኔታ በከፍ
ተኛ ደረጃ በመንግስት የሚጠበቅ ሚስጥር ነው፡
፡ ጫካ ከነበሩበት ጊዜ ጀምሮ አሁን መንግስትን 
እየመሩ እስካሉበት ጊዜ ድረስ መጥፎ የሚስጥ
ራዊነት ባህልን እና ሙስናን (“የሚስጥረ ሙስና 
ባህል” በማለት እራሴ እንደምጠራው አዲስ ቃል 
እና ትርጉም አንባቢዎቸ እንግዳ እንደማይሆኑ 
አምናለሁ) ሲያራምዱ የቆዩት አስጠያፊ ባህላቸው 
ነው፡፡ በእርግጥ በግልጽ የሚስጥራዊነት እና ሙሰ
ኝነት ስልቶቻቸውን ጥበብ በመጨመር አሻሽለዋ
ቸዋል፡፡ ውሳኔዎቻቸውን በጸጥታ እና በሚስጥር 
ያሳልፋሉ፡፡ በአገሪቱ ላይ የሚወሰኑ ከፍተኛ እን

ደምታን ሊያስከትሉ የሚችሉ ውሳኔዎች የሚተ
ላለፉት በውሱን ሚስጥር ደባቂ ምግባር የለሾች፣ 
ስም የለሾች እና ህሌና ቢስ የስልጣን ጥመኞች የመ
ንግስት የቡድን አባላት ሚስጥር አድርጎ በመያዝ 
ነው፡፡ የገዥው አካል ተዋንያኖች እና የእነርሱ 
ሎሌዎች በሚሊዮን የሚቆጠር ገንዘብ በውጭ 
አገር በሚገኙ የባንክ ሂሳቦቻቸው በሚስጥር 
አጭቀው ይገኛሉ፡፡
ግሎባል ፋይናንሻል ኢንቴግሪቲ/Global Finan-
cial Integrity የተባለው ዓለም አቀፋዊ ተቋም 
በቅርቡ ባወጣው ዘገባ መሰረት እ.ኤ.አ ከ2000 
ጀምሮ በህገወጥ ሚስጥር የገንዘብ ዝውውር ምክ
ንያት ኢትዮጵያ ወደ 12 ቢሊዮን ዶላር የሚጠጋ 
ገንዘብ  አጥታለች፡፡ ታላላቅ የህዝብ ስራዎችን እና 
የፕሮጀክቶች ኮንትራቶችን የውሸት ካባ በማልበስ 
በድብቅ ለገዥው አካል ደጋፊዎች እና ሎሌዎች 
በመስጠት በሚስጥር ሙስናው ተጧጡፏል፡፡ 
በአገሪቱ በጣም ለም የተባለው መሬት ለሳውዲ፣ 
ህንድ እና ቻይና “ባለሀብቶች” በጣም ርካሽ በሆነ 
የኪራይ ተመን  በሚስጥር ታድሏል፡፡ አንድ 
የህንድ ኩባንያ “2,500 ካሬ ኪ/ሜ ስፋት ያለው 
ድንግል ለም መሬት – በእንግሊዝ የዶርሴት 
ግዛትን የሚያህል” ከታክስ ነጻ በሚባል መልኩ 
በሳምንት 150 ፓውንድ (245 ዶላር) ሂሳብ ከኢ
ትዮጵያ አገኘሁ በማለት ደስታውን እና ፈንጠዝያ
ውን ገልጿል፡፡ (አዎ! እውነት ነው፡፡ ማንም እን
ደሚገምተው የብሩከሊን ግዛት ድልድይን በጣም 
ርካሽ በሆነ ዋጋ ለሽያጭ እንደማቅረብ ያህል ነው፡
፡ ከዚያ ስምምነት ገዥው አካል ከፍተኛ የሚስ
ጥር የሙስና ክፍያ ያገኛል፡፡ የገዥው አካል ተዋ
ንያኖች ከሁሉም ባለሀብቶች እና ከሚሰጧቸው 
የግዥ ስምምነቶች ባለድርሻ አካላት ጋር ሚስጥ
ራዊ (ድብቅ) ስምምነቶች አሏቸው፡፡

ዊንስተን ቸርችል በአንድ ወቅት “ሩሲያ በሚስ
ጥር ውስጥ የተጠቀለለች ግራ አጋቢ እንቆቅልሽ 
ናት“ በማለት ተናግረው ነበር፡፡ እኔም በበኩሌ 
በኢትዮጵያ ያለው ገዥ አካል በሙስና ውስጥ 
የተጠቀለለ ግራ አጋቢ እንቆቅልሽ ነው ማለት 
እፈልጋለሁ፡፡ በሚስጥራዊ ስሜት ተጀቡኖ 
የሚገኘው ገዥው አካል በቅርቡ በሚያስገርም 
ሁኔታ በዓለም አቀፍ ደረጃ የማዕድን ኢዱስትሪ 
ዘንድ ተደራሽነት፣ ግልጽነት እና ተጠያቂነት እን
ዲሰፍን ጥረት ከሚያደርገው ‹የአምራች ኢን
ዱስትሪዎች የግልጽነት ተነሳሽነት› ዘንድ አባል 
ለመሆን ጥያቄ አቅርቧል፡፡ ይህ ድርጊት ተኩላ 
የውስጥ የተንኮል ሚስጥሩን ደብቆ የበግ ለምድ 
በመልበስ ከበጎቹ መንጋ ጋር አባል ልሁን ብሎ 
ከጠየቀው ኢትዮጵያዊ ተረት ጋር የሚመሳሰል 
ነው፡፡)
“ሁሉንም የምንሰራውን ስራ ሁሉ ያውቃሉ”
ባለፈው ሳምንት ሂዩማን ራይትስ ዎች የተባ
ለው ዓለም አቀፋዊ የሰብአዊ መብት ተሟጋች 
ድርጅት በኢትዮጵያ ያለው ገዥ አካል በመጠነ 
ሰፊ የአሌክትሮኒክ የስለላ መርሀ ግብር ውስጥ 

ወደ ገፅ 12 ዞሯል ...

አንሥኡ እደዊክሙ ህዝበ ኢትዮጵያ
ወክልሑ በዓቢይ ቃል እንዘ ትብሉ “ግዕዛን፣ 
ግዕዛን፣ ግዕዛን፣……”
የኢትዮጵያ ህዝቦች ሆይ እጃችሁን ከፍ አድርጋ
ችሁ በማንሳት በታላቅ ድምፅ  “ነፃነት፣ ነፃነት፣ 
ነፃነት፣…” በማለት ድምፃችሁን አሰሙ፡፡ 
ይህችን ፅሑፍ ልፅፍ እጄን ከባለ እፊያው ብዕርና 
ከስስ ብራና ጋር ያዋደድኩት እንደ አፍላጦን 
ፈልሳፊ፣ እንደ አርስጦጥል ነቀፊ (Critic)፣ እንደ 
ጻድቅ ርኩሰት ተጸያፊ፤ ሁኘ አይደለም፡፡ ይል
ቁንስ፤ “ዘሰማዕነ ንነግር፣ ወበዘርኢነ ሰማዕተ 
ንከውን፡፡ የሰማነውን እንናገራለን፣ ያየነው
ንም እንመሰክራለን፣” እንዲል  መጽሐፉ ያየሁ
ትን ልመሰክርላችሁ፣ የሰማሁትንም ልነግራችሁ 
ነው፡፡ 
 በነገራችን ላይ ለኦርቶዶክስ ቤተክርስቲያን ተከ
ታዮች (አሁንም በነገራችን ላይ አንድ የፕሮቴስ
ታንት ቄስ ይህንን ጾም ‹እኛም መጾም አለብን፡
፡› ሲሉ በአሜሪካ ድምፅ ሬዲዮ አማርኛው ፕሮ
ግራም ስለሰማሁ ለክርስቲያኖች ሁሉ ብል 
ይሻላል፡፡ ‹ይበል!› የሚያሰኝ ነው፡፡) ምዕመና
ንና ምዕመናት ጾም እንዴት ይዟችኋል? በማለት 
በርቱ ተበራቱ ለማለት ዕፈልጋለሁ፡፡ በተጨማ
ሪም ‹‹ጾም ልጓም፤ ፍሬሃ ጥዑም፤ ትህተ ኢናም
ስላ ለጾም፡፡ ጾም ልጓም ናት ፍሬዋ ግን ጣፋጭ 
ስለሆነ ጾምን እንደ ቀላል ነገር አንያት፡፡” በሚል 
ያሬዳዊ ቃለ ምክር እኔም በዚሁ ለማስታወስ 
እሻለሁ፡፡ 
እነሆ ዛሬ ታላቁን ጾም ለማገባደድ የመጨረ
ሻው ሳምንት ከሆነውና ዕለተ ሆሣዕና በተባለው 

ሰንበት ዋዜማ እንገኛለን፡፡ ሆሣዕና ማለትም መድ
ኃኒት ማለት ሲሆን መሲሑ ከሰማየ ሰማያት ወርዶ 
ከድንግል ማርያም ተወልዶ በማዕከለ ምድር ሲመ
ላለስ ‹‹አንቺ የጽዮን ልጅ ሆይ ንጉስሽ በአህያ ላይ 
ተጭኖ ይመጣልና አትፍሪ፡፡›› ተብሎ የተነገረው 
ትንቢት ይፈጸም ዘንድ ህጻናትና ሽማግሌዎች 
(ሴቶች አልተጠቀሱም) የዘንባባ ዝንጣፊ ይዘው 
ከተማዋ እስክትናዎፅ ‹‹ሆሣዕና በዓርያም! ቡሩክ 
ዘይመጽእ በስመ እግዚአብሔር፡፡ በእግዚአብሔር 
ስም የሚመጣ የተባረከ ነው፡፡›› እያሉ ይጮሁ 
ነበር፡፡ በዚሁ አጋጣሚ እንኳን ለበዓለ ሆሣዕና 
አደረሳችሁ እላለሁ፡፡ ለኢትዮጵያውያንም በዴሞ
ክራሲ ስም፣ ስም ብቻም ሳይሆን በተግባር ጭምር 
የሚያሳይ መሲህ ይላክልንማ! እኛም የዚያን ጊዜ 
የሰላም ጫማ ተጫምተን፣ የዴሞክራሲን ካባ ተጎ
ናጽፈን ሆሣዕና በኢትዮጵያ ሆሣዕና በኢትዮጵያ 
በማለት ለመደሰት ያብቃን፡፡
ወደቀደመ ነገራችን ዕንመለስና እነሆ ኢትዮጵያ ሀገ
ራችን በቅዱስ መጽሐፍ ከ44 ጊዜ በላይ ብትጠቀ
ሰም ይህ ጥቅስ ግን ግራ የሚያጋባ ሆኖ አግኝቸዋ
ለሁ፡፡ እንዲያውም በመዝሙረ ዳዊት ላይ “ወወ
ሀብከሙ ሲሳዮሙ ለህዝበ ኢትዮጵያ፡፡ ለኢትዮ
ጵያ ህዝቦች ምግባቸውን ሰጠሀቸው፡፡” የሚለው 
ጥቅስ ቃለ ምፀት ይመስላል፡፡ ምነው ቢሉ ይህች 
ከእኔ ቀደም ብላና አሁን በእኔ ጊዜ ያለችው ኢትዮ

ጵያ ስሟ በረሀብና በቸነፈር በዓለም መድረክ ቀዳ
ሚውን ስፍራ መያዟ ለነአባ ለከርሱ ካልሆነ በስተ
ቀር ለማንም የተደበቀ ምስጢር አይደለምና ነው፡
፡ ይህ ይሆን ዘንድ የፈቀዱ እነማን ናቸው ብለን 
ብንጠይቅ በየጊዜው የተነሱ ገዥዎችና የህዝቡ 
አሜን ብሎ መገዛት ናቸው የሚለውን መልስ በእ
ናታቸው ማህፀን ካሉ ህፀናትና በመቃብር ውስጥ 
ካሉ ሙታን በስተቀር ሁሉም ሊመልሰው የሚችል 
ስለሆነ ነው፡፡ አሁንም ለ3ኛ ጊዜ በነገራችን ላይ 
ይህንን አባባል አንዱ አባ በኢትቪ ያሉት መሆኑ 
ይታወቅልኝ፡፡ ነገር ግን እንደ ስርቆት (Plagia-
rism) እንዳይቆጠርብኝ እማጸናለሁ፡፡  
 እንዲያውም አልፎ ተርፎ ምዕመናን “ሀቦ ነዋሀ 
ዓመታተ፣ ወአዝማነ ነዋሀ፡፡ ለገዥው ረጅም 
እድሜ፣ ለአገዘዙም (ለመንግስቱም) ብዙ ዘመና
ትን ስጠው” በማለት ሲጸልዩ ኑረዋል፡፡ 
 ይሁን እንጂ የቀደሙት ገዥዎቻችን ከታሪክ 
ተጠያቂነት ባያመልጡም ለጊዜው እነርሱን እን
ተዋቸውና  በአሁኑ ጊዜ እንደሰም አቅልጦ፣ እን
ደገል ቀጥቅጦ እየገዛን ያለውን መንግሥተ  ኢህ
አዴግን እናውሳ፡፡ አዎ! መንግሥተ ኢህአዴግ 
በዚህ ዓለም በዴሞክራሲ ብርሃን ደምቃ፣ በሰብ
ዐዊ መብቶች ጥበቃ ተጥለቅልቃ ባለችበት ወቅት 
በምግብ እጦት የምንራበው ሳያንሰን እነሆ ዴሞ
ክራሲን እንድንራብ፣ ነጻነትን እንደንጠማ ፈርዶብ
ናል፡፡ እንዲያው ለነገሩ ነው እንጂ ያለ ዴሞክራሲ 
ዳቦ በልቶ የጠገበ ሀገር በዓለማችን ይገኝ ይሆን! 
የዚህን መሰረተ ነገር(ምክንያት) ለማወቅ ከሰማየ 
ሰማያት የመጠቀ፣ ከዕንጦርጦስ የጠለቀ ምርምር 
ማድረግ አይጠበቅብንም፡፡ ምክንያቱም መልሱ 
ቅርብና ቀላል ነውና፡፡ እርሱም መንግሥተ ኢህ

አዴግ ነው፡፡ ኢህአዴግ ምን አደረገ እርሱ እኮ 
ፋሽት ደርግን በመደምሰስ ኢትዮጵያን ለማደስ 
ከወደ ሰሜን ብቅ ያለ ኮከብ ነው ብለው ልሳናቸ
ውን ለነገረ ሰይፍ እጃቸውን ለይዘተ ሰደፍ የሚያ
ነሱ የዋሀን፤የዋሀን ብቻ ሳይሆኑ የጥቅም ተጋሪዎች 
አይጠፉምና እነሆ የሚከተለውን እላቸዋለሁ፡፡ 
 አዎ እውነቱን ለመናገር (ለመጻፍ) “ፀሐዩ” መን
ግሥታችን ፀሐይነቱን ትቶ ጨለማን፣ ነጻነትን 
አስጥሎ ባርነትን፣ ጀግንነትን አስወግዶ ፍርሀትን 
አጎናፅፎናል፡፡ 
ታሪክ እንደሚነግረን መጻሕፍትም እንደሚተርኩ
ልን እነዚያ በየጫካው የወደቁትና አጥንታቸውን 
የከሰከሱት፣ ደማቸውን ያፈሰሱት የእናት ኢትዮ
ጵያ ልጆች ለእንደዚህ ያለ አገዛዝ እንድንዳረግ ያደ
ረጉት አይመስለለኝም፡፡ በአሁኑ ጊዜ ስደት ለማን 
ነው ቢሉ ለኢትዮጵያውያን፣ እርዛት፣ ጠኔ፣ግዞት 
ወዘተ ለማን ነው ቢሉ ለኢትዮጵያውያን አይደ
ለምን? እኛም ይህን እንመሰክራለን አይተናል፤ 
እያየንም ነውና፤ ዓለምም ይመሰክራል፤ እየሰማ 
ነውና፡፡ ምን አልባትም “ፀሐዩ” መንግስታችን ይህ 
አሸባሪ፣ ጨለምተኛ፣ የሀገሪቱን ዕድገት የማይፈ
ልግ ቅባጢሶ ሊል ይችላል፤ ይላልም እንጂ፡፡ 
ይሁን እንጂ ያለው ሀቅ ይህ ነው፡፡ እርግጥ ነው  
አንድ አሌ የማይባል ሀቅ አለ፡፡ ይኸውም በየከ
ተማው ህንጻዎች ይገነባሉ፤ መንገዶችም እንዳቅ
ሚቲ ይዘረጋሉ፤ ግን ነገር ግን ሀገራችን በየጊዜው 
የምታገኘው ብድርና እርጥባን የምናያቸውን ቀርቶ 
ከዚህ አስር እጥፍ ሊያሰራ ይችል ነበር፡፡ ነበር 
መሆኑ ነው እንጂ ቀቢጸተስፋው፡፡ ይህንም ይሁን 
ብለን ዝም ብለን ነበር በዚህ ሁኔታ መኖር ግን የዋ
ህነት ብሎም ሞኝነት ስለሆነ  “NO Free Lunch.” 
እንዲል ፈረንጅ ወገባችንን ታጥቀን፣ እጃችንን ከፍ 
አድርገን፣ ድምጻችንን አስጩኸን ሰላማዊ(በሌላ 
አላልሁም) በሆነ ትግል ራሳችንን እናብቃ፡፡ እነሆ 
ዜጎች በአንድነት ቢናገሩ መልካም ነው፤ዕነሆም 
ያማረ ነው፡፡  ይቆየን! 

በየጫካው የወደቁትና አጥንታቸውን የከሰከሱት፣ ደማቸውን ያፈሰ
ሱት የእናት ኢትዮጵያ ልጆች ለእንደዚህ ያለ አገዛዝ እንድንዳረግ ያደ

ረጉት አይመስለለኝም፡፡ 

    ድል በመሥዋዕትነት ይመዘገባል! ታሪክ 
ይናገራል! አሁን በደቡብ ኢትዮጵያ ውስጥ ዋደራ 
በተባለ ቦታ የምንገኝ መሆናችን ይመዝገብልን! 
በምሥራቅ በኩል በታወቀው ፋሽስት በጄኔራል 
ግራዚያኒ የተመራው ወራሪ ኃይል አሁን ከደቡብ 
ኢትዮጵያ ደርሷል! ቆራጡ አርበኛ ገብረ ማርያም 
ጋሪ በዋደራ ላይ በከፍተኛ የውጊያ ዝግጁነት 
አቋም ይስተዋላል! ድል የመሥዋዕትነት ውጤት 
መሆኑ ይታወቃል፡፡ ሉዓላዊነት በቁርጠኝነትና 
በዓላማ ፅናት ይጠበቃል፡፡ ትውልድ ያልፋል! 
ትውልድ ይተካል! የኢትዮጵያ አርበኞች 
ለመሥዋዕትነት ቆርጠዋል፡፡ ታሪክ ይሠራል! 
ታሪክ ይኖራል! ዋደራ ላይ መሆናችን አይረሣ! 
አርበኛው ገብረ ማርያም ጋሪ እንደ አንበሣ 
ይጎማለላል! 4 መድፎች ታጥቋል! 1100 
ቤልጅግ መውዜር ጠብመንጃ ይዟል፡፡ 500 
ጠብመንጃዎችን ደግሞ ለአርበኞ አከፋፍሏል! 
መጋቢት 1928 ዓ.ም! ጦርነት ሊከፈት ተቃርቧል! 
ወራሪው ኃይል ድኑን በተባለ መንደር ሠፍሯል! 
የኢትዮጵያ አርበኞች ወደ ድኑን ተጠግተዋል! 
በመሥዋዕትነት ለድል ተነሥተዋል! በሚያልፍ 
ሕይወት የማያልፍ ታሪክ ለመሥራት ቆርጠዋል! 
ባሁኑ ሰዓት የኢትዮጵያ አርበኞች ወራሪውን 
ኃይል ከብበዋል! ጀግናው አርበኛ ገብረ ማርያም 
ጋሪ ምድብ መስመሩን ይዟል! አርበኞች የቅድሚያ 
ተነሳሽነትን ወስደዋል! ተኩስ ከፍተዋል! የፋሽስት 
ኢጣሊያ ወራሪ ኃይል በተደነባበረ መንፈስ የአፀፋ 
ተኩስ አሰምቷል፡፡ ጦርነቱ ወዲያው ተጋጋለ! 
እሳት ዘነበ! እሳት ነደደ! ጀግና ጦርነትን በጦርነት 
ያረክሳል! ጀግንነት ደግሞ ከብሔራዊ ስሜት 
ይወለዳል! አርበኝነት የሀገር ፍቅር መግለጫ 
የተግባር ቋንቋ ነው! ማን ከማን ያንሳል? ጥቁር 
ለነጭ ለምን ይገዛል? ኢትዮጵያዊነት አይበገሬነት 

 ዝክረ ታሪክ
 ነጭ ሰው ገዳይ ትንባሆ ማጊ፣
በባሩድ ገርፎ በሳንጃ ወጊ፡፡

ከፉከራ ሥነቃል የተወሰደ

ነው! ድል በመሥዋዕትነት ይገበያል! በድኑን ላይ 
ጦርነቱ ተጋግሏል! አሰቃቂ ጦርነት ይታያል! 
አሸናፊው ማን ሊሆን ይችላል? ጦርነቱ አሁንም 
ቀጥሏል! ድል ይመዘገባል! ጀግኖች አምርረዋል! 
ወራሪው ኃይል ይደመሰሳል! የኢትዮጵያ 
አርበኞች በእልህ ተነሥተዋል! ድም! ድም! 
ድም! ዱዋ! ዱዋ! ዱዋ! የኢትዮጵያ አርበኞች 
ባሁኑ ሰኣት ወራሪውን ኃይል አጥቅተዋል፡
፡ ይህ የታሪክ ድምፅ ነው፡፡ ወራሪው ኃይል 
ክፉኛ ተጎድቷል! የኢትዮጵያ አርበኞች 
በድል መንፈስ አሁንም ወደ ፊት ገፍተዋል! 
ወራሪው ኃይል ተስፋውን የቆረጠ ይመስላል! 
የነበረበትን ቦታ ለቅቆ ሲፈረጥጥ ይስተዋላል! 
የኢትዮጵያ ጀግኖችን ክንድ ቀምሷል! ቆራጡ 
የጦር ባለሙያ ገብረ ማርያም ጋሪ ወገንን አኮራ! 
የኢትዮጵያ አርበኞች የወራሪው ኃይል ተዋጊዎች 
ሲፈረጥጡ ያዝረከረኩትን የነፍስ ወከፍ የጦር 
መሣሪያ ሲሰበስቡ ይስተዋላል! በዚሁ በድኑን 
ጦርነት የኢትዮጵያ አርበኞች ከወራሪው ኃይል 
120 ድግንና 12 ባለውኃ መትረየስ ማርከዋል፡
፡ እንዲሁም 1700 አልቤን ጠብመንጃዎችና 
ቁጥሩ በውል ያልታወቀ ጥይቶችን እንደ 
ማረኩ ታውቋል፡፡ ሞርኮ በቁጥር ይህ ብቻም 
አልነበረም፡፡ 1054 ምስንጅር በቁሎዎችን 
በተጨማሪ ማርከዋል! እንዲሁም 350 የአበሻ 
በቁሎዎችን እንደ ማረኩ ታውቋል፡፡ በተመሳሳይ 
መልኩ የሰንፊል ሬዲዮ ማርከዋል፡፡ እንዲሁም 
300 ማስክ በምርኮ ገብቷል፡፡ ልብሶችም 
ተማርከዋል! አሁን የሬሣ ቆጠራ እንዲካሄድ 
ከጀግናው አርበኛ ገብረ ማርያም ጋር ትዕዛዝ 
ወርዷል፡፡ የተማረኩ የጦር መሣሪያዎች 
ቆጠራ ተጠናቅቋል፡፡ ቆጠራው ግን ይቀጥላል፡
፡ ስንት ነጭ ፋሽስቶች ተደምስሰዋል? ምን 

ያህል ባንዶች ተገድለዋል? ከኢትዮጵያ ጀግኖች 
ስንት ተሰውተዋል? ጥያቄዎቹ ሊመለሱ ይገባል፡
፡ ቆጠራው ቀጥሏል፡፡ ባሁኑ ሰዓት የጣሊያኖች 
ሬሣ ይቆጠራል፡፡ ጀግኖቹ የኢትዮጵያ አርበኞች 
በሬሣ ላይ አይጫወቱበትም፡፡ የጣሊያኖችን ሬሣ 
እንኳን ሳይቀር በክብር ይሰበስቡታል፡፡ ፈፅሞ 
መሬት ለመሬት አይጎትቱም፡፡ ቆጠራው አሁን 
ተጠናቅቋል፡፡ በዚህ ጦርነት የሞቱ ጣሊያኖች 
58 መሆናቸው ተረጋግጧል፡፡ የውሻ ሞት 
የሞቱ ባንዶች ሬሣም ቆጠራው ተጠናቅቋል፡
፡ 700 ባንዶች ተገድለዋ፡፡ ሁሉም ሟች ባንዶች 
የሶማሊያ ተወላጆች እንደ ነበሩ ታውቋል፡፡ 
ከአፈር ጋር ተዋህደዋል! ምሳቸውን አግኝተዋል! 
በዚህ ጦርነት በርካታ አርበኞች በክብር 
መውደቃቸውም ታውቋል፡፡ ሥጋ መሬት ወድቆ 
አፈር ሳይነካው ሊነሣ አይችልም፡፡ ጀግናም ጦር 
ሜዳ ገብቶ ሊሠዋ እንደሚችል ይጠበቃል፡፡ አሁን 
ቆጠራው ተጠናቅቋል፡፡ 58 አርበኞች ለእናት 
ሀገራችን ክብር በታላቅ ጀግንነት ወድቀዋል፡፡ 
ይህ በታሪካችን የጥንታዊት ኢትዮጵያ የጀግኖች 
አርበኞ የትግልና ድል ቀጥታ ድምፅ ነው፡፡ 
ከሲዳሞ ጠቅላይ ግዛት ከድኑን ጦር ሜዳ 1928 
ዓ.ም! ጉሮ ወሸባ ጉሮ ወሸባ! የኢትዮጵያ አርበኛ 
ድል አድርጎ ሲገባ!
ቆራጡ አርበኛ ገብረ ማርያም ጋሪ ከድኑን ተነሥቶ 
አሁን ውድ ዋደራ ተመልሷል፡፡ ውድ የኢትዮጵያ 
አርበኞችን አስከትሏል፡፡ ሞት አይቀርም! ስም 
አይቀበርም! የጥንታዊት ኢትዮጵያ የጀግኖች 
አርበኞች ትግል በድል ይጠናቀቃል! የፍፃሜው 
ግብ በፋሽሽት ኢጣሊያ ወራሪ ኃይል ሽንፈት 
ይበሰራል! የኢትዮጵያ ሉዓላዊነት በመሥዋዕትነት 
ይረጋገጣል! ታሪክ በታሪክ ይደገማል! የጥቁር 

አናብስት ሀገር ከፋሽስት ኢጣሊያ ወራሪ ኃይል 
ይፀዳል! በጀግኖች ደም ይታጠባል! በአርበኞች 
መሥዋዕትነት አንፀባራቂ ድል ይመዘገባል! 
መጪው ትውልድ በጀግናው ገድል ይኮራል! 
ቆራጡ አርበኛ ገብረ ማርያም ጋሪ አሁን ወደ 
መልካ ጎባ ለመሄድ ተንቀሳቅሷል! ከድል 
በኋላ ግዳጅ ይጠብቀዋል! ከግዳጅ በኋላ ድል 
ይጠብቀዋል፡፡ ጀግና ታሪክ ይሠራል! የፋሽስት 
ኢጣሊያ ወራሪ ኃይል ከሀገራችን ተጠራርጎ 
ይወጣል! ቅኝ ተገዥነትን በፀጋ የመቀበል ባህል 
መቼ ኖሮን ያውቃል? በገዛ ሀገሩ ባርነትን የተቀበለ 
ሕዝብ ከእንስሳ የሚለይበት ተጠየቅ ደግሞ 
አይኖርም! የኢትዮጵያ አርበኞች ለዘላቂው ድል 
ቆርጠዋል! ጀግናው ገብረ ማርያም ጋሪ በከፍተኛ 
የውጊያ ዝግጁነት ሥነ ልቦና ይስተዋላል! አሁን 
ከመስክ ምድብ ሥምሪት መረጃ መጥቷል! ቆርቆሮ 
በተባለ መንደር ወራሪው ኃይል ሠፈር ማበጀቱ 
ታውቋል! ቆራጡ አርበኛ ገብረ ማርያም ጋሪ 
መረጃውን መርምሮታል፡፡ ማን ይፈራል ሞት? 
በቆርቆሮ ላይ በሰፈረው የፋሽስት ኢጣሊያ ወራሪ 
ኃይል ላይ የግድ ጦርነት ይከፍታል! ከአርበኞች 
ጋር ውይይት ተደርጓል! ስለ አሰላለፍ ምክክር 
ተካሄዷል! ጀግና ሞት አይፈራም! አያወላውልም! 
አያመነታም! ልበ ሙሉ ነው! ሐሞተ ኮስታራ 
ነው! ባሻቀበ የውጊያ ዝግጁነት ስነ ልቦና ወደ 

ወደ ገፅ 10 ዞሯል ...

ወደ ገፅ 13 ዞሯል ...

አለብኝ ትዝታ
ልብን የሚረታ
ሚያዝያ ሲመጣ
እምባን የሚያስመጣ
መስቀል አደባባይ
በዚያ ውብ ከተማ
ያወጣሁት ግጥም
ያወረድኩት ዜማ
እንዴት ይረሳኛል
የሮጥኩት ሩጫ
የመረጥኩት ምርጫ
አለብኝ ትዝታ
ውስጥ ውስጤን የሚቆጭ
ደግሞ ሚያበረታ
(የህዝብ)
“ቅንጅት መንፈስ ነው!” ብላ ነበር ብርቱዋ እንስት 
ፖለቲከኛ ብርትኳን ሚደቅሳ። ብዙዎች ይህን 
በፓርቲዎቹ ቅንጅት እለት ማለትም መስከረም 
14 ቀን 1998 የተናገረችውን ንግግር አሁንም 
ድረስ ያስታውሱታል። በርካቶች በጽሁፎቻቸው 
ላይ ጠቅሰውታል ሌሎች ደግሞ ስለ ምርጫ 
97፣ ስለ ቅንጅት ለአንድነትና ለዴሞክራሲ እና 
ስለ አጠቃላይ ሂደቱ ሲያስቡ አዕምሯቸው ላይ 
ብቅ ይላል። አዎ! ቅንጅት መንፈስ ነበር። ህዝብን 
አንድ አድርጎ ለነጻነት፣ለፍትህ፣ ለአንድነትና 
ለህብረት በሚደረግ ትግል ላይ የሚያስተሳስር 
መንፈስ። ብዙዎች ይህንን ቅንጅት ያነቃቃውን 

ትዝታ ወ-ቅንጅት ለአንድነትና ለዴሞክራሲ 
ለነጻነት የሚደረግ የትግል መንፈስን ለማነቃቃት 

ጃፈር ስዩም
jafferethio@gmail.com

የለውጥ መንፈስ ከግለሰቦችና ተቋማት ጋር 
በማያያዝ የሞተ ነገር ወይም ”expired” የሆነ 
እቃ ሊያስመስሉት ይሞክራሉ። ቅንጅት 
የፈጠረው የለውጥ መንፈስ ኢትዮጵያውያን 
የስልጣን ባለቤትነትነታችን እስከሚረጋገጥ ድረስ 
እንደማይሞት በእርግጠኝነት መናገር ይቻላል። 
ትግሉን የሚመሩ ግለሰቦች ሊቀያየሩ ይችላሉ፣ 
ፓርቲዎችም ሆነ የትግል አካሄዶች ይለዋወጣሉ 
(“ታጋይ ቢሞትም ትግል አይሞትም“ እንዲል 
መንጌ...ደግሞ ያልኖርኩበትን የድሮ ስርአት 
ናፋቂ ሳልባል ከቅንፍ ልውጣ) ሆኖም ለዘመናት 
ሲንከባለል የኖረ ህዝብን የስልጣን ባለቤት 
የማድረግ ጥያቄ አይሞትም ባይ ነኝ! እንኳን እንደ 
ኢህአዴግ አይነት በህዝብ ዘንድ ያለው ተአማኒነት 
(credibility) ጥያቄ ምልክት ውስጥ ያለ ፓርቲ 
ቀርቶ የአለም መንግስታት ቢሰባሰቡ ይሄን 
የለውጥ፣ የነጻነት፣ የዲሞክራሲ፣ የአንድነት ይዘት 
ያለው መንፈስ በፍጹም ሊገድሉት እንደማይችሉ 
ጥርጥር የለውም። 
ጭቆናን እና ረገጣን “እስከ መቼ ችዬው?” 
ያሉ የቆረጡ ሰዎች ቅንጅትን እንደመሰረቱ 
ከመስራቾቹ አንዱ የነበሩት ፕሮፌሰር መስፍን 
ወ/ማርያም “አገቱኒ” በተሰኘው መጽሃፋቸው ስለ 
ቅንጅት ባህሪይ ያሉትን አስታውሶ ማለፉ እዚህ 
ጋር ጠቃሚ ይመስለኛል፦“ቅንጅት የኢትዮጵያ 
ሕዝብ አበሳ፣ ግፍ፣ ጭቆና እስከነፍሳቸው ጠልቆ 
የሚሰማቸው ሰዎች በጭንቀት አምጠው የወለዱት 
ድርጅት ነው።.....ዓላማው የኢትዮጵያ ህዝብ 
የአገሩ ባለቤትና የመንግስት የስልጣን ባለቤት 
እንዲሆን ለማድረግ ነበር፣ ማንም ኢትዮጵያዊ 
በዕድሜ፣ በጾታ፣ በጎሳ፣ በቋንቋ፣ በሐይማኖትም 

ሆነ በማናቸውም ልዩነት ምክንያት ከፍና ዝቅ 
ሳይል እኩልነቱንና ነጻነቱን ጠብቆ በልበ ሙሉነት 
የአገሩ ባለቤትና ባለስልጣን መሆኑን..... ”።
እውነት!
“እውነቱን ተናግሮ የመሸበት ማደር” የሚባል 
ታዋቂ አባባል አለን። አባቶቻችን ይህንን አባባል 
ለምን ያሉት ይመስልሃል? እውነቱን ከተናገርክ 
እዚያ ቦታ ማደር ስለሌለ አይመስልህም? የሃሰቱ 
ባለቤት እውነትን ባገኘው ቀዳዳ ተጠቅሞ 
ሊያጠፋት መንቀሳቀሱ አይቀርም። ስለዚህ 
እውነቱን ተናግሮ መጥፋትን የመሰለ የተሻለ 
አማራጭ የለም። ኢትዮጵያ ውስጥ ከሆንክ ደግሞ 
አባባሉን በራስህ መልኩ አሻሽለህ “እውነቱን 
ተናግሮ ሸዋሮቢት ማደር” አይነት ማድረግ 
ሊኖርብህ ግድ ነው። አንዳንዶች ለቅንጅት ጥያቄ 
ያልሆነ ስያሜ ሲሰጡት ሳይ አዝናለሁ። የቅንጅት 
ጥያቄ እውነት ነበር። የኢትዮጵያን ህዝብ የአገር 
ባለቤትነት የማድረግ እውነት! የኢትዮጵያ ህዝብ 
የስልጣን ባለቤት እስካልሆነ ድረስ አላማው 
ሀቅ ነበር። ፍትህ፣ ነጻነት፣ እኩልነትና እኩል 
ተጠቃሚነት ዛሬም ድረስ የአገራችን አንገብጋቢ 
ጥያቄዎች ናቸው። የቅንጅት አመራሮች፣ አባላትና 
በሚሊዮን የሚቆጠረው የዓላማው ደጋፊ ህዝብ 
ይህን እውነት በአደባባይ ተናገሩት፣ ይህን እውነት 
በምርጫ ካርድ ተጠቅመው በጨዋነት ገለጹት፣ 
በመቶዎች የሚቆጠሩ ሰዎች ደግሞ ለዚህ እውነት 
እጅግ ውድ የሆነውን የህይወት ዋጋ ከፈሉለት።
ቅንጅት ከፍተኛ መነቃቃትን ከፈጠረ በኋላ 
የለውጡን መንፈሱ ሊያስተናግደው ከሚችለው 
በላይ ሆኖበታል የሚሉ አሉ። ሌሎች ደግሞ 
“ቅንጅት ትልቅ የነጻነት ተስፋ ከሰጠን በኋላ 

ከ11ኛ ፎቅ ላይ ፈጥፍጦናል” በማለት አመራሮቹ 
ከምርጫው በኋላ የተከፋፈሉበትን ሁኔታ በሀዘን 
ያስታውሳሉ። አንዳንዶች አመራሮች ለግል ጥቅም 
ሲሉ ወደ ህዝብ ተወካዮች ምክር ቤት ሲያመሩ 
ጥቂቶቹ ደግሞ በተገኘው እድል ተጠቅሞ 
የህዝብን ድምጽ ለማሰማት ወደ ፓርላማው 
ገቡ፥ የተቀሩት ደግሞ የድርጅቱን የምርጫ 
መወዳደሪያ ምልክት፣ስም ወዘተ በመቀራመት 
ይህን በህዝብ ልብ ውስጥ የሚቀጣጠል የለውጥ 
እሳት ሊያጠፉ ሞከሩ።የተቀሩት ደግሞየወህኒ 
ቤት ቆይታቸውን ጨርሰው ሲወጡ አዲስ ፓርቲ 
መስርተው ራሳቸውን የቅንጅት ወራሽ ነን ብለው 
ካወጁ በኋላ ከነ እርስ በርስ ፍጅቱ በመውረስ 
“ሙሉ ወራሽነታቸውን” ለማሳየት ጣሩ። እነዚህ 
አካሄዶች የለውጥ መንፈሱን ለመስበር ችለዋል 
ባይባልም አልቻሉምም ብሎ ደፍሮ መናገርም 
ይከብዳል።  
ተስፋ መቁረጥን ምን አመጣው?
ብዙዎቻችን ስለአለፈው ጊዜ ስናስብ ካለፉት 
ውድቀቶች ከመማር፣ ሰክኖና ቁጭ ብሎ 
ስህተታችንን ከመመርመር ይልቅ በ”ነበር” 
የምቆዝም እና በተስፋ መቁረጥ ማእበል 
የምንንገላታ ሰዎች እንበልጣለን። አንዳንዶቻችንማ 
የትግል ጽንሰ ሀሳብ ጭራሽ የገባንም አንመስልም። 
እንኳን ትእግስትን የሚጠይቀው እና ውድ 
ዋጋ የሚያስከፍለው ሰላማዊ ትግል ቀርቶ 
በከባድ መሳሪያዎችና በሞት የታጀበው ጦርነት 
እንኳ በአንድና ሁለት ሙከራዎችና በአጭር 
ጊዜ የታሰበለት ግብ ላይ አይደርስም። የዛሬ 
ገዢዎቻችን እኮ ትናንት ለ17 ዓመታት ከኢትዮጵያ 
አብዮታዊ ሰራዊት ጋር ሲዋጉ በነበረበት ወቅት 
በቀላሉ ለዚህ ስልጣን እንዳልበቁ መረዳቱ አዳጋች 

   የፅሑፋችን መነሻ የሚሆነው ረቡዕ ታህሳስ 23 
ቀን 2ዐዐ6 ዓ.ም በኢትዮ ምህዳር ጋዜጣ "ብርሃንና 
ሰላም በአዲስ ሥራ አስኪያጅ ሰላም እንዳያጣ" 
በሚል የቀረበው ፅሑፍ "በእኛ ይብቃ" በሚል 
እንደዜጋ ተጠቃሹ ማተሚያ ድርጅት የሀገራችን 
ታላቅ ቅርስና ለሀገራችን የሥነ ጥበብና ትምርህት 
መሠረት ስለሆነ ተጠቃሹ ሥራ አስኪያጅ 
የነበረበትን የአርትስቲክ ማተሚያ ድርጅትን ቅርስና 
ታሪክ እንዲሁም ነባርና ባለታሪክ ባለሙያዎችን 
ሁሉ አፍልሦና አውድሞ እንዲሁም አራቁቶ የመጣ 
ስለሆነ ይህንን ተግባር አሁንም እንዳይደግመው 
የሚከተለውን ፅሑፍ አቅርቤያለሁ፡፡
ቀደም ሲል የአርትስቲክ ማተሚያ ድርጅት ዋና 
ሥራ አስኪያጅ ለመሆን ሲወዳዳር የወጣውን 
መሥፈርት አሟልቶ ሳይሆን በማተሚያ ድርጅቱ 
ውስጥ በነበሩ የኢሕአግ አባላትና የሠራተኛ ማሕበር 
አባላት በሥራ አመራር ቦርዱ ላይ በፖለቲካ 
ወገንተኝነት ተፅእኖ አድርገው ያለብቃቱና 
ችሎታው ዋና ሥራ አስኪያጅ እንዲሆን ተደረገ፡
፡ "ዋና ሥራ አስኪያጅ" ሆኖ የድርጅቱን ሁኔታ 
በአግባቡ ሳያጤን ሠራተኞችን ለመደለልና በጥቅም 
ለመግዛት ለእያንዳንዱ ሠራተኛ ብር 200 ለሁሉም 
ሲከፍል የዋህ የድርጅቱ ሠራተኞች አመሰገኑት፡
፡ ከዚህ በመቀጠል የኢሕአግ አባላትን ሰብስቦ 
ይህን ማተሚያ ቤት እንለውጠው በማለት ዲስኩር 
ደሰኮረ፡፡ ከዚያም የሠራተኛ ማህበሩን አባላት 
ሰብስቦ ተመሳሳይ ገለፃ አደረገላቸው፡፡ የሠራተኛ 
ማህበሩም ሆነ የኢሕአዴግ አባላት ይህ ሰው የሥራ 
አመራር አባላትን በመተው እኛን ካነጋገረ ጥሩ ሥራ 
አስኪያጅ እንደሚሆን ጠብቀው ነበር፡፡
ይሁን እንጂ ከጊዜ ወደ ጊዜ እየቆየና ከሠራተኛው 
መሃል ብዙ ወሬ አቀባዮችን ሲለይና ሲመለምል 
ከቆየ በኋላ ለአወንታዊም ሆነ ለአሉታዊ 
ጉዳዮች ግብታዊ የሆነ እርምጃ መውሰድ ጀምረ፡
፡ የአርትስቲክን ሠራተኞች ወደ ጐን በመተው 
የንግድ ማተሚያ ድርጅትን ሠራተኞች ወደ 
አርትስቲክ ማተሚያ ድርጅት ለስሙ ማስታወቂያ 
እንዲወጣ እያደረገ በብዛት ማምጣትና የአርትስቲክ 
ማተሚያ ድርጅትን ሠራተኞች ለማንጓለል ሞክረ፡
፡ እየቆየ ሲሄድ ሠራተኛን ከሠራተኛ፤ ማኔጅመንትን 
ከማኔጅመንቱ፣ ሠራተኛና ማኔጅመንቱን ሆድ እና 
ጀርባ እንዲሆኑና እርስ በእርሳቸው እንዳይተማመኑ 
አደረገ፡፡ የመምሪያና የአገልግሎት ኃላፊዎችን 
እየዘለለ ከዋና ክፍል ኃላፊዎች ጋር፣ ከክፍል 
ኃላፊዎች ጋር በመነጋገር የመምሪያ ኃላፊዎች 
ያቀዱትና ያወጡት ፕሮግራም እየተሰረዘ እርሱ 
በፈለገው አቅጣጫ ከዋና ክፍሎችና ከክፍል 
ኃላፊዎች ጋር መሥራት ጀምረ፡፡
አንዳንዶችን መምሪያ ኃላፊዎች ብቃት የለህም 
ደደብ ነህ፣ ድርጅቱን ጥለህ ብትወጣ ይሻልሃል 
በማለት በሥራ መሪዎች ላይ የሥነ ልቦና ዘመቻ 
በማካሄድና "በሕወሐት/ ኢህአድግነቱ" መዘባበት 
ቀጠለ፡፡ ብዙዎች የመምሪያና የአገልግሎት 
ኃላፊዎች ኢሕአድግ ማለት ለካ ሕግና ደንብ፣ 
ሥርዓት የማይከተል በተለያዩ መለኪያዎችና 
መቆጣጠሪያ ሥልቶች ሰዎችን የማይለይ፣ 
የማይከታተል ነው በማለት ከላይ ድርጅታዊ ድጋፍ 
ቢያገኝ እንጂ እንዴት ድርጅቱ የግለሰብ መፈንጫ 
ድርጅት ይሆናል በማለት ለእርሱ ተጠሪ የሆኑት 
የሥራ መሪዎች እየለቀቁ ሄደዋል፡፡
የሠራተኞችንና የሥራ ኃላፊዎችን ሰብአዊ መብት 
በተመለከተ
ሰብአዊ መብቶች ከሰው ልጅ ተፈጥሮ የሚመነጩ 
የማይጣሱና የማይገፈፉ ናቸው፡፡ ሰብአዊ መብቶች 
የሰው ልጅ ሰብአዊ ፍጡር በመሆኑ ሊከበሩለት 
የሚገባና ለሰው ልጅ ሰብአዊ ክብርና እኩልነት 
ትልቅ ግምት መስጠት እንደሆነ ይገለፃል፡
፡ በሀገራችን ሕገ መንግሥት አንቀጽ 13 ተራ 
ቁጥር 2 የተመለከተውን በማጤን ልዩ ትኩረት 
እንደተሠጠው ማየት ይቻላል፡፡ በሕገ መንግሥቱ 
ውስጥ የተካተቱትን ሰብአዊና ዲሞክራሲያዊ 
መብቶች በሥራ ላይ የሚያውሉ የተለያዩ ተቋማትን 
መንግሥት ካቋቋማቸው ውስጥ አንዱ የሆነው 
የኢትዮጵያ ሰብአዊ መብቶች ጠበቂ ኮሚሽን 

የብርሃንና ሰላም ማተሚያ ድርጅት ስራ አስኪያጅ 
የፈጸሙት በደል   (ነገርን ነገር ያነሰዋል!)

ሰረበ ደርሶ

በአዋጅ ቁጥር 210/92 መቋቋሙ፤ ለሰብአዊ መብት 
አከባበር ልዩ ትኩረት የተሠጠው መሆኑን ያሳያል፡፡ 
ይኸ ግን ለአምባገነኑ ሥራ አስኪያጅ አይታየውም፡፡ 
እንደ ተጠቃሹ "ዋና ሥራ አስኪያጅ" ያሉ የሕወሐት/
ኢሕአዴግ ትንንሽ አምባገነን ንጉሦች ባሉባት ሀገር 
ሕገ-መንሥቱን ለማንና በማን እንደሚሠራ ታስቦ 
ይሆን ሕገ-መንግሥቱ የወጣው? 
የብዙ የአርትስቲክ ማተሚያ ድርጅት ሠራተኞችን 
እና የሥራ አመራር አባላትን ሰብአዊ መብት ጥሷል፣ 
ነፍጓል፣ ገፏል፡፡ የሐሳብ፣ የሕሊና፣ የዕምነት፣ 
የንግግር፣ የፁሁፍ፣ ሠርቶ የማደር…… ነፃነቶች ለሰው 
ልጅ ሕይወትና ሕልውና መሟላት ለሰብዕናው 
መዳበር አስፈላጊና መሠረታዊ መብቶችና ነፃነቶች 
ከሆኑት መብቶች ውስጥ ተጠቃሾች ናቸው፡
፡ እነዚህ ነፃነቶች የሌሉበትና ያልተረጋገጡበት፣ 
በሥራ ላይ ያልዋሉበት ሕብረተሰብ (ሠራተኞች) 
የታፈነ፣ የተዳፈነ፣ የቀን ጨለማ የዋጠው “ዓለም 
በቃኝ” ዓይነት እሥር ቤት ነው ያለው ማለት 
ይቻላል፡፡ ሰው ከእንስሳ ከሚለይባቸው ዓበይት 
ባሕሪያት አንዱ የሚያስብ አእምሮ ያለው በመሆኑ 
ነው፡፡ እንደተጠቃሹ "ዋና ሥራ አስኪያጅ" አይሁን 
እንጂ! ሰው ያስባል፣ ይህ የአእምሮ ተግባር ነው፡፡ 
ይህ በአንጎል ሕሊና አማካኝነት የሚከናወን ተግባር 
በቃል፣ በንግግር፣ በጽሁፍ እና በመሣሠሉት 
መንገዶች አማካኝነት ወደ ውጭ ካልወጣና 
ለሌሎች እንዲደርስ ካልተደረገ ምንም ዓይነት 
ፋይዳ የለውም፡፡ እንደምናውቀው መብትና ነፃነት 
የተዛመዱ ዕርስ በርስ የሚወራረሱ የተወሣሠቡና 
የሚደራረቡ ሲሆን የሰው ልጅ በተፈጥሮው 
የአገኘው ወይም የተቀዳጀው ተፈጥሮ ያለበሳቸው 
ጸጋ ሰብአዊ መብት መሆኑን በመዘንጋት "ዋና 
ሥራ አስኪያጁ" የብዙዎችን ሰብአዊና ዲሞክሲያዊ 
መብቶችን እንዲሁም ነፃነቶች በአረመኔው ተግባሩ 
ሲገፋቸውና ሲነፍጋቸው ኑርዋል፡፡ አሁንም 
በእንሰሣዊ ጀብደኝነት የሠራውና የፈጸመውን ጸረ-
ሰብአዊ መብቶች የሚያስታውሰው አይመስልም፡፡ 
ይህን መጥፎ ተግባሩን በብርሃንና ሠላም ማተሚያ 
ድርጅት ሊፈጽም እየተንደረደረ መሆኑ ሊታወቅ 
ይገባዋል፡፡ ይህ ጀብደኛ "ዋና ሥራ አስኪያጅ" 
የኢሕአድግን ካባ ለብሶ ከፈጸማቸው የሰብአዊ 
መብት ጥሰትና የአሰራር ግድፈት ጥቂቶችን 
ብንጠቅስ ሌሎችን ያሰተምራል ብዬ አምናለሁ፡፡ 
አንዳንድ ሠራተኞችን ለምን ማስረጃ አልሰጠኸኝም፣ 
ለምን ሥጠራሽ አልመጣሽም… ወ.ዘ.ተ. በማለት 
ሥልጣኑን ያለአግባብ በመጠቀም ከአዋጅና 
ከደንብ፣ እንዲሁም ከመመሪያና ከስምምነት ውጭ 
በሆነ መልኩ ያለ ብቁ ምክንያት ሠራተኞችን ከሥራና 
ከደመወዝ ከ30 እስክ 45 ቀናት በማገድ እስከ 
ቤተሰቦቻቸው ድረስ በረሐብ አለንጋ ይቀጣቸውና 
ሞራላቸውን ይነካቸው ነበር፡፡ ከሥራ ያለምን 
ቅድመ ሁኔታ የሚያሳግዱ ሥርቆት ሲፈፀም፣ 
ድርጅቱ ግቢ ውስጥ ድብድብ ሲካሄድ፣ በደባል 
ሱስ ምክንያት የድርጅቱን ሃብትና ንብረት የሚጐዳ 
ሁኔታ የሚፈጥር መሆኑ ሲረጋገጥ፣ በተጨበረበረ 
ሰነድ የተለየ ጥቅም ለማግኜት ከተሞከረ ካልሆነ 
በስተቀር ሠራተኛን ከመመሪያ ውጪ ከሥራ እና 
ከደሞዝ ማገድ አምባገነናዊ ሕገ ወጥነት ነው፡፡ 
በትግሉ ጊዜ የተሰውት የሕወሐት/ኢህአዴግ አባላት 
ይህ እዲፈፀም አልነበረም፡፡ ነገር ግን "ዋና ሥራ 
አስኪያጁን" የመሰሉ ግብረበሎች ይኸን እየፈፀሙ 
ነው፡፡
ይህ ኢ-ሰብአዊ ተግባር በጣሊያን ወረራ ጊዜ 
ያልተፈጸመ ተግባር በመሆኑ ከማሳዘኑም 
በላይ ሠራተኞች ‹‹ለምድን ነው ከሕግ ውጭ 
የምንታገደው?›› በማለት የአስተዳደር መምሪያ ስራ 
አስኪያጅን ይጠይቃሉ፡፡ ‹‹ጉዳዩን ስለማላውቅ 
መልስ መስጠት አልችልም፡፡›› በማለት ያለ ፍትህ 
ይልኳቸዋል፡፡ የታገዱ ሠራተኞችም ምን ፍትህ 
አለና "ዋና ስራ አስኪያጅ" እኮ የፈለገውን ቢያደርግ 
ማን ይከሰዋል? የመንግሥት ገንዘብ በእጁ! ሕጋዊ 
ሥርዓት በሌለበት ሁኔታ የእገዳ ጊዜያችን ጨርሠን 
ተርበንና ተጠምተን መመለስ እንጂ ቦርዱም 
የሚሰማው እርሱን ነው ብለው ተስፋ በመቁረጥ 
አልቅሰውና እረግመው ይሄዳሉ፡፡ ከብዙዎቹ አንድ 
ቆራጥ ሂዶ ለሚመለከታቸው የበላይ አካላት የሚከስ 
ከሆነ የግል ማህደሩን ከመዝገብ ቤት ይወሥድና 
ከፋይሉ ውስጥ ያሉ መረጃዎችን በማውጣት 

የተሟላ መረጃ ስለሌለው ነው፤ እንዲያውም በሕግ 
ይከሰሳል በማለት እንዳለው ከሶ ያጉላላቸዋል፡
፡ የበላይም ይህን ነጭ ውሸት ተቀብሎ ያልፈዋል፡
፡ የሚያግዳቸውን ሠራተኞች ፋይል ካገደ በኋላ 
ከመዝገብ ቤት ሂዶ የታገደውን ሠራተኛ ፋይል 
ይወስዳል፡፡ ማህደሩ ወደ መዝገብ ቤት ሲመለስ 
ቁጥር የተሠጠው ፋይል በመሆኑ ‹‹የተሟላ ማህደር 
ሠጥቼ የተወሰኑ ገፆች /መረጃዎች/ አጉድለህብኛል 
የፈለከውን መረጃዎች ፎቶኮፒ አድርጌ ልስጥህ!›› 
ያሉ የመዝገብ ቤት ሠራተኛ በድፍረታቸው ለ3ዐ 
ቀናት ከሥራና ከደመወዝ ታግደዋል፡፡ ይህ አፀያፊና 
አሥነዋሪ ሥራው አያስደንቅም? አያበሳጭም? 
በሥራ ላይ ያሉትንና የለቀቁትን ሠራተኞች ፋይል 
ማየት ይቻላል፤ የአንዱን ግማሽ ዓመት  ግማሽ 
ብቻ ያለአግባብና ከሕግ ውጭ ከሥራና ከደመወዝ 
ከታገዱት ውስጥ ጥቂቶችን ለመጥቀስ ያህል፡-
1.አቶ እንድሪስ ካሳው… ሾፌር የመንግሥት መኪና 
ሐረር ለሰርግ ማጀቢያ ከሚያደርገው የመ/ቤቱን 
የሥራ መኪና እጥረት ቢያሟላልን ወይም በራሱ 
መኪና ድርጅቱ ያለበትን የመኪና ችግር ብናቃልል 
በማለታቸው 35 ቀን ታግደዋል፡፡ ጉዳዩ/ድርጊቱ/ 
ግን ዕውነት ነበር፡፡
2.አቶ አርአያ ታረቀኝ ………. የፍትሕ ጥያቄ 
በማቅረባቸው፣ 
3.አቶ ኃይዝጊ ወ/ሚካኤል…………. በስውር ከቦርድ 
ሰብሳቢው ጋር ይገናኛል በሚል ሥጋት በሥራ 
አሳቦ፣ 
4.ወ/ሮ ገነት ፀጋዬ ……………… ስውር በሆነ ምክንያት 
5.ወ/ሮ ኃይማኖት ይልማ… ከባላቸው ጋር 
በመጣላታቸው ባልየውን ለመጉዳትና ለማበሳጨት፣
6.አቶ ወንድወሰን በቀለ …….. የሌሊት ጥቅሙን 
ስለነፈገው
7.አቶ ካሳዬ ገ/ፃዲቅ…….. መካኒክ የነበር እና አቶ 
ጥበቡ ተሰማ ሁለቱ በመጣላታቸው እና ከነሱ 
በተለይ ከአቶ ጥበቡ ተሰማ የሚፈልገው ጥቅም 
ስለነበረ
8.አቶ ዜና ካሳዬ …………. የእርሱን የሠራተኛ ማህበር 
ባለመደገፉ ወዘተ ሲሆን ይህ በ2ዐዐ1 አጋማሽ ሲሆን፤ 
ከዚያ በፊትና በኋላ ያሉትንማ እግዚሐብሔር 
ይቁጠረው፡፡ ብርሃንና ሠላም ማተሚያ ድርጅት 
ላይ ይህን ላለመደገም ምን ዋስትና አለና? የለመደ 
ልማድ ያሰርቃል ከማድ ነውና እንኳን በመንግሥት 
ተሾሞና አይዞህ ተብሎ በባሕሪው ችግር ሳይኖር 
ችግር ፈጣሪ ነው፡፡
የሠራተኞችና የሥራ መሪዎችን መልካም ስምና 
ዝና ማጉደፍ፣ የግል ማህደራቸውን ማበላሸት፣ 
በሠራተኛው ተወዳጅ የሆነን ሠራተኛና የሥራ 
አመራር አባል ካለ እየዞረ ስም ማጥፋትና ማሰጠላት 
እንዲሁም ካለው ማሕበረሰብ መነጠል የተካነበት 
የሣጥናኤል አሽከር ከሆኑት የአንዱ የክርክዲዮስን 
ሥራ የሚሰራ ብቻ ሳይሆን የ19ኛው ምዕት ዓመት 
የፊውዶ ቡርዣው ሥርዓት አስተዳዳሪነቱን ታሪክ 
ወደ ኋላ ተመልሶ ማየት ይበቃል፡፡ በአምባገነን 
ሥራው የሚኮራራ ደፋር የምሁር ፍልጥ መሃይም፣ 
ጨካኝ መሪ በመሆኑ አንድ የሥራ መሪ አባል ይህ 
ሰው እንደ መንግሥቱ ኃይለማርያም ጊዜ ሠጥቶት 
መሣሪያ ቢያገኝ ሰውና ዕፅዋትን ብቻ አይደለም 
የሀገሪቱን ቅርፅ ይለውጣትና ያወድማት ነበር፤ 
በማለት የተናገሩት ትዝ ይለኛል፡፡ ስለዚህ ይህ 
የሥራ መሪ እንኳን ብርሃንና ሰላም ማተሚያ 
ድርጅትን ቀርቶ አርትስቲክን እንኳ በአግባቡ 
ያልመራ፣ ከየት እንደተማረው ባይታወቅም 
በከፋፍሎ መግዛትና ማስተዳዳር ዘይቤ የተካነ ደሙ 
በክፋትና በጭካኔ የተሞላ አሠሪ ለምን ሿሚዎች 
ለተጠቃሹ ማተሚያ ድርጅት እንደሾሙት ግራ 
የሚያጋባ ነው፡፡ ምናልባት ነባሯ ሥራ አስኪያጅ 
ወ/ሮ ሙሉወርቅ የሠሩትን ሥራ ጥላሸት ለመቀባት 
ይሆን? ወይስ የብርሃንና ሰላም ማተሚያ ድርጅትን 
ቅርስ ለማውደም? ሠራተኛውን ለመበተንና 
ድርጅቱን ለማፍረስ የታሰበ መንግሥታዊ ሴራ 
ከሆነ በፕራይቬታይዜሼንና የመንግሥት የልማት 
ድርጅቶች ተቆጣጣሪ ኤጀንሲ /ዋና ዳይሬክቶሬት/ 
መከናውን ይችል ነበር፡፡
ከዚህ ላይ ነገርን ነገር ካነሳው በየአጋጣሚው 
ታዋቂነትን ለማግኘት የማይቆፍርው ጉድጓድ፣ 
የመይፈነቅለው ድንጋይ የለም፡፡ በ2000 ዓ.ም. 

ወደ ገፅ 13 ዞሯል ...

 አዜብ ሲባል ማን በአዕምሮህ ሊመጣ እንደሚችል 
እገምታለሁ፡፡ በውስጥህ ያሰብከው ‹የባለራዕዩን 
መሪ› ባለቤት አዜብ መስፍንን ከሆነ ለጊዜው 
ግምትህ አልሰራም፡፡ አሁን አዜብ የምልህ ሌላ 
ሴት ናቸው፡፡ አዜብ አስናቀን ነው፡፡ (አስናቀ 
ስልህም እንዳትደነግጥ...የሰው ለሰው ድራማው 
አስናቀ አይደለም፡፡) ለማነኛውም አዜብ አስናቀ 
የግልገል ጊቤ የኤሌክትሪክ ኃይል ማመንጫ 
ፕሮጀክት ዋና ስራ አስኪያጅ የነበሩትን ሴት ነው 
እየጠቀስኩልህ ያለሁት፡፡
እና አዜብን እንዴት አነሳኋቸው ካልክ ጉዳዩ 
ወዲህ ነው፡፡ ሴትዮዋ ከግቤ ፕሮጀክት ስራ 
አስኪያጅነታቸው ተነስተው ወደ ሌላ ‹ከፍ› ወዳለ 
ሹመት መጥተዋል፤ የኢትዮጵያ ኤሌክትሪክ ኃይል 
ኮርፖሬሽን ዋና ስራ አስፈጻሚነት አድገዋል፡
፡ ሹመታቸው በቀድሞው ስራ አስፈጻሚ አቶ 
ምህረት ደበበ ቦታ መሆኑ ነው፡፡ እኒህ ሴት ታዲያ 
‹አይ› የሚያስብል ነገር ገጥሟቸዋል፤ ወይም 
እንዲያ እንድንል አድርገውናል፡፡
ሴትዮዋ ይህን ሹመት ካገኙ ወዲህ የት እንዳሉ 
ጠፍተዋል፤ ማለቴ ከበፊቱ የበለጠ ስልጣን ይዘው 
ከበፊቱ ያነሰ ነው ወደ ህዝብ በሚዲያ እየወጡ 
ያሉት፡፡ ታዲያ በእኒህ አዜብ በተባሉ መሐንዲስ 
ሴት ምክንያት አንዳንድ ‹ጉድ-ዳዮች› እየተሰሙ 
ነው እልሃለሁ፡፡ ይህ ኢህአዴግ የሚባል ድርጅት 
ጉዱ ብዙ ነው መቼም! ድርጅቱ የአራት ውላጆች 
ጥርቅምም አይደል! እና አልኩህ የእኒህ ሴትዮ 
አባልነት ወይም ወገንተኝነት ከወዴት እንደሆነ 
ግራ ያጋባል፡፡ 
አብረን እንጠይቅ እስኪ...እውነት ሴትዮዋ ለማን 
ይወግናሉ? ለህወሓት ነው? ለኦህዴድ ነው? 
ለደኢህዴን ነው? ወይስ ኢህአዴግ የሚባለው 
ራሱን ችሎ ያለ መስሏቸው ተታለው ነው?! 
በነገርህ ላይ ብአዴን ብዬ ያለጠየኩት በምክንያት 
ነው፡፡ ምክንያቱ ምን መሰለህ...ሴትዮዋ ብአዴንን 
እንደማይወግኑ የታወቀ ጥርጣሬ ነው፤ (የታወቀ 
ጥርጣሬ ምን ማለት ነው አልክ?)
እውነትም ሴትዮዋ ተታልለዋል! እኔን ካልወገንሽ 
የሚል አተያይ ይገጥመኛል ብለው የሚገመቱ 
አልመሰሉም ነበር ማለት ነው! ለዚህ ነው 
‹መደበቅ› ያበዙት፡፡ ታዲያ አልኩህ ብአዴን ሆዬ 
ቦታው ለእኔ ይገባኝ ነበር ብሎ ዘራፍ ለማለት 
ቃጣው አሉ፡፡ በዚህ ምክንያት አለመግባባቱ 
አይሏልም እየተባለ ነው፡፡ ምክንያት ህወሓት 
ማንም ዘራፍ እንዲል አለመፈለጉ ነው! በዚህ 
ምክንያት እኮ ነው አሉ የመብራት መቆራረጡ 
የባሰበት፡፡ እንዴ ማን ማንን ይምራ!? 
ፍትጊያቸውን እንጂ ህዝቡን ማን ልብ ብሎት!
አይ አዜብ! ባላሰቡት መልኩ ፍትጊያውን 
ተቀላቅለው ቁጭ አሉት፡፡ (ከፍትጊያው 
ከሌሉበት እንኳ በፍትጊያው ምክንያት ስራቸውን 
እንዳይሰሩ ተደርገዋል!) አንተዬ እነዚህ 
ኢህአዴጎች ሊበላሉ እኮ ነው፡፡ (ለነገሩ ህዝብን 
ብቻ እያኘኩ ከሚኖሩ እርስ በእርሳቸውም 
ቢናከሱ ይሻላቸዋል፡፡ ድሮስ ጅብና ጅብ መቼ 
ተስማምቶ በልቶ ያወቃልና!)፡፡ የህዝብ አምላክ 
መልካሙን ቢያመጣ ያምጣ ብሎ ዝም ያለው 
ህዝብም አንድ ቀን መነሳቱ አይቀርም፡፡ ያኔ 
ምን ይውጣቸዋል? ካሁኑ እርስ በእርስ ቢበላሉ 
ከአደባባዩ ገመና ይሻላቸዋል! ለማነኛውም 
መሐል ሜዳ ላይ የሚዋልሉት አዜብ ጥግ ቢይዙ 
ሳይሻላቸው አይቀርም፡፡ ምስኪን አዜብ!

ጭምጭምታ

አይ አዜብ!አይ አዜብ!
ዘመናይ ዘ አራት ኪሎ

ቅዳሜ ሚያዝያ 4/2006 ዓ.ም
የ‹‹ዴሞክራሲ ጽንሰ-ሃሳብና 
ለዘብተኛ ሌብራሊዝም›› 

በሚል ርዕስ በአቶ ጌታነህ ባልቻ አቅራቢነት በሰማዊ 
ፓርቲ ጽ/ቤት ውይይት ይደረጋል፡፡ ማንኛውም 
ኢትዮጵያዊ በውይይቱ መሳተፍ የሚችል መሆኑን 

እንገልጻለን፡፡

የውይይቱ አዘጋጆች

ክልሎች የሚያወጧቸው ህጎች ደግሞ ሁሉንም 
የዚያ ክልል ነዋሪዎች ያገናዘበና ጥቅማቸውን 
ማስከበር በሚችል መልኩ መሆን እንዳለበት 
እሙን ነው፡፡ ሆኖም ግን በአንድ ክልል ውስጥ 
ከአንድ በላይ ብሔር ይኖርባቸዋል የሚባሉ 
ክልሎች ያወጧቸው ክልላዊ ህገ-መንግስቶች 
ከስያሜ ጀምሮ የሌሎችን በዚያ ክልል የሚኖሩ 
ህዝቦች ህልውና ያላገናዘበ ነው፡፡ ለአብነትም 
የአማራ ክልል ህገ-መንግስት ስያሜ እንዲህ 
ይላል፤ ‹‹በአማራ ብሄራዊ ክልላዊ መንግስት...››፡
፡ ይህ የህገ-መንግስት ስያሜ ክልሉን የአንድ 
ብሄር ብቻ ያስመስለዋል፤ ያደርገዋል፡፡ ሐቁ ግን 
በክልሉ ሌሎች ብሔረሰቦችም እንደሚኖሩ ያረ
ጋግጣል፡፡ የክልሉ የህጎች የበላይ በሆነው ‹ህገ-
መንግስት› ላይ ይህን መሰል ድንጋጌ ማውጣት 
ምን የሚሉት ብሔር ፌደራሊዝም ሊሆን 
ይችላል?
‹‹...‹ብሄራዊ› ከተባለ አንድ ብሄር ብቻ ነው 
ማለት ነው፡፡ ለምሳሌ አፋርና ሶማሊን መጥቀስ 
ይቻላል፡፡ ሌሎች ክልሎች ደግሞ በውስጣ
ቸው ሌሎች አናሳ ቁጥር ያላቸው ብሄረሰቦች 
አሉባቸው፡፡ ስለዚህ ስያሜው ችግር አለበት፡
፡ ‹ብሄራዊ› ካልን የአንድ ብሔር መንግስት እን
ደማለት ይሆናል፡፡ በእኔ እምነት እንዲህ አይነት 
ህጎች እንደገና መታየት ያለባቸው ናቸው፡፡›› 
ሲሉ ይናገራሉ አቶ ባንታየሁ፡፡ 
ክልላዊ ህገ-መንግስቱን ለማጽደቅ በወጣው 
አዋጅ ቁጥር 59/1994 ዓ.ም፣ የተሻሻለው 
የአማራ ክልል ህገ-መንግስት በአንቀጽ 1 ላይ 
የክልሉ መንግስት ስያሜን በተመለከተ የሚከተለ
ውን ያስቀምጣል፡፡ ‹‹ይህ ህገ-መንግስት የአማራ 
ብሔራዊ ክልላዊ መንግስት ዴሞክራሲያዊ አወ
ቃቀርን ይደነግጋል፡፡ በዚህ መሰረት የተቋቋ
መው መንግስት ‹የአማራ ብሔራዊ ክልላዊ መን
ግስት› በሚል ይጠራል፡፡›› 

ቅዝምዝሞሽ ፬
ብሔር ተኮር ፌደራሊዝም መዘዙ ብዙ እንደሆነ 
የሚጠቅሱ በርካቶች ናቸው፡፡ በብሔር ተኮር 
ፌደራሊዝም፣ በመርህ ደረጃ ሁሉም ብሔሮች 
ዕኩል ናቸው፡፡ በተግባር ግን ፈታኝ ሁኔታዎች 
አሉባቸው፡፡ ለአብነትም ውሳኔዎች በድንበር 
ስፋት፣ በህዝብ ብዛት እንዲሁም በኢኮኖሚ
ያዊ የእድገት ልዩነት ሳቢያ አድሎዓዊነት ይስተ
ዋላል፡፡ እርግጥ ነው የኢፌዲሪ ህገ-መንግስት 
‹ብሔሮች፣ ብሔረሰቦች፣ ህዝቦች› እኩል ናቸው 
ይላል፡፡ እራስን በእራስ የማስተዳደር እስከመገን
ጠል መብትንም ‹ያጎናጽፋል›፡፡ 
በአንጻሩ ግን ይህ የመገንጠል መብት ከመሰረቱ 
ከአንድ የፌደራል መንግስት ተቀዳሚ ዓላማ ጋር 
የሚላተም ሆኖ እናገኘዋለን፡፡ በአንድ በኩል 
መገንጠልን የፈቀደ መንግስት ራሱ በሌላ ጎኑ 
የሐገርን አንድነት ለመጠበቅ መቆሙን ሲናገር 
መስማት እርስ በእርሱ የሚጣረስ ነው፡፡ እውነት 
ነው የአንድ መንግስት ቀዳሚ ዓላማና ተግባር 
የሐገርን አንድነት መጠበቅና ማስጠበቅ ነው፡፡ 
በአንድ ፌደራላዊ ስርዓት መገንጠል እውን ሆነ 
ማለት ግን የፌደራሉ መንግስት ደከመ ወይም 
ከሸፈ እንደማለት ነው፡፡ ስለሆነም የኢህአዴግ 
ብሔር ተኮር ፌደራሊዝም ከጅምሩ የከሸፈ ነው 
ማለት ይቻላል፡፡ ለዚህም ይመስላል የኢህአ
ዴግ መንግስት ሉዓላዊነትና የሐገር አንድነት ላይ 
ሰንፎ የሚገኘው፡፡   
ማጣፊያ እንዳያጥረን...!
አሁን ባለው የኢትዮጵያ ሁኔታ ዜጎችን በቋን
ቋና በባህል እንዲሁም በብሔር ልዩነት ትክክለኛ 
ወሰን ሰጥቶ ለመከለል እጅጉን አስቸጋሪ ነው፡፡ 
ኢትዮጵያውያን እርስ በእርስ ተሳስረዋል፤ ተጋ
ብተዋል፤ ተዋልደዋል፤..አንዱን ከአንዱ መነጠል 
እስከማይቻልበት ደረጃ ደርሰዋል! ይህን ያላገና
ዘበ ‹የፌደራሊዝም› አወቃቀር ደግሞ ጊዜውን 
ጠብቆ ማለቂያ ወደማይኖረው ትርምስ ሊዳርግ 
ይችላል፡፡ ዜጎች በሚናገሩት ቋንቋ ልዩነትና 
ብሔራቸው እየተቆጠረ ለዓመታት ከሚኖሩበት 
አካባቢ እየተፈናቀሉ የሚገኙትም (ከደቡብና 
ቤኒሻንጉል ክልሎች የተፈናቀሉ አማርኛ ተናጋ

ሪዎችን መጥቀስ ይቻላል..) በዚሁ የብሔር ፌደ
ራሊዝም ሳቢያ ነው፡፡ ዜጎች ሐገራቸው ውስጥ 
እያሉ ‹ወደ ሐገራችሁ ሂዱ› እየተባሉበት ያለው 
እውነታ ፌደራል ስርዓቱ መቅዘምዘሙን በግልጽ 
የሚያሳይ ነው፡፡ ይህም ቀስ በቀስ ሐገርን ይበታ
ትናል፡፡
ከዚህ ጋር በተገናኘ፣ ‹‹አንዱና ዋነኛው የብሔር 
ተኮር ፌደራሊዝም ችግር ህዝብንና ሐገርን ለመ
በታተን የመዳረግ እድሉ የሰፋ መሆኑ ነው›› 
የሚሉት አቶ ባንታየሁ ደምሌ አሁንም ላለመበ
ታተናችን በቂ ዋስትና የለንም ይላሉ፡፡ ‹‹ከመገ
ንጠል ጥያቄ ጋር ያለው የህገ-መንግስቱ ድንጋጌ 
በእኛ ሀገር ሁኔታ ያስፈራል፡፡ የመገነጣጠል 
መብትን ‹unconditional› ስላደረገው መተማ
መኛ የለንም፡፡ ወደ ዘጠኝና ከዚያ በላይ መንግስ
ታት ላለመገነጣጠላችን ምንም ዋስትና የለንም፡
፡››
በእርግጥ ናይጀሪያንና ህንድን የመሳሰሉ ሀገራት 
ከሞላ ጎደል ብሄርና ጎሳን መሰረት ያደረገ 
ፌደራል አወቃቀር አላቸው፡፡ ሆኖም ግን በእ
ነዚህ ሀገራት የፌደራል መንግስቱ ያለክልሎች 
ተሳትፎ ህገ-መንግስቱን የማሻሻል ስልጣን 
አለው፡፡ ይህም የሐገርን አንድነት በተመለከተ 
ማናቸውንም አስፈላጊ ውሳኔ ህገ-መንግስታዊ 
በማድረግ ማስጠበቅ ያስችለዋል፡፡ 
‹‹የእኛ ግን እንደዚያ አይደለም፡፡ ህዝቡ ገና 
በደንብ ንቃተ-ህሊናው ስላላደገ እንጂ ክልሎች 
የተሰጣቸውን መብት ሁሉም በአግባቡ ቢጠይቅ 
ላለመገንጠላችን ምንም መተማመኛ የለንም፡፡ 
አሜሪካን የገነቧት ስቴቶችን ብንወስድ አንዲት 
መብታቸውን የፌደራል መንግስቱ ከነካባቸው 
አይሆንም ነው የሚሉት፡፡ ቢሆንም ግን እነሱ 
ዴሞክራሲያዊ ስለሆኑ የፌደራል መንግስቱ ድን
በሩን በሚገባ ያውቃል፤ ስቴቶችም እንደዚሁ፡፡ 
የእኛዎቹ ይህን መሰል ድፍረትና አቅም የገነቡ 
ጊዜ እንዴት ተስማምቶ መሄድ እንደሚቻል 
ከባድ ይመስለኛል›› በማለት ስጋታቸውን ያስቀ
ምጣሉ አቶ ባንታየሁ፡፡ የአቶ ባንታየሁ ስጋት 
መነሻ አሁን ላይ የፌደራል መንግስቱ በክልሎች 
ስልጣን ጣልቃ ይገባል የሚለውን ወቀሳ የተመ
ረኮዘ እና የክልሎች ዝምታ በዚሁ መቀጠል ስለ
ማይችል የሚመጣውን መዘዝ ያገናዘበ ለመሆኑ 
ግልጽ ይመስላል፡፡  
በእኛ ሐገር ነባራዊ ሁኔታ የመንግስት አወቃቀሩ 
ፌደራላዊ መሆኑ ተገቢነት አለው፡፡ ዳሩ ግን አወ
ቃቀሩ መሰረት ያደረጋቸው አንጓዎች የአቶ ባን
ታየሁን መሰል ስጋቶች ወደ እውነታነት እንዳያ
ደርሳቸው እንደገና ማጤን ያስፈልጋል፡፡ በመ
ሆኑም የፌደራል አወቃቀሩ ብሔር ላይ ከሚጣ
በቅ ይልቅ የህዝብ አሰፋፈርን፣ ለልማትና አስተዳ
ደር ምቹነትን፣ መልክዓ-ምድራዊ አቀማመጥን፣ 
ባህልን፣ ታሪክን፣ የሕዝብ ፍላጎትና ሌሎች ማህበ
ራዊ ትስስሮችን መሠረት ያደረገ ቢሆንና ይህንኑ 
በሚገባ አጥንቶ መተግበር ቢቻል ከቅዝምዝሙ 
ፌደራሊዝም የተሻለ ሐገራዊ ጠቀሜታ ሊያስገኝ 
የሚችል ፌደራላዊ ስርዓት መገንባት ይቻላል፡፡    

ከገፅ 3 የዞረ ... የ‹ብሔር› ፌደራሊዝሙ... ቆርቆሮ ጎዞ ያደርጋል፡፡ አርበኞች ቆራጥ አቋም 
ወስደዋል! ጀግናው ደም ለምዷል! ጀግናው ድል 
ለምዷል! ጎዞ ወደ ቆርቆሮ ተጀምሯል! በጣም 
ብዙ ተዋጊዎች ቆርቆሮ ላይ ሠፍረዋል! ወራሪው 
ኃይል በተጠናከረ ሁኔታ ተዘጋጅቷል! አሁን 
የኢትዮጵያ አርበኞች ጉዟቸውን ቀጥለዋል! 
ጀግናው የጀግና ዘር አርበኛው ገብረ ማርያም 
ጋሪ የፋሽስት ኢጣሊያ ወራሪ ኃይልን ደምስሶ 
ወደ መልካ ጎባ ለማለፍ ቆርጧል! ጦርነት ነው 
መፍትሔው! አሁን ቆራጦቹ የኢትዮጵያ አርበኞች 
ከወራሪው ኃይል ተዋጊዎች ሰፈር ደርሰዋል! ድል 
ያለ ትግል አይገበይም! ዕብሪተኞችን ለማንበርከክ 
ጦርነት የግድ ይሆናል! የኢትዮጵያ አርበኞች 
ምድብ ቦታቸውን ይዘዋል! ጀግናው የኢትዮጵያ 
ልጅ ገብረ ማርያም ጋር አሁን በራሱ መስመር 
በተጠንቀቅ ይስተውላል! የፋሽስት ኢጣሊያ 
ወራሪ ኃይል ተዋጊዎች የጀግናውን አርበኛ 
የገብረ ማርያ ጋሪን መምጣት አውቀዋል! ሆኖም 
በነበሩበት ቀርተዋል! አላፈገፈጉም! ወደ ፊት 
ለመግፋትም ከሙከራ ታቅበዋል! የኢትዮጵያ 
አርበኞች ቅድሚያ ተነሳሽነትን ወስደዋል! በልበ 
ሙሉነት ተኩስ ከፍተዋል! የፋሽስት ኢጣሊያ 
ወራሪ ኃይል ተዋጊዎች የአጸፋ ተኩስ አሰምተዋል! 
ቆርቆሮ ላይ ጦርነት ፈንድቷል! እሳት ይንቦገቦጋል! 
ጦርነቱ በተፋፋመ ሁኔታ ቀጥሏል! ድል 
ሳይመዘገብ ውሏል! ባንዳ እንደ ቅጠል ረግፏል! 
ጀግኖችም በክብር ተሠውተዋል! ቀኑ ነጎደ! 
ጨለማ የብርሃንን ቦታ ተረክቧል! የተፈጥሮ ዑደት 
ነው! መዐልትና ሌት ይፈራረቃሉ! አሁን ምሽት 
ገብቷል! በጨለማ አልሞ መተኮስና አነጣጥሮ 
መምታት እንደ ማይቻል ይታወቃል! ሳይሸናነፍ 
ማደር የግድ ይሆናል፡፡ 
ጦርነት ነው መፍትሔው! ከድል ወዲህ ጦርነቱ 
እንደማይቆም ታውቋል! ጨለማው በብርሃን 
ተባርሯል! የማለዳው አየር ብዙም ሳይቆይ 
በባሩድ ሽታ ተበክሏል! የኢትዮጵያ አርበኞች 
ቆርጠዋል! ባንዳ ለሆዱ ይሞታል! ውሻ ሲያብድ 
ይቅበዘበዛል! የባንዳና የዕብድ ውሻ ፍጻሜ 
ይመሳሰላል! ጀግና ለክብሩ ይዋደቃል! በታሪክ 
ሕያው ይሆናል! ስሙን ከመቃብር በላይ ያኖራል! 
ሞት መቼ ይቀራል? ስም ያለው ሞት እንደ ዳግም 
ልደት ይቆጠራል! ጦርነቱ ቀጥሏል! ዛሬ ሁለተኛ 
ቀኑ ነው! ድም! ድም! ድም! ዱዋ! ዱዋ! ዱዋ! 
ድም! ም! ም! ድም! ም! ም! ድም! ም! ም! ካካካካ! 
ካካካካ! ካካካካ! ይህ በታሪካችን የጥንታዊት 
ኢትዮጵያ የጀግኖች አርበኞች የነፍስ ወከፍና 
የቡድን ጦር መሣሪያ ተኩስ ድምፅ ነው! ከሲዳሞ 
ጠቅላይ ግዛት ከቆርቆሮ ጦር ሜዳ!
 ጀግና የሀገሩን ሉዓላዊነትና አንድነት በደሙ 
ያስከብራል! ለሕይወቱ ሰስቶ አያውቅም! ጦርነቱ 
ቀጥሏል! ፍልሚያው ተጧጡፋል! ትግል ድልን 
ይወልዳል! ድል ደግሞ ለላቀ ውጤት ያነሣሣል! 
ጦርነት መፍትሔ ነው! አሁንም በታሪካችን 
ቆርቆሮ በተባለ ቦታ በሁለተኛው ቀን ጦርነት 
መካከል መሆናችን ይመዝገብልን! ጦርነቱ 
ቀጥሏል! ቆራጡ አርበኛ ገብረ ማርያም ጋሪ 
ገላግሌ ተብሎ የሚጠራውን መድፉን በተከታታይ 
ሲያስተኩስ ይስተዋላል! የፋሽስት ኢጣሊያ 
ወራሪ ኃይል በሞቱት ባንዳምች ምትክ አዲስ 
ተዋጊዎችን አምጥቷል! ከኢትዮጵያ አርበኞች 
ብዙ ጀግኖች ተሠውተዋል፡፡ ነገር ግን አዲስ 
የሰው ኃይል ማግኘት ሳይቻል ቀርቷል! ጦርነቱ 
ቀጥሏል! ተኩሱ ተፋፍሟል! የቡድን ጦር 
መሣሪያዎች በተከታታይ ሲተኮሱ ይሰማል! እስከ 
አሁን በርካታ አርበኞች ለእናት ሀገራችን ክብር 
በታላቅ ጀግንነት ወድቀዋል! እንዲሁም በጣም 
ብዙ የፋሽስት ኢጣሊያ ወራሪ ኃይል ተዋጊዎች 
የእሳት እራት ሆነዋል፡፡ ሆኖም ግፈኛው ወራሪ 
ኃይል የኢትዮጵያ አርበኞችን ድል አድራጊነት 
በፀጋ ተቀብሎ ለማንበርከክ ፈቃደኛ አልነበረም፡
፡ በቆርቆሮ ጦር ሜዳ ደም እንደ ጎርፍ ይፈስሳል! 
የሰው አካል ተቆራርጦ በየቦታው ወድቋል! አሁን 
ጨልሟል! መሽቷል! ተኩሱ እየቀነሰ መጥቷል! 
የኢትዮጵያ አርበኞች ጥይት በከንቱ እንዳይባክን 
በጣም ሲጠነቀቁ ይስተዋላል! በጨለማ አልሞ 
ለመተኮስና አነጣጥሮ ለመምታት በጣም አስቸጋሪ 
በመሆኑ ጦርነቱ ቆሟል! ድል ሳይመዘገብ 

ሁለተኛው ቀን አልፏል! ወራሪው ኃይል ሬሣውን 
እያዝረከረከ ወደ ሠፈሩ ተሰብስቧል! የኢትዮጵያ 
አርበኞች የተሠው ጀግኖችን አስክሬን ሰብስበዋል! 
የአንድም አርበኛ አስክሬን በወራሪው ኃይል 
አልተማረከም!
ጦርነቱ ቀጥሏል! ፍልሚያው ተፋፍሟል! 
ዛሬ ሦሥተኛ ቀኑን ይዟል! ድል ሳይመዘገብ 
ውሎ አድሯል፡፡ አራተኛውም ቀን በተመሳሳይ 
ሁኔታ ነጉዷል፡፡ መሽቶ ይነጋል፡፡ አምስት 
ቀን ሙሉ የተፋፋመ ጦርነት ተካሄዷል፡፡ ያለ 
ድል ተጠናቅቋል፡፡ አሁንም ጦርነቱ ቀጥሏል፡
፡  በስድስተኛውም ቀን ድል ሳይመዘገብ መሽቶ 
ጦርነቱ እንዲቆም የግድ ሆኗል፡፡ ይህ የታሪክ 
ድምፅ ነው! ሰባተኛውም ቀን በጦርነት አልፏል! 
ቆራጡ አርበኛ ገብረ ማርያም ጋሪ ከመድፉ ጋር 
ሲነጋገር ውሎ ያድራል! ከጀግና ጋር ለመሞት 
የቆረጡ አርበኞችን አስከትሏል! ጦርነቱ ከተከፈተ 
ዛሬ ስምንተኛ ቀኑ ነው! የኢትዮጵያ አርበኞች 
በከፍተኛ ወኔ ወደ ፋሽስት ኢጣሊያ ወራሪ 
ኃይል ተዋጊዎች ሠፈር ተጠግተዋል! ድል ወይም 
ሞት!! አንበሣው ገብረ ማርያም ጋሪ መድፈኞችን 
በየመስመሩ ቦታ አስይዟል፡፡ ከአርበኞች ጋር 
ተወያይቷል! የውጊያ ስልት ለውጧል! ቆራጡ 
ጀግና ቆርጦ ተነሥቷል! ድም! ድም! ድም! ዱዋ! 
ዱዋ! ዱዋ!  ድም! ም! ም! ድም! ም! ም! ድም! 
ም! ም! ካካካካ! ካካካካ! ካካካካ! ይህ በታሪካችን 
የጥንታዊት ኢትዮጵያ የጀግኖች አርበኞች 
የስምንተኛው ቀን የነፍስ ወከፍና የቡድን ጦር 
መሣሪያ ተኩስ ቀጥታ ድምፅ ነው! ከሲዳሞ 
ጠቅላይ ግዛት! ከቆርቆሮ ጦር ሜዳ!
ባሁኑ ሰዓት ጦርነቱ ተፋፍሟል! የኢትዮጵያ 
አርበኞች የፋሽስት ኢጣሊያ ወራሪ ኃይል 
ተዋጊዎችን ሠፈር ለመክበብ ያሰቡ ይመስላል! 
ነገር ግን የወራሪው ኃይል ተዋጊዎች የውጊያ 
መስመራቸውን አስፍተው ይዘዋል፡፡ በዚህ 
ምክንያት ሠፈሩን እንዳለ ለመክበብ መሞከር 
ለበለጠ መስዋዕትነት ሊዳረግ እንደሚችል 
ተገምቷል! ቆራጡ አርበኛ ገብረ ማርያም ጋሪ 
የወራሪውን ኃይል ሰፊ ይዞታ ሰንጥቆ ለመግባት 
ግን ወደ ፊት ሲገፋ ይስተዋላል! የተቀሩትም 
አርበኞች ወራሪው ኃይል ይዞታውን ሳይለቅቅ 
በየአቅጣጫቸው ሰንጥቀው በመግባት አንዱን 
ከሌላው ለማቆራረጥ በከፍተኛ የአሸናሪነት ስነ 
ልቦና ሲዋጉ ይታያል! ከሰባት ቀናት አሠቃቂ 
ጦርነት በኋላ ዛሬ የኢትዮጵያ አርበኞች 
የበላይነትን ይዞዋል! ጦርነቱ ግን ቀጥሏል! ከዕኩለ 
ቀን አልፏል! ጀግኖቹ የኢትዮጵያ አርበኞች ወደ 
ድል ተቃርበዋል! የፋሽስት ኢጣሊያ ወራሪ ኃይል 
ተዋጊዎች ሲፈረጥጡ ይታያል፡፡ እየሮጡም ግን 
ይተኩሳሉ፡፡ እየተኮሱም ይሮጣሉ፡፡ ያም ሆነ ይህ 
ሕይወታቸውን ከማዳን ያለፈ ዓላማ እንደሌላቸው 
ታውቋል! ለስምንት ተከታታይ ቀናት የተካሔደው 
ጦርነት በኢትዮጵያ አርበኞች ድል አድራጊነት 
ተጠናቀቀ! ጀግናው አርበኛ ገብረ ማርያም ጋሪ 
እንደ ልማዱ ወገንን አኮራ! ይህ በታሪካችን 
የጥንታዊት ኢትዮጵያ ጀግኖች አርበኞች የትግልና 
የድል ቀጥታ ድምፅ ነው! ከቆርቆሮ ጦር ሜዳ! 
1928 ዓ.ም! ጉሮ ወሸባ ጉሮ ወሸባ! የኢትዮጵያ 
አርበኛ ድል አድርጎ ሲገባ!

  ከገፅ 8 የዞረ ...ነጭ ሰው ገዳይ ...

ጀግና የሀገሩን 
ሉዓላዊነትና 
አንድነት በደሙ 
ያስከብራል! 
ለሕይወቱ ሰስቶ 
አያውቅም! 
ጦርነቱ ቀጥሏል! 
ፍልሚያው 
ተጧጡፋል! ትግል 
ድልን ይወልዳል! 
ድል ደግሞ ለላቀ 
ውጤት ያነሣሣል! 
ጦርነት መፍትሔ 
ነው! 

 ወደ ገፅ 15 ዞሯል

...‹ብሄራዊ› 
ከተባለ አንድ ብሄር 

ብቻ ነው ማለት 
ነው፡፡ ለምሳሌ 
አፋርና ሶማሊን 

መጥቀስ ይቻላል፡
፡ ሌሎች ክልሎች 

ደግሞ በውስጣቸው 
ሌሎች አናሳ ቁጥር 
ያላቸው ብሄረሰቦች 

አሉባቸው፡፡...



ነገረ- ኢትዮጵያ
ሚያዝያ 3 ቀን 2006 ዓ.ም. ቅፅ 1 ቁጥር 811

የኔ-ሐሳብ

 የሀገራችን ፖለቲካ አንዱ እንደውም ዋናው 
ችግሩ መሰረቱ ጥላቻ መሆኑ ነው፡፡ ተቃዋሚነትና 
ጠላትነት የተለያዩ ነገሮች ቢሆኑም በእኛ ዘንድ 
ግን አንዱን ከሌላው የሚለያቸው መስመር  
የለም፡፡ አንድ ሰሞን ተቃዋሚነት ጠላትነት 
አይደለም የሚል መፈክር ከተቀዋሚው ሰፈር 
ይስተጋባ ነበር፡፡ በተግባር ግን ዛሬም ድረስ 
ያለው ኢህአዴግ ተቃዋሚዎችን፣ ተቃዋሚዎች 
ኢህአዴግን በጠላትነት ማየት ነው፡፡ እንደውም 
ከዚህም ብሶ ተቀዋሚው ርስ በርሱ ተቀራርቦ 
ሊነጋገር በልዩነቱ ሊከባበር ቀርቶ የጎሪጥ 
የሚተያይ በጠላትነት የሚጎነታተል ሆኗል፡፡ 
ተቃዋሚዎች የቱንም ያህል መልካም ነገር 
ቢሰሩ ኢህአዴግና መንግሥት ብሎም በእነርሱ 
የሚታዘዙ የመገናኛ ብዙኃን ሊያሞግሱ 
ሊያወድሱ ቀርቶ ሊያነሱት አይፈልጉም፡፡ 
በተመሳሳይ ሁኔታ መንግስት ምንም መልካም 
ተግባር ቢፈጽም ተቃዋሚዎቹ ፖለቲከኞች 
ብሎም አብዛኞቹ የግል የህትመት ውጤቶች 
ማድነቅ ቀርቶ ሊያነሱት አይዳዳቸውም፡፡ 
ቢያደርጉት ደግሞ ተለጣፊ ይባላሉ፣ ለኢህአዴግ 
አደሩ ተብለው ይፈረጃሉ፣ ከዓላማቸው አፈነገጡ 
ተብለው ይኮነናሉ፣ ፓርቲዎቹ ደጋፊ ህትመቶቹ 
ገበያ ሊያጡ ይችላሉ፡፡ 
በመሆኑም ኢህአዴግም ሆነ ተቃዋሚዎች ድጋፍ 
የሚያገኙት፣ አባሎቻቸውን ይዘው ማቆየት፣ 
ደጋፊዎቻቸውንም ማበራከት የሚችሉት ልዩነትን 
በማራገብና አንዳቸው ሌላኛውን በመዝለፍ፣ 
በመኮነን፣ በማጥላላትና በመወንጀል እንደሆነ 
አድርገው ይህንኑ ሥራ ብለው ይዘውታል፡
፡  ከእነርሱ ጎራ ያልተሰለፈን፣ የእነርሱን ሀሳብ 
ያልተቀበለን ሁሉ መኮነን መዝለፍና ማጥላላት 
ተግባራቸው ሆኗል፡፡ የፖለቲካው የማዕዘን 
ድንጋይ ጥላቻ በመሆኑ መናቆር በርትቶ ይታያል 
እንጂ ከዚህ መንገድ ወጣ ብሎ በሰከነ መንፈስ 
ማሰብ ቢቻል ከሚያለያዩዋቸው ነገሮች ይልቅ 
አንድ የሚያደርጉዋቸው ነገሮች በእጅጉ ይልቃሉ፣ 
ሚዛንም ይደፋሉ፡፡ 
ከራስ ጥቅም ይልቅ የሕዝብና የሀገር ጥቅምን 
ማስቀደም ቢቻል ከሥልጣን ሽኩቻው በላይ 
ለአንድ ሀገር ልጅነት ትኩረትም አክብሮትም 
ቢሰጥ የጥላቻ ፖለቲካ ተወግዶ አንድ በሚያደርጉ 
መሰረታዊ ሀገራዊ ጉዳዮች ላይ በመከባበርና 
በመግባባት የአንዱን መልካም ሥራ ሌላኛው 
እያደነቀና ይበል እያለ፣ የማያግባቡ መሰረታዊ 
የአመለካከት/የዓላማ ልዩነቶችን ደግሞ በሰለጠነ 
የፖለቲካ አሰራር ለህዝብ ዳኝነት በማቅረብና 
ውጤቱን በጸጋ በመቀበል ኢትዮጵያን 
ዴሞክራሲያዊት ሀገር ማድረግ በተቻለ ነበር፡፡
ነገር ግን እንዲህ አይነቱ የተቀደሰ ተግባር 
በየዘመናቱ ገቢራዊ ሊሆን አልቻለም፡፡ ወደ 
ፊትም በቅርብ አመታት ውስጥ ተግባራዊ 
የሚሆን አይመስልም፡፡ ይህ ቢቀርና ባይቻል 
በስርዓቱ ውስጥ ሆነው የመወሰን ነጻነታቸውም 
ይሁን የማድረግ አቅማቸው የቱንም ያህል ይሁን 
አቅማቸው በፈቀደ ህግን አክብረውና ለዜጎች 
አክብሮትን ሰጥተው የሚሰሩ ሰዎችን ማድነቅ 
ጉዳቱ ምንድን ነው? በተለይ ትግላችን ሰላማዊ 
ወደ ሥልጣን መሄጃ መንገዳችን ምርጫ የሚሉ 
ፓርቲዎች አመራሮችና አባላት የኢህአዴግ 
ደጋፊዎችንና አባላትን ቢችሉ አባል ማድረግ፣ 
ባይችሉ ደጋፊ ማድረግ፣ ሁለቱም ባይሳካላቸው 
ወዳጅ ለማድረግ (እንዳይጠሉዋቸው ለማድረግ) 
ነበር መስራት ያለባቸው፡፡
በተግባር የሚታየው በአመቻቸው ጊዜና ቦታ 
ከሚናገሩትም መረዳት የሚቻለው ምንም ይሁን 
ማን ብቻ ከኢህአዴግ ሰፈር የሚገኘውን በሙሉ 
መጥላት፣ ማውገዝና መኮነን የተቀዋሚዎች 
ተግባር ወይንም ተፈጥሮ መሆኑን ነው፡፡ 

የጥላቻ ግርዶሽ እውነትን አያሳይም
ታምራት ታረቀኝ

በተቃውሞው ጎራ የሚገኝ ሰው በኢህአዴግ 
ሰፈር የሚገኙ አንዳንድ ሰዎችን መልካም ሰሩ 
ብሎ ማድነቅ ከጀመረ ተሸንፎአል ማለት ነው 
ብለው ከማሰብ፣ ከመፈረጅና በየቤታቸው 
ከመናገር አልፈው በድፍረት በጋዜጦች የሚጽፉ 
የፓርቲ አመራሮችንም ታዝበናል፡፡ ይህ አድራጎት 
ለተቃዋሚዎች ስስ ልብ ያላቸው ሳይቀሩ እነርሱን 
እንዲጠሉ የሚያደርግ ነው፡፡ በሥርዓቱ ላይ 
እምነት ያጡ ለኢህአዴግም ፍቅር የሌላቸው 
ደግሞ ያለውዴታቸው ከበጣም መጥፎ መጥፎን 
መምረጥ ብለው ኢህአዴግን የሙጢኝ እንዲሉ 
የሚያስገድዳቸው ይሆናል፡፡
ስለ ምርጫ ስናነሳ ምንግዜም በማይዘነጋውና 
መጠቀስ ባለበት ምርጫ 97 የቅንጅት አመራሮች 
በምርጫ ዘመቻቸው ወቅት ለተፎካካሪዎቻቸው 
ፍቅር ማሳየት፣ ስለ አንድ ሀገር ልጅነት መስበክ፣ 
ስለ መቻቻልና ይቅር ባይነት አጽንኦት ሰጥተው 
መናገር በመቻላቸው ነበር በአራት ኪሎ ቤተ 
መንግሥት ዙሪያ ሳይቀር የአሸናፊነት ድምጽ 
ለማግኘት የበቁት፡፡ በአንጻሩ የቅንጅቱ አባል 
የነበሩት አቶ በድሩ አደም ሚያዚያ 30/1997 ዓ.ም 
በመስቀል አደባባይ የተናገሩት ጥላቻ ወለድ ንግግር 
የቀደመውን ስሜት ምን ያህል እንዳደፈረሰውና 
ቅንጅቱን ለችግር ዳርጎት እንደነበረ የሚዘነጋ 
አይደለም፡፡ የፍቅርን ጠቀሜታና የጥላቻን ጉዳይ 
ከዚህ እንኳን መማር ያልቻሉ ፖለቲከኞች ከምን 
ይማራሉ ተብሎ ይጠበቃል?!
ከመሥሪያ ቤታቸው ጥበቃ ቀጥሎ ጸሀፊያቸውን 
የበርሊን ግንብ አድርገው እንኳን ባለ ጉዳይ በአካል 
ከፊታቸው ሊቀርብ ጉዳዩ ራሱ አጠገባቸው 
እንዳይደርስ የሚያደርጉ ባለሥልጣናትንና 
ቢሮአቸውን ክፍት አድርገው ባለጉዳይን በአካል 
አቅርበው በጥሞና አዳምጠው የነጻነት ልካቸውና 
የማድረግ አቅማቸው በፈቀደላቸው መጠን 
መፍትሄ ለመስጠት የሚጥሩትን አንድ ላይ ጠቅሎ 
ማውገዝና ማንቋሸሽን ጤናማ ህሊና እንዴት 
ይቀበለዋል፣ ይህን በማድረግስ የሚገኘው ጥቅም 
ምንድን ነው? 
ከፖሊሶች አካባቢም ሰበብ ፈጥረው ምክንያት 
ፈልገው ለማሰርና ለመደብደብ የሚጣደፉ 
የመኖራቸውን ያህል በህግ ቁጥጥር ስር 
የዋሉ ዜጎች ከህግ ውጪ በማንም እንዳይነኩ 
ከመከላከል አልፈው በተገቢው ግዜ ፍርድ ቤት 
እንዲቀርቡ የሚያደርጉ ፖሊሶች በየጣቢያው 
ስለመኖራቸው የአይን ምስክር መሆን አንችላለን፡
፡ ታዲያ እነዚህን ሁለት የተለያዩ ቅዱስና ርኩስ 
የሆነ ተፈጥሮ ያላቸውን ሰዎች በአንድ አዳምሮ 
ማውገዝ፣ መጥላትና መኮነን  የሚችለው በፍጹም 
ጥላቻ የታወረ አእምሮ ብቻ ነው፡፡ 
ፍርድ ቤት አካባቢም በትዕዛዝ የሚወስኑ፣ ቃለ-
መሀላ ለፈጸሙበት ሙያ በእውነት ለመቆም ደንታ 
የሌላቸው ስለመኖራቸው የሚታይ የሚነገረውን 
ያህል ለህሊናችን እንጂ ለባለሥልጣናት 
አንታዘዝም የሚሉ፣ በእውነት እንጂ በጥቅም 
አንፈርድም በማለት በጽናት የሚቆሙ፣ በዚህም 
ሊገጥማቸው የሚችልን ችግር ለመጋፈጥ የቆረጡ 
ፈጽሞ የሉም ብሎ ደፍሮ መናገር የሚቻል 
አይመስለኝም፡፡ 
በሌሎች መንግስታዊ ተቋማትም ለመብላት 
መኖርን ምርጫው አድርጎ በሎሌነት ተሰልፎ 
አለቆቹን ያስደሰተ እየመሰለው በወገኖቹ ላይ 
ግፍና በደል የሚፈጽም የመኖሩን ያህል አቅማቸው 
በፈቀደ ህግን አክብረው ለህሊናቸው ተገዢ ሆነው 
ለሆዳቸው ሳይሆን ለህሊናቸው መኖርን መርጠው 
ሳይንበረከኩ የሚኖሩ እዚህም እዛም መኖራቸው 
አሌ አይባልም፡፡ ታዲያ አንዱን ከአንዱ ሳይለዩ 
በኢህአዴግ ሰፈር በመገኘታቸው ብቻ በጅምላ 
መጥላትና ማውገዝ እንደምን ተገቢ ይሆናል፡፡ 
በኢህአዴግ ውስጥ በአባልነትም ይሁን 

በባለሥልጣንነት የተሰለፉና መልካም ተግባር 
የሚፈጽሙ ሰዎች ከተገኙ ስለ በጎ ስራቸው 
በተቃውሞው ጎራ የተሰለፉ ፖለቲከኞች 
ማድነቀም ሆነ ማወደስ ቢችሉ በምንም 
መመዘኛ ሽንፈት ሊሆንም ሊባልም አይችልም፡
፡ ይልቁንም ሽንፈት የሚሆነው በጥላቻ ጭንብል 
ተጋርዶ ስንዴውን ከእንክርዳድ፣ ጥሩውን 
ከመጥፎ አጠቃሎ በጅምላ መጥላት ማውገዝና 
መኮነን ነው፡፡ 37ኛው የአሜሪካ ፕሬዝዳንት 
ሪቻርድ ኒክሰን «ሰዎች ቢጠሉህ አያሸንፉህም፣ 
የጠላኻቸው ቀን ግን ተሸንፈሃል» በማለት 
የተናገሩት ለዚህ በቂ ገላጭ የሚሆን ይመስለኛል፡
፡
የማሪያም ታላቅ አዕምሮ በሚል ርዕስ በአንድ 
ሀይማኖተኛ ኢትዮጵያዊ ተጽፎ በዚህ ዓመት 
ለንባብ በበቃ መጽሀፍ ገጽ 26 ላይ «ሰው 
በሰውነቱ የከበረ ነው፣ እውነት ነው ግብራቸውና 
አስተሳሰባቸው የማያስከብራቸው ሰዎች 
ይኖራሉ፣ ቢሆንም በእኛ በኩል ሰዎችን ሁሉ 
ለማክበር መወሰን አለብን» በማለት ከላይ 
ካነሳነው ጠለቅም ዘለልም ያለ ድንቅ ሀሳብ ተጽፎ 
ይገኛል፡፡ 
ከዚህ በላይ ለመነካካት የተሞከረው ሀሳብ 
ሰልፋቸው ከማንም ጋር ይሁን፣ አባልነታቸው 
ለየትኛውም ፓርቲ ይሁን፣ የሥራ ድርሻቸውና 
የሥልጣን ደረጃቸው ምንም ይሁን፣ መልካም 
ተግባር ሲፈጽሙ፣ ህግን አክብረው ሲሰሩ፤ 
ለህሊናቸው ተገዢ ሲሆኑና ኃላፊነታቸውን 
ለመወጣት ሲታትሩ፣ ተገቢ አክብሮት 
ልንሰጣቸው ስራቸውንም ልናወድስላቸውና 
ከጅምላ ውንጀላና ኩነና ልንለያቸው ይገባል 
የሚል ነው፡፡ በመጽሀፉ የሰፈረው ሀሳብ ግን 
ከዚህ ራቅም ዘለቅም ብሎ የማያሰከብራቸው 
ተግባር የሚፈጽሙትንም ቢሆን እኛ ለማክበር 
እንወስን ነው የሚለው፡፡  
ሰላማዊ ትግል መርጠው በምርጫ ሥልጣን 
እንይዛለን ብለው አልመው በትግሉ መሰመር ላይ 
የሚገኙ ፖለቲከኞች በመጽሀፉ የሰፈረው ምክር 
እምነታቸውም ተግባራቸውም ቢሆን ይመረጣል፡
፡ ሰላማዊ ትግል በአስተሳሰብ በልጠው በፍቅር 
የህብረተሰቡን ልብ ገዝተው ለበቀል ሳይሆን 
ለይቅር ባይነት ልባቸውን ከፍተው የሚታገሉበት 
ነው፡፡ ጥላቻና በቀል ከሰላማዊ ትግል ጋር ሆድና 
ጀርባ መሆን አለባቸው፡፡ መራጩ የሚመርጠው 
ካለው የተሻለ ለማግኘት እንጂ የሰው ወይንም 
የፓርቲ ለውጥ ለማየት ብቻ አይደለም፡፡  
ፕ/ር መስፍን ወ/ማርያም ‹‹ሥልጣን ባሕልና 
አገዛዝ ፖለቲካና ምርጫ›› በተሰኘው መጽሀፋቸው 
ጥላቻ በፖለቲካ ውስጥ መኖር እንደማይገባው 
ሲገልጹ «የፖለቲካ መሰረቱ ስለ አገር አመራር ስለ 
አገር ልማትና ስለ ሕዝብ የኑሮ መሻሻል ተደጋግፎ 
በአንድነት ለመራመድና ስለ ዘዴው በዜጎች 
መካከል የሚከሰተው ልዩነት ነው፡፡ ይህ ልዩነት 
የአስተሳሰብ ልዩነት ነው፡ የሀሳብ ልዩነት ነው፡
፡ ስለዚህም ልዩነቱን በማጥበብና የስምምነቱን 
አድማስ በማስፋት ወደ ጋራ የዕድገትና የብልጽግና 
የማያቋርጥ ጎዳና ወስጥ መግባት የሚቻለው 
በአንድ ዘዴ ብቻ ነው፡፡ በሰላማዊ መንገድና 
በሕጋዊ ሥርዓት ንግግር ውይይትና ክርክር ብቻ 
ነው፡፡ ጥላቻ ስድብ ድብድብና ጦርነት ፖለቲካ 
አይደለም፡፡ እንዲያውም ጸረ-ፖለቲካ ነው» 
ይላሉ፡፡ (ገጽ 31) 
ዶ/ር ታደሰ ብሩ ኬርሴሞ ‹‹ሰላም ዴሞክራሲና 
ልማት የልሂቃን ሚና ዛሬና ነገ በኢትዮጵያ›› 
በሚል ርእስ የኢትጵያ የኢኮኖሚ ባለሙያዎች 
ማህበር ባዘጋጀው ርዕይ 2020 መድረክ 
ላይ ባቀረቡት ጽሁፍ  «የኢትዮጵያ ልሂቃን 
በጣም መበታተናቸው ሳያንስ እርስ በርሳቸው 
በእጅጉ የሚጻረሩ አንዱ ሌላኛውን ከምድረ ገጽ 

ለማጥፋት ከመረረ ጥላቻ ጋር የተነሱ መሆናቸው 
አገራችን ዛሬ ለምትገኝበት አሳዛኝ ሁኔታ የዳረገን 
ይመስለኛል፡፡ የመጠፋፋቱ ትግል በደርግ ግዜ 
ከፍተኛ ደረጃ ላይ ደርሶ የነበረ ቢሆንም አሁንም 
መልኩን እየቀያየረ ቀጥሏል፡፡ ኢትዮጵያዉያን 
ልሂቃን በአገራዊ ጉዳዮች የጋራ መግባባት ላይ 
ካልደረሱ በስተቀር ይህ የጥላቻና የመጠፋፋት 
ፖለቲካ በቀላሉ የሚቆም አይመስለኝም፡፡» 
በማለት የጥላቻ ፖለቲካን አስከፊነትና አደገኛነት 
ይገልጻሉ፡፡
በብዙዎቹ ፖለቲከኞች (በገዢውም በተ 
ዋሚውም) ልብ ውስጥ ስር የሰደደው የጥላቻ 
ፖለቲካ ይበልጥ አሳሳቢ የሚሆነው ወደ ወጣቶቹ 
እየተጋባና ስሜቱ እያቆጠቆጠ መታየቱ ነው፡
፡ ሰላማዊ ትግል በአስተሳሰብ በልጦ፣ በፍቅር 
ማርኮ፣ በፖለቲካ የሚያሸንፉበት እንጂ ከእኔ 
ያልወገነ ሁሉ ውጉዝ፣ እኔን ያልተከተለ ሁሉ 
አፍራሽ፣ እኔ ከምለው ውጪ የሚያስብ ሁሉ 
የተሳሳተ ወዘተ እያሉ የሚያካሄዱት አይደለም፡፡ 
እንዲህ ሆኖም ውጤት አያመጣም፡፡ 
ምርጫ 97ን በዋቢነት ብንጠቅስ ቅንጅት 
በኢትዮጵያ ዳግም ስለመታየቱ ርግጠኛ መሆን 
የማይቻልበትን ውጤት ያስገኘው በምርጫ 
ዘመቻው ላይ ተሳታፊ የነበሩ የቅንጅት ሰዎች 
ጥላቻን ሳይሆን ፍቅርን በመስበካቸው፣ ልዩነትን 
ሳይሆን የአንድ ሀገር ልጅነትን በማንጸባረቃቸው፣ 
የሚያስበረግግ ሳይሆን የሚያረጋጉ ቃላትን 
በመጠቀማቸው እንደነበር የትናንት ድርጊት ነውና 
የሚዘነጋ አይመስለኝም፡፡ በዚህ ቅስቀሳቸውም 
ነበር የኢህአዴግ አባላት ሳይቀሩ ተስፋ አድርገው 
እምነት አሳድረው ድምጻቸውን ለቅንጅት 
ለመስጠት የበቁት፡፡ በመሆኑም ትግሌ ሰላማዊ 
ወደ ሥልጣን መውጫ መንገዴም ምርጫ ነው 
የሚል ፖለቲከኛ በንግግሩም ሆነ በድርጊቱ 
ከጥላቻ የጸዳ ሊሆን ይገባዋል፡፡ የምንገኘው 
በምርጫ 2007 ዋዜማ ላይ መሆኑንም ማስታወስ 
ተገቢ ነው፡፡ 
የፖለቲከኞቻችን አስተሳሰብ ግን የራቀን 
የሚያቀርብ ሳይሆን የቀረበን የሚያርቅ፣ የተጠጋን 
የሚያሸሽ፣ የወደደ እንዲጠላ የሚያደርግ ነው፡፡ 
ይህ ደግሞ የተፎካካሪን ጎራ ማጠናከር ይሆናል፡
፡ ስለሆነም ከስሜታዊነት ወጥቶ፣ ከግብታዊነት 
ተላቆ ሰከን ብሎ ማሰብ፣ ከዛሬው ይበልጥ 
ለነገው መጨነቅ እናም ከጥላቻ በጸዳ ስሜት 
መወሰን ያስፈልጋል፡፡ ሎሬት ጸጋዬ ገብረ መድህን 
በአንድ ሥነ ግጥሙ የገለጸው ሃሳቤን ይበልጥ 
ስለሚያጠናክርልኝ ለጽሁፌ መቋጫ ላድርገው፡፡ 
ሕዝብ  ሲሉ በድምሩ ፍቅር ማለት ነው ሚስጥሩ፣
መቻልን ችሎ ያስቻለው የእግዚአብሄር ስም ፍቅር 
ነው፣
«ከፍቅር ሁሉ የሚበልጥ ከአሳልፎ ራስን መስጠት
 የበለጠ ፍቅር የለም» ነው የሕዝብ ፍቅር ክስተት፣
 ኔሮም ዓለምን ቢገዛ ዮልዮስም ይላቅ ቢባል
 የሕዝብ ፍቅር ሲነሳው ደሙ
 እሱኑ እንደነበልባል፣  መልሶ ያቃጥለዋል፡፡
በጭፍን ፖለቲካ ኃይል ሰው 
                 ያፈራው ነውና «ጭንቅ» 	
ሥልጣን ብቻ የለከፈው 
              ሥልጣን ከንቱ መሆኑን ሲያውቅ
 ነው መልሶ ራሱን የሚያንቅ፡፡
መላውን ዓለም ቢገዛ ፍቅር የተሳነው ምሰኪን
መላ ሰላሙ ይናጋል በውስኪ
                    አይድን ወይ በዕጽ አይድን 
 በሴት አይድን በብር አይድን 
                      ሆኖ መቅረት እንጂ በድን፡፡ 

በኋላ (የእርሳቸውን ስድብ መጻፍ እንደ እርሳቸው 
ባለጌ መሆን ነውና አልፈዋለሁ)፡፡ ስድባቸውን 
ካጠናቀቁ በኋላ ‹‹የሰማያዊ ፓርቲ አባልነትህን የማ
ታቋርጥ ከሆነ አንተን ማስደፋት ቀላል ነው፡፡ ያለ
ምንም ጥያቄ ጠፍንጌ አስሬ እስር ቤት እወረውር
ሃለሁ እንዲሁም የጥብቅና ፈቃድህን ነጥቄ ሰንክዬ 
እስቀምጥሃለሁ፡፡  የማታርፍ ከሆነ አገር ለቀህ 
ውጣ ይህን ጉዳይ ለሰብዓዊ መብት ተሟጋች 
ድርጅት ወይም ለፓርቲህ ብትገልጽ ህገ-መንግስቱ 
አያድንህም፡፡  አሁን በአስቸኳይ ቢሮዬን ለቅቀህ 
ውጣ ከሰዓት ማኔጅመንቱን ሰብስቤ ስለምጠብ
ቅህና ምንም አይነት ምላሽ ከአንተ አሁን አልፈ
ልግም፡፡›› እኔም ምንም እንኳ ሰውየው ባይሰሙ
ኝም ‹‹የሰማያዊ ፓርቲ አባልነቴን አንተ አታስቆመ
ኝም አገሬም ኢትዮጵያ ነው ከኢህአዴግ ጋር ስታገ
ልም ይህን ሁሉ አውቃለሁ የፈለግከውን ማድረግ 
ትችላለህ!›› ብዬ ጥየው ወጣሁ፡፡
ከሰዓት በኋላ
ከሰዓትም በቀጠሮዬ መሰረት ወደ ቢሯቸው ስሄድ 
ማኔጅመንቱን ሰብስበው አገኘኋቸው፡፡ እርሳ
ቸውም ለደቂቆቻቸው ‹‹ይህንን ልጅ ከየት እን
ደመጣ ታሪኩን ሁላችንም እናውቃለን፡፡ አሁን 
ልሰበስባችሁ የቻልኩት ለፍትህ ስርዓቱ አደገኛ 
በመሆኑ እና በመንግስት ላይ እምነት ስለሌለው 
በአስተያየት መስጫ መዝገብ ላይም ሳይፈቀድለት 
እየጻፈ ዳኞችን አላሰራ ስላለ እርምጃ ለመውሰድ 
ነው፡፡›› ሲሉ አሳሰቡ ከዛ በኋላም አሽከሮቻቸው 
ድጋፍ እንዲሰጧቸው ጋብዘው ሁሉም ያሉትን 
ካሉ በኋላ ‹‹ሰማህ ከአስር ሌባ መሀል አንተ ንጹህ 
ሆነህ ሙስናን ልትታገል አትችልም፡፡ አሁን በወ
ንጀል እንከስሃለን፡፡ ጨርሰናል ሂድ!›› አሉኝ እና 
የክሱን ድራማ የስራ ክፍፍል ለማድረግ የተሰባ
ሰቡት ዐ/ህግና ዳኛው ወደ ኋላ ሲቀሩ ትቻቸው 
ወጣሁ፡፡
የክሱ ድራማ ጅማሮ
ሁለት ዳኞች ከሳሽ በመሆን ሌሎች ደግሞ በምስ
ክርነት በመሰለፍ ፖሊስ ምርመራውን ቀጠለ፡፡ 
ፖሊስም በፍ/ቤት የአስተያየት መስጫ መዝገብ 
ላይ ሙስና እየተበላ ነው በማለት ስም ስላጠ
ፋህ ተከሰሃል ቃልህን ስጥ አለኝ እኔም ይህ ህገ-
መንግስታዊ መብቴን የሚጥስ በመሆኑ ቃል ለመ
ስጠት ፈቃደኛ አይደለሁም በማለት ስመልስለት 
ለአንድ ሰዓት ያክል በፖሊስ ጣቢያ በእስር ላይ 
ከቆየሁ በኋላ በ1000 ብር ዋስ ልለቀቅ ችያለሁ፡
፡ ጉዳዩንም ለፓርቲዬ በመግለጽ ዓለም እንዲያ
ውቀው ተደርጓል፡፡ የክሱ ድራማ በዚህ ሳያቆም 
በደብረ ማርቆስ ከተማ ወረዳ ፍ/ቤት ተከፍቶ 
ሁለቱ ዳኞች እና ሁለት ጠበቆች በምስክርነት ፍ/
ቤቱ በደራማ ችሎት ትወናው በቀን 22/07/2006 
ዓ.ም ቀርቤ ይህ ፍ/ቤት በማኔጅመንት ተወያይ

ቶና አቅዶ የተወሰኑት ከሳሽ ሌሎች ምስክርና 
ዳኛ በመምሰል የቀረበብኝ ክስ ድራማ ስለሆነ 
በዚህ ፍ/ቤት ጉዳዩ ሊታይ አይችልም፡፡ በማለት 
ክርክሬን አቅርቤ ዳኛውም አምኖበት መዝገቡ 
ከተቋረጠ በኋላ ጉዳዩን ለምስራቅ ጎጃም ምስ/
ዞን ከፍተኛው ፍ/ቤት አመልክቼ በፋ/ቁ/ 1198 
በቀን 23/07/2006 ዓ.ም በዋለው ችሎት ከዐ/
ህግ ክስና ማስረጃ ተነስተን ጉዳዩን ስንመረምር 
በአንድ ወይም በሌላ መንገድ በስር ፍ/ቤት ጉዳዩ 
ቢታይ ገለልተኛ በሆነ መንገድ ክርክሩ ተመርቶ 
ማስረጃ ተሰምቶና ተመዝኖ ውሳኔ ይሰጣል 
ብለን ለማሰብ ተቸግረናል፡፡ በመሆኑም መዝገቡ 
በዚህ ፍ/ቤት ተዛውሮ ሊታይ ይገባዋል ሲል 
በድራማነት የቀረበውን ክስ አጋልጧል፡፡ 
ህገ-መንግስቱን የማይቀበል የፍትህ ስርዓት
በኢፊዴሪ ህገ መንግስት አንቀጽ 25 ላይ ሁሉም 
ሰዎች በህግ ፊት እኩል ናቸው፡፡ በመካከላቸ
ውም ማንኛውም አይነት ልዩነት ሳይደረግ በህግ 
ፊት እኩል ጥበቃ ይደረግላቸዋል፡፡ በዚህ ረገድ 
በዘር፣ በብሄር፣ በቋንቋ፣ በፖለቲካ …ልዩነት 
ሳይደረግ ሰዎች ሁሉ እኩልና ተጨባጭ የህግ 
ዋስትና የማግኘት መብት አላቸው፡፡ የፍትህ 
ስርዓቱ ግን ይህንን ህገ-መንግስታዊ መብት የፈ
ቀደው ለወያኔ ስርዓት እና ድርጅት ብቻ መሆኑን 
በህገ-መንግስቱ አንቀጽ 9 ህገ-መንግስቱ የህጎች 
ሁሉ የበላይ ህግ ነው፡፡ ህገ መንግስቱን የማክበ
ርና የማስከበር ግዴታ እና ለህገ-መንግስቱ ተገዥ 
የመሆን ሀላፊነት እንዳለ በግልጽ ቢደነግግም 
በፍትህ ስርዓቱ ውስጥ ያሉት የፍትህ ባለስልጣ
ናት ሳይቀሩ ሲቢልና ፖለቲካዊ መብት በመጣስ 
ላይ ይገኛሉ፡፡
ሙስና እና የፍትህ  ስርዓት
ሙስናን ለመከላከልና ህግ ለማስፈጸም የተቋቋ
መው የፍትህ አካል ከተቋቋመለት አላማ ውጭ 
በጣም በሚያሳፍር መልኩ ‹‹አንተ ስለ ሙስና 
ምን አገባህ? ከአስር ሌባ መሀል አንተ ንጹህ 
ሆነህ መኖር አትችልም፡፡›› ያለኝ የፍትህ መምሪያ 
ሀላፊው መሆናቸውን ሳስብ ደግሞ ጠቅላይ ሚኒ
ስቴር መለስ ዜናዊ ከመሞቱ በፊት ‹‹የመንግስት 
ሌቦች›› ተደራጅተው አገር እየዘረፉና ህዝብን እየ
ጨቆኑ መሆኑን አምኖ ነበር፡፡ እኔ ግን እላለሁ 
የፍትህ ስርዓቱ የማፍያ ቡድን እየተሰገሰገበት 
የአፈና መዋቅር ስለሆነ ፍትህ ያስፈልገዋል፡
፡ በዚህች አገር ከእንግዲህ ወዲያ የአገዛዝ የበ
ላይነትን ሳይሆን የህግ የበላይነትን ለማምጣት 
መታገል እንዳለብንና የፍትህ ስርዓቱ ቆርጥሞ 
ሳይጨርሰን የተሰገሰጉትን አምባ ገነኖች ታግለን 
የወያኔን የሙስና ስርዓተ-መንግስት እና የአፈና 
ስርዓት ይለወጥ ዘንድ በቅድሚያ ለፍትህ ስርዓቱ 
ፍትህ ስላስፈለገው ፍትህን እፈልጋለሁ፡፡
ኑ እራሳችንን ነጻ እናውጣ!

ከገፅ 5 የዞረ .. የፍትህ ስርዓቱ ...

ተዘፍቆ እንደሚገኝ ዘገባ አውጥቷል፡፡ ድርጅቱ 
‹የምንሰራውን ሁሉንም ነገር ያውቃሉ’ በኢትዮ
ጵያ የቴሌኮሙኒኬሽን እና የኢንተርኔት ስለላ›› 
በሚል ርዕስ እንዲህ በማለት አጠቃልሏል፣ 
“የኢትዮጵያ መንግስት በኢትዮጵያ ውስጥ እና 
በውጭ የሚገኙ ተቃዋሚዎችን እና ጋዜጠኞችን 
ለመሰለል የውጭ ቴክኖሎጂን ይጠቀማል… መን
ግስት የሰላማዊ አመጸኞችን ድምጽ ጸጥ ለማድ
ረግ የሀገሪቱን የቴሌኮሙኒኬሽን ሲስተምን በመ
ሳሪያነት ይጠቀማል፤›› ብሏል፡፡ የድርጅቱ ዘገባ 
እንደሚያመለክተው “የቴሌኮም ስርዓቱን ሙሉ 
በሙሉ ተቆጣጥሮታል…(ይህም በመሆኑ) የኢ
ትዮጵያ የደህንነት ኃይሎች የሁሉንም የስልክ 
ተጠቃሚ ሰዎች የስልክ መረጃዎች ለማየት ያልተ
ገደበ ስልጣን አላቸው፡፡›› ያለምንም የህግ አግባብ 
ወይም በዘፈቀደ ሁልጊዜ እና በቀላሉ የስልክ ጥሪ
ዎችን ይመዘግባሉ፡፡ ከቤተሰብ እና ከጓደኛ የሚ
ደወሉ ስልኮችን በተለይም የውጭ የስልክ ጥሪ
ዎችን ትኩረት በመስጠት ይመዘግባሉ፡፡ ይህም 
የሚያገለግለው በፖለተካ አመለካከታቸው በአገር 
ውስጥ እንዳይንቀሳቀሱ ማዕቀብ የተጣለባቸው 
ድርጅቶች አባል ናቸው ብለው የሚጠረጥሯቸ

ውን ግለሰቦች በዘፈቀደ በቁጥጥር ስር አውለው 
ህገወጥ ምርመራ ለማካሄድ ይጠቀሙባቸዋል፡፡”
ገዥው አካል “ድረ-ገጾችን በመዝጋት እና ነጻ 
ወይም በኢትዮጵያ የፖለቲካ ሂደት ላይ ጠንካራ 
ትችት የሚያቀርቡትን ብሎገሮች የመረጃ ፍሰትን 
ለመገደብ“ ረዥም ርቀትን ተጉዟል፡፡ ገዥው 
አካል “የተንቃሳቃሽ ስልክ መሰለል” እና በተደ
ጋጋሚ የኦሮሞ ጎሳ አባላትን ዒላማ በማድረግ 
ስራ ላይ ተጠምዷል፡፡ በገዥው አካል ክልከላ 
የተጣለባቸው ድርጅቶች ለምሳሌም የኦሮሞ 
ነጻነት ግንባር አባል መሆናቸውን በግድ እንዲያ
ምኑ ለማድረግ “በቴፕ የተቀዱ ድምጾችን በማሰ
ማት በእስር ቤት የማሰቃያ ምርመራ ላይ ይጠ
ቀሙባቸዋል፡፡“ የስለላ መመርመሪያ ቴክኖሎ
ጂው የሚመጣው “እ.ኤ.አ ከ2006 እስከ 2009 
ድረስ ብቸኛ የቴሌኮሙኒኬሽን አምራች ከሆነ
ችው ከቻይና አገር ነው”፡፡ በርካታ “የአውሮፓ 
ካምፓኒዎችም የዲያስፖራ ማህበረሰብ አባላትን 
ዒላማ ለማድረግ የመጠቁ የስለላ ቴክኖሎጂ መሳ
ሪያዎችን ለኢትዮጵያ ያቀብላሉ፡፡” ዘገባው በማ
ያያዝም በኢትዮጵያ ላይ ህገወጥ ስለላ በማድረግ 
የሰብአዊ መብት ድፍጠጣን በማፋጠን ረገድ 

ለዚህ ዕኩይ ምግባር አገልግሎት የሚውሉ ምር
ቶችን እና አገልግሎቶችን በሚያቀርቡ የአውሮፓ 
ድርጅቶች ላይ ጣቱን ቀስሯል፡፡
የገዥው አካል ታማኝ ሎሌ የሆኑት የኮሙኒኬ
ሽን ሚኒስቴር ሚኒስትር የሆኑት አቶ ሬድዋን 
ሁሴን የተለመደውን አስልቺ ዝባዝንኪ ንግግር 
እንደበቀቀን በመድገም የሂዩማን ራይትስ ዎችን 
ስም እንዲህ በማለት ለማጠልሸት ሞክረዋል፡፡ 
“ሂዩማን ራይትስ ዎች በዘመቻ ሊስቶቹ ውስጥ 
ከያዛቸው ነገሮች  አንዱ የኢትዮያን ስም ማጠል
ሸት ነው፣ ስለሆነም ለዚህ ምላሽ መስጠት ምንም 
አስፈላጊነት የለውም፣ ምክንያቱም አዲስ ነገር የለ
ውምና፡፡“ ብለዋል፡፡
ገዥው አካል ዕውነታውን በመገንዘብ ትክክለኛ
ውን አቋም ለመያዝ ፍላጎት የለውም፡፡ በየጊዜው 
ዕውነታውን በመካድ የመቀበል ፍላጎት የሌለው 
በመሆኑ ስለዕውነታው ለመከራከር አቅም ያንሰ
ዋል፣ ስለሆነም የሚወደውን እና የሚጠበቀውን 
ባለአምስት ጣት የህዝብ ግንኙነት ዘዴ ማለትም፡ 
1ኛ) ዕውነታውን መካድ፣ 2ኛ) ዕውነታውን 
“ጥላሸት መቀባት” በሚል የሞኝ ፈሊጥ አፈር 
ድሜ ማብላት፣ 3ኛ) ዕውነታውን መደበቅ፣ 4ኛ) 
ከዕውነታው ለማራቅ የህዝብን ቀልብ ማስቀየስ፣ 
5ኛ) የዕውነት አውጭዎችን እና ተናጋሪዎችን ስም 
ማጥፋት፡፡ ሆኖም ግን ዕውነታን መካድ እርባና
ቢስ ተግባር ነው፡፡
እ.ኤ.አ በ2010 አገር አቀፍ ምርጫ 99.6 በመቶ 
ውጤት አመጣሁ ብለው በቀን ብርሀን የዘረፉትን 
የህዝብ ድምጽ አስመልክቶ በቅርቡ ያረፉትን አቶ 
መለስ ዜናዊን የአውሮፓ ህብረት የምርጫ ታዛቢ
ዎች ቡድን ከእውነታው ጋር ባፋጠጣቸው ጊዜ 
ሙልጭ አድርገው በመካድ እውነታውን አፈር 
ድሜ በማብላት “ይህ የቀረበው የምርጫ ዘገባ 
ቆሻሻ ማስቀመጫ ውስጥ መጣል ይኖርበታል” 
በማለት የህብረቱን የምርጫ ታዛቢ ቡድን አባላት 
ስም አጥፍተዋል፡፡ እ.ኤ.አ ነሃሴ 2005 በግንቦት 
በተካሄደው አገር አቀፍ ምርጫ አቶ መለስ ፓር
ቲያቸው መሸነፉን አስመልክተው በአውሮፓ 
ህብረት ፓርላሜንት አባል በማዳም አና ጎሜዝ 
እና በአባሎቻቸው ላይ ያላቸውን ጥላቻ በዘለፋ 
መልክ በማሳየት እንዲህ ብለዋል፣ “በሚቀጥሉት 
ቀናት እና ሳምንታት ይህንን ነጭ ውሸት ለማጋለጥ 
ምን እንደምናደርግ ታያላችሁ፣ እናም የዚህን ዘገባ 
የቆሻሻነት ባህሪያት ትመለከታላችሁ፡፡››
በሂዩማን ራይትስ ዎች የኢንተርኔት እና የቴሌ
ኮሙኒኬሽን ስለላ ዘገባ መውጣት አስመልክቶ 
ገዥው አካል ተመሳሳይ አደንቋሪ ጩኸቱን በተ
ለመደው መልኩ እንደበቀቀን ሲደጋግመው ተስ
ተውሏል፡፡ ገዥው አካል በመካድ እራሱን ለመ
ከላከል በሚል የሸፍጥ አካሄድ እንዲህ ብሏል፣ 
“የኢትዮጵያን መልካም ገጽታ ለማጥፋት የተደረገ 
ጥላሸት የመቀባት ዘመቻ ነው፡፡“ እውነት ለመና
ገር “የፍራቻ እና ጥላሸት የመቀባት ዘመቻዎችን“ 
እና ነጭ ውሸቶችን በመቀፍቀፍ ረገድ በኢትዮ
ጵያ ያለው ገዥ አካል ታላቁን የኬክ ድርሻ ይወስ
ዳል፡፡  “የፍርሀት እና ጥላሸት የመቀባት ፖለቲካ 
በኢትዮጵያ” በሚል ርዕስ ባቀረብኩት ትችቴ የገ
ዥውን አካል ጥላሸት የመቀባት፣ ውሸቶችን የመ
ፈብረክ እና በሙስሊም ማህበረሰብ አባላት የሀይ
ማኖት ጉዳዮቻቸው የውስጥ ጣልቃገብነት ምክን
ያት ገዥው አካል ከድርጊቱ እንዲታቀብ በሰላማዊ 
መንገድ በመጠየቃቸው ብቻ የስም ማጥፋት ዘመ
ቻውን አካሂዷል፡፡
የአስከፊይቷ ኢትዮጵያ ፌዴራላዊ ሪፐብሊክ
እያንዳንዷ ቀን ባለፈች ቁጥር ኢትዮጵያ አስ
ከፊና አማራሪ ቦታ አየሆነች ነው፡፡ አስከፊ
ይቱ ኢትዮጵያ አስፈሪ አገር እየሆነች ነው፡፡ 
አገሪቷ ወሮበሎች የሚዘውሯት እየሆነች ነው፡
፡ ሰብአዊ መብቶች የሚደፈጠጡባት አገር ነች፡

፡ ስልጣኔ ወደኋላቀርነት የሚዘወርባት አገር ነች፡
፡ ፍትህ የሚጣስባት፣ የዘር ማጥፋት የሚፈጸም
ባት፣ ህዝቦች የሚደኸዩባት እና የሚራቡባት፣ 
ወጣቶች አፋቸው የሚሸበቡባት፣ የሚለጎሙ
ባት እና የሚታፈኑባት፣ የአካባቢ ተፈጥሮ ሀብት 
የሚወድምባት፣ ግድቦች ቋሚ ዝርያ ያላቸውን 
ህዝቦች መብት የሚገድቡባት እና ህዝቦች ወደ 
አስከፊ ሁኔታ እየወረዱ ያሉባት አገር ሆናለች፡
፡ ጆርጅ ኦርዌል “በ1984” መፅፋቸው ላይ  እን
ዳሉት  ኢትዮጵያ የፌዴራል ሬፐብሊክ  2014  
አስከፊ ሆናለች!
በኦርዌል “የ1984” ልብወለድ መፅፋቸው ስለ 
አንድ ጨቋኝ መንግስት ፅፈዋል:: ይህም መንግስት 
በሁሉም ቦታ  ስለላ፣ ህዝብን የማሰቃየት እና አስ
ተሳሰብን የመቆጣጠርና፣ በገዥው አካል “የውስ
ጣዊ ፓርቲ” ባለስልጣን ምሁራን ሰላማዊ አመጸ
ኞችን እና የሀሳብ ነጸነትን “የሀሳብ ወንጀል” አድ
ርገው ይጨቁኑ እንደነበር እና በማታለል በሚስጥ
ራዊ ምርመራ እና በብዙህን ስነ-ልቦናዊ ማሰቃየት 
ያደርግ ነበር:: ዋናው ቁንጮው አምባገነን “ታላቅ 
ወንድም” እየተባለ እንደ ትንሽ አምላክ የሚመ
ለክ ነበር፡፡ ኦርዌል እንዲህ ሲሉ ጽፈዋል፣ “ማንም 
ቢሆን ‘ታላቅ ወንድምን’ አይቶ አያውቅም፡፡ በታ
ላላቅ የምስል ማሳያ ሰሌዳዎች እና በርቀት የድምጽ 
መቅረጫዎች ነው ሊያየው የሚችለው፡፡ በእርግ
ጠኝነት አልሞተም ይሆናል ብለን ልናምን እንችላ
ለን፣ እናም በእርግጠኝነት መቸ ተወልዶ እንደነበር 
ጥርጣሪያዊ ግምት አለ፡፡ ታላቁ ወንድም የውሸት 
ውጫዊ ምስሉን ለዓለም አቀፉ ማህበረሰብ እን
ዲያሳይ ፓርቲው የመረጠው ነው፡፡ የእርሱ ዋና 
ተግባር ለፍቅር፣ ለፍርሀት፣ እና ለበቀል፣ ስሜታ
ዊነቱ ለድርጅቶች ሳይሆን ለግለሰቦች በማድረግ 
መስራት እንዲችል ነው፡፡” ደግሞም  “የታላቅ 
ወንድም” ፓርቲ መፈክሮች፡ “ጦርነት ሰላም ነው፣ 
ድንቁርና ሀይል ነው፣ ባርነት ነጻነት ነው” የሚሉ 
ሆነው ይገኛሉ፡፡
በ2014 በኢትዮጵያ ያለው “መንግስት” በእርግጠ
ኝነት በኦርዌል ድርሰታዊ መንግስት ገጸ ባህሪያት 
ጋር አንድ ዓይነት ሆኖ ይገኛል፡፡ ታላቁ ወንድም 
አቶ መለስ ዜናዊ በህይወት ዘመናቸው ጊዜ በርቀት 
ምስል ማሳያ ሰሌዳ የማይበገሩ እና ኃያል ባለስል
ጣን መሪ ሆነው ነበር የሚታዩት፤ እንዲሁም አሁን 
ደግሞ ከመቃብር፡፡ ለታላቁ ወንድም አቶ መለስ፣ 
“ሁሉም ስኬታማነት፣ ሁሉም ውጤታማነት፣ 
ሁሉም ድል፣ ሁሉም ሳይንሳዊ የምርምር ግኝት፣ 
ሁሉም ዓይነት ዕውቀት፣ ሁሉም ፍልስፍና፣ 
ሁሉም ክብር እና ሞገስ፣ ከእርሳቸው ቀጥተኛ 
አመራር እና ዝንባሌ የሚቀዱ የግል ሀብቶች 
ናቸው፡፡“ የእርሳቸው የፓርቲ እረዳቶች በሁሉም 
ቦታ የሚገኙት አቶ መለስ ዜናዊ የሁሉም እውቀ
ቶች እና ፍልስፍናዎች ዋና ምንጭ ነበሩ፣ ናቸው፣ 
ወደፊትም ለዘላለም ሆነው ይኖራሉ፡፡ እርሳቸው 
የመልካም ነገሮች ሁሉ እና የታላቅ ሀሳቦች ምንጭ 
ናቸው፡፡
በአቶ መለስ እጅ ብድግ ተደርገው አሁን እርሳ
ቸውን ተክተው የሚገኙት አቶ ኃይለማርያም 
ደሳለኝ በአቶ መለስ የቀብር ስነ-ስርዓት ላይ በመ
ገኘት እንዲህ የሚል ንግግር አድርገው ነበር፣ 
“የታላቁ እና የሁሉም ነገር ተምሳሌት የሆኑት መሪ
ያችን እና “የታላቁን ባለራዕይ መሪ መንፈስ በመከ
ተል ምን እንደምናስመዘግብ እና ወደፊትም ምን 
ማድረግ እንዳለብን መሰረቱን የጣሉልን“  መሪ 
ናቸው ብለዋል፡፡ ታላቁ ወንድም አቶ መለስ ኢት
ዮጵያን ከፍተኛ ወደ ሆነ ታላቅ እመርታ ለማድ
ረስ ዕቅድ ያላቸው መሪ መሆናቸውን ገልጸዋል፡
፡ አቶ ኃይለማርያም አድናቆታቸውን በመቀጠ
ልም እንዲህ ብለዋል፣ “ብልህ፣ የብሩህ አዕምሮ 
ባለቤት እና የኢህአዴግን ፓርቲ የመሰረቱ እንዲ

ከገፅ 7 የዞረ የሚንሾካሾከው...

ወደ ገፅ 15 ዞሯል ...

በ    2014 በኢትዮጵያ ያለው “መንግስት” በእርግጠኝነት በኦር
ዌል ድርሰታዊ መንግስት ገጸ ባህሪያት ጋር አንድ ዓይነት 

ሆኖ ይገኛል፡፡ ታላቁ ወንድም አቶ መለስ ዜናዊ በህይወት ዘመ
ናቸው ጊዜ በርቀት ምስል ማሳያ ሰሌዳ የማይበገሩ እና ኃያል 
ባለስልጣን መሪ ሆነው ነበር የሚታዩት፤ እንዲሁም አሁን 
ደግሞ ከመቃብር፡፡ 

አይደለም። በአንዱ ግምባር ሲያጠቁ፣ በሌላው 
ግንባር ሲደመሰሱ፣ በአንዱ ሲማርኩ፣ በሌላው 
ደግሞ ሲንበረከኩ ነው የኖሩት እንጂ አሁን 
አብዛኛዎቻችን እንደምናስበው ሁሉ ነገር በአንድ 
ሌሊት ተከናውኖ አልነበረም። በ97 የተደረገው 
ሙከራም አንድ ሙከራ ነበር። በቅንነት የተነሱት 
መሪዎችም ውጤቱ ሳያምርላቸው እዚህ አሁን 
ያለንበት ደረጃ ላይ ደርሰናል።
ሁላችንም እርስ በርስ ጣታችንን በመጠቋቆም እና 
ትችታችንን በማዝነብ ኑሯችንን ተያይዘነዋል። ግን 
እስከመቼ? ከዚህ በተሻለ የበኩላችንን አስተዋጽኦ 
ብናደርግ ይሻላል።የምንተቻቸው ሰዎችማ 
የአቅማቸውን ሞክረው ወድቀዋል። ወይም 
በተለያየ ምክንያት ለለውጥ ከሚደረገው ሰላማዊ 
የትግል መድረክ ላይ ተገልለዋል። 
ተነጋግሮ በሚቀጥለው ጊዜ ስህተት ውስጥ 
እንዳንወድቅ መወያየቱና መነጋገሩ ወሳኝ ነገር 
ቢሆንም እኛ ግን በትችትና ተስፋ መቁረጥ ስሜት 
ውስጥ ሆነን ትናንት በሄድንበት ጎዳና ዛሬም 
እንጓዛለን። 
ፍቅር
ቅንጅት አቀጣጥሎት የነበረው የለውጥ መንፈስ 
በራሱ ፍቅር ነበር። ህዝብን ከዳር ዳር በፍቅር 
አስተሳስሮ በፍቅር እንዲተያይ የሚያደርግ 
ለለውጥ የሚያይዝ ፍቅር! ስንቶቻችሁ አንባቢዎች 

በቦታው እንደነበራችሁ አላውቅም። ትዝ ይለኛል 
በብሄራዊ ሎተሪ አዳራሽ ቅንጅቱ ስብሰባ ጠርቶ 
ከተሰብሳቢው በብዙ ሺህ የሚቆጠር ህዝብ 
መሀል በተፈጠረው መጨናነቅ የአንዱ ተሰብሳቢ 
የእጅ ስልክ ይወድቃል። በዚያ ሞባይል ብርቅ 
በነበረበትና በጥቂት ሰዎች እጅ በሚገኝበት 
ወቅት የግለሰቡን ሞባይል ያገኙት ወጣቶች 
ወደ ኪሳቸው ከተው ለመሸጥ ወይም ሌላ ሌላን 
ነገር አልነበረም ያሰቡት።ወደ መድረኩ ወስደው 
“ቅንጅት አይሰርቅም” እያሉ አስረከቡ እንጂ። 
እኚህ ወጣቶች ነበሩ እንግዲህ ከምርጫው በፊት 
“አደገኛ ቦዘኔዎች” ከምርጫው በኋላ ደግሞ 
“ባንክ ሊዘርፉ የነበሩ” የተባሉት፣ የተሰደቡት እና 
የተገደሉት። ወይ መቃጠል!
ዛሬም ነገም በሰላማዊ ትግል ስለሚመጣ ለውጥ 
ስናስብ ቅንጅት ፈጥሮት የነበረውን የፍቅር 
ፖለቲካ መስመር እንደ ምሳሌ መውሰዱ ጥሩ 
ነው ባይ ነኝ። ሰላም እና ፍቅር ፈጽሞ ሊለያዩ 
የማይችሉ መሆናቸውን አናጣውምና ካለፉ 
አንዳንድ ስህተቶች በመማር አሻሚ ትርጉም 
ያላቸው ንግግሮችንና ጽሁፎችን ለአውራው ፓርቲ 
የፖለቲካ ፍጆታ ላለማዋል ሲባል ብቻ ሳይሆን 
በቅድሚያ ለሰብአዊነት ከዚያምለኢትዮጵያዊነት 
በመጨረሻም ለፓርቲው አባላት፣ ደጋፊዎችና 
ሌላው ህዝብ ሲባል ጥንቃቄ ማድረግ ይገባል። 

 ከገፅ  8 የዞረ ...ትዝታ ወ-ቅንጅት ...

ጋር እከክልኝ ልከክልህ ተባብሎ ሲበቃው ኦነግ 
ሽብርተኛ ድርጅት ነው ሲል አውግዞታል፡
፡ በከተማችን በአንዳንድ ቦታዎች የተከሰቱት 
ዘግናኝ የሽብር ‹‹ድራማዎችንም›› የፈፀመው 
ኦነግ እንደሆነ በመንግስት መገናኛ ብዙሀኖች 
ሲገለፅ ቆይቷል፡፡ የህወሓት አገዛዝ ይህን ይበል 
እንጂ የመንግስታትን ምስጢር እየፈለፈለ 
የሚያወጣው ዊኪ ሊክስ ግን በተለያዩ ጊዜያት 
በአዲስ አበባ የተካሄዱት ፍንዳታዎች ሰላማዊ 
ተቃዋሚዎችን ሽብርተኛ በሚል ለማጥፋት 
በመንግስት በራሱ የተቀነባበሩ እንደሆኑ 
ገልጧል፡፡ እውነታው ወደፊት በግልፅ 
የሚታወቅበት ቀን ይመጣል፡፡ ዛሬ ግን ህወሓት 
የአሸባሪ ድርጅት አባል ናችሁ እያለ ሰላማዊ 
ታጋዮችን ማሰር እና ህጋዊ ድርጅቶችን ማዳከም 
ካለፉት ስርአቶች የወረሰው ቀዳሚ ውርሱ 
እንደሆነ እያረጋገጠ ይገኛል፡፡
የኢትዮጵያ ጭቁን ህዝብ ግን ዛሬም ቢሆን 
መብቱን ለማስከበር ትግሉን አፋፍሞ ይቀጥላል! 
ህጋዊ መንገድ በተዘጋ ቁጥር ደግሞ አብዮትን 
ምርጫው ሲያደርግ ቆይቷል! አሁንም ህወሓት 
ካለፉት ስርአቶች ስህተት የማይማር ከሆነ 
አብዮቱ የሚቀር አይሆንም!!!
yokaan ajjessi yaagoota koo yookan ajessi akka
citaan mana gubbatti hin haphannee
yokaan haleeli yaagoota koo yokaan ballessi 
akka
yarttun nama gubbatti hin taphanne

         የዛሬው የሀሰት ክስ ሰለባ-ሰማያዊ
የክሱ አይነት ብዙ ነው፡፡ እንደ ጃዋር ባሉትና 
አውቀውም ይሁን ባለማወቅ የህወሀትን 
አጀንዳ እያስፈፀሙ ባሉት ግለሰቦች የአንድ ጎሳ 
አባላት የተሰባሰቡበትና የጎሳቸውን የበላይነት 
ለማምጣት የሚፈልጉ ‹‹ነፍጠኞች›› ስብስብ ነው 
ይባላል፡፡ ታሪክ እንዲህ ያሉት መሰረተቢስ ክሶች 

በሜጫና ቱለማም ላይ ሲዘነዘሩ የነበሩ እንደሆኑ 
ስለሚነግረን የሚያስደንቅ አይደለም፡፡ በአፍ 
የሜጫና ቱለማ ወራሾች ነን የሚሉ በግብር ግን 
የአምባገነን ስርአቶች እኩይ ተግባርን የወረሱት 
እንዲህ ያለ ክስ ቢያቀርቡ አያስደንቅም፡፡
 ሌላም ደግሞ ከህወሓት በኩል የሚቀርብ የሀሰት 
ክስ አለ፡- የሙስሊም ድርጅት ነው እና ህዝበ 
ክርስቲያኑ በአይነቁራኛ ሊከታተለው ይገባል 
ይላል፤ ከሰሞኑ ደግሞ አንዷ ‹‹ነፃ ጋዜጠኛ›› 
ከአፍጋኒስታን አሸባሪዎች ጋርም ሰማያዊ 
ፓርቲ ግንኙነት አለው ስትል ‹‹በነፃ ሬዲዮ 
ጣቢያዋ›› በኩል የበኩሏን ክስ ወርውራለች፡፡ 
ምንም ይባል ምን ግን የህዝብ ልብ ውስጥ የገባ 
የህዝብ ድርጅት ጭቁኑን ህዝብ አስተባብሮ ድል 
ያደርጋል! ይህ ማንም የማይሽረው ሀቅ ነው!!!
dursa shimalaan lolani yo ta'uu dide
qawwe bitani
shimala malee hin qabadhuu an sin 
malee
nama biraa hin habdadhuu
የህዝብን ብሶት የሚያሰሙ ድርጅት መሪዎች 
ሊታፈኑ፣ ሊታሰሩ መረር ሲልም ሊገደሉ 
ይችላል! አፈናውና ግድያው በተጠናከረ 
ቁጥርም ትግሉ እየተፋፋመ ይሄዳል! አፈናውና 
ውንጀላው ህዝብን አንድ አድርጎ ወደ በለጠው 
ትግል ይመራ እንደሆነ እንጂ ከዚህ በኋላ 
ወደኋላ የሚል አይኖርም! ምርጫው ሁለት 
ነውና ነፃነት ወይ ሞት!!!
በመጨረሻም የዛሬውን ፅሁፌን ዋለልኝ መኮንን 
አዚናራ ለተሰኘው ፅሁፉ መግቢያ አድርጎት 
የነበረውን ስንኝ መደምደሚያ ላድርግ፡፡
ጎበዝ ይሙት፤ ፈሪ ይኑር ቢሻው
አተላ መሸከም ይወዳል ትከሻው፡፡
                 ድል ለጭቁኑ የኢትዮጵያ ህዝብ!!!

ከገፅ 16 የዞረ ... የስርዓቱ የሐሰት

ሚሊኒየሙ ምክንያት መንግስት ለታሰሩ እስረኞች 
ምህረት ሲሰጥ ትንሹ መንግስት የነበረው 
የአርትስቲክ “ዋና ስራ አስኪያጅ” ደግሞ ድርጅቱ 
ሠራተኞች ቢያጠፉም ባያጠፉም ሶስት መቶ ስድሳ 
ሰራተኞች ከሚገኙበት ድርጅት ውስጥ በጥላቻ 
እንደፈለገው ለቀጣቸው በቁ.100/አንድ መቶ/ 
ሠራተኞች ምህረት ሰጥቻለሁ ብሎ ለድርጅቱ 
ማናጅመንትና ሰራተኞች አሳወቀ፡፡ ይህንንም 
በማኔጅመንቱ ስብሰባ ጊዜ ቃለ ጉባዔ እንዲያዝ 
አደረገ፡፡ ያደረገውን የ100 ሠራተኞች ቅጣት 
በሚሊኒየሙ ምህረት ማድረጉን ከድርጅቱ ሥራ 
አመራር ቦርድና ለፕራይቬታይዜሽንና ለመንግስት 
የልማት ድርጀቶች ተቆጣጣሪ ባለስልጣን/ኤጀንሲ/ 
በጽሑፍ ሪፖርት አሳወቋል፡፡ የዚህ ትንሽ መንግስት 
ምህረት በገንዘብ ለተቀጡ ሰራተኞች ገንዘቡ 
አልተመለሰላቸውም፡፡ በደብዳቤ ያጠቆረውን 
የግል ማህደራቸውን ደብዳቤ አላነሳም፤ ይህ 
አፈአዊ ምህረቱ ለምን ይሆን፣ ከላይ እንደተገለጸው 
በመቅጣትና ሰራተኞችን በማሰቃየት የሚደሰተው 
“ዋና ስራ አስኪያጅ” ይህን የሚያደርግበት ምክንያት 
ታዋቂነትን በማግኘት ሰዎችን ደፍጥጦ ለሹመት 
የሚያደርገውን ሩጫ መገንዘብ ይቻላል፡፡ ይህ 
ግለሰብ ታዋቂነትን ማግኘት የሚፈልገው በመልካሙ 
መንገድ አቅም ስለሌለው በጥፋቱና በበታኝ አካሄዱ 
ሰዎችን ማንንም ቢሆን የሚበልጠውን ሰው አቅም 
የሌለው አቅም የለውም ይላልና…አቅም የለውም፣ 
ኪራይ ሰብሳቢ ነው፣ የኢህአዲግ ተቃዋሚ ነው 
ወዘተ.. በማለት የተሻለ ስራ መስረት የሚችሉትን 
ስምና ዝና በመበከል የራሱን ታወቂነት ያገኘ 
ይመስለዋል፡፡ እንደርሱ ያሉ ደካማ አመራሮችም 
ይቀበሉታል፡፡ በክፉ ድርጊት ታዋቂ ከመሆን 
ለሀገርና ለህዝብ ታማኝ መሆን እጅግ የተሻለ 
ነው፤ ምክንያቱም ታማኝነት የውስጣዊ ምስላችን 
እውነተኛ ነጸብራቅ ይሁን እንጂ ሕሊና የሌለው ሰው 
መልካም ነገር የለውም፤ ስለሆነም ግለሰቡ ባለው 
የስልጣን ጥማት ብዙዎችን ጎድቷል፡፡
ነገር ነገርን ያነሳዋልና አርትስቲክ ማተሚያ ድርጅት 
መጀመሪያ በአዲስ ዘመን ጋዜጣ ለሽያጭ በጨረታ 
የወጣ ቀን የተቀመጠው የአርትስቲክ ማተሚያ 

ድርጅት "ዋና ሥራ አስኪያጅ" ያበደው ዕብደት 
ይደንቅ ነበር፡፡ ይህንን አትራፊ ድርጅት/ድንቄም 
አትራፊ/ ለምን ይሸጣል ብሎ ወደ ፕራይቤታይዜሽን 
ቢሮ ደውሎ አለቆችን ባያገኝም ፀሐፊዎችን 
የሰደባቸው ስድብና ያስፈራራቸው ነገርና በኋላም 
ቦርድ ላይ ቀርቦ እነዚህ ፀረ ልማትና ዕድገት የሆኑ 
/እነበየነ ገበረ መስቀልን/ ‹‹አያችሁ የሠሩት ሥራ!›› 
ብሎ ለቦርዱ ሪፖርቱን ሲያቀርብ ቦርዱም አብሮ 
ከእርሱ ጋር አብዶ ነበር፡፡ የቦርዱ ሰብሳቢ ብቻ ግን 
የመንግሥት ፖሊሲ እንደሆነ ግንዛቤ ነበራቸውና 
የሁሉንም ዕብደት ካዩ በኋላ የሁሉንም ዕብደት 
ሳይጋፉ እስቲ ጉዳዩ ለምን እንደሆነ ይጣራ ብለው 
መመሪያ ሠጥተው አልፈዋል፡፡ አይ "ዋና ሥራ 
አስኪያጅ" ድንቄም የመንግሥት ፖሊሲ አስፈፃሚ!! 
ድርጅቱ በሽያጭ ጨረታ ሲቀርብ እሱ አንዴ የሕግ 
ክርክር አለበት ሲል በሌላ ጊዜ ደግሞ የአብነት 
መጋዝን ተከሷል ሲል፣ በሌላ ጊዜ ደግሞ የሐዋሳ 
ቅርንጫፍ ጉዳይ አላለቀም በውሽት ሲል፣ ‹‹ማሽኖች 
ብዙ ዕዳ አለባቸውና የምታዩአቸው አሮጌ ማሽኖችም 
አይጠቅሟችሁም፤ እኛ በኪሣራ እየተጓዝን ነውና 
ቢቀርባችሁ ይሻላል!›› በማለት ለጨረታው 
ለመመዝገብ የሚሄዱትን ተጫራቾች የተሳሰተ መረጃ 
በቀጥታና በተዘዋዋሪ በመስጠት ድርጅቱ እንዳይሽጥ 
ሲታገል ቆይቷል፡፡ ይህ ሕወሐት/ኢሕአድግ ለምን 
ይኸን ያደርግ እንደነበር በትዝብት እናልፈዋልን፡፡
ሙስናን በተመለከተ፣ የመንግሥት ድርጅትን ገንዘብ 
በየሩብ ዓመቱ፣ በየዓመቱ ከቡድኑ መሪዎች እስከ 
እርሱ ድረስ እየሰበሰበ በሪፖርት በመገምገም ስም 
ለድግስ የሚወጣው ገንዘብ እናቱ ትቁጠረው፡፡ 
አንድ ወቅት የሰው ኃይል ልማትና አስተዳዳር ሥራ 
አስኪያጅ ሽነጣቸውና  ‹‹ሀገራችን በልማት ላይ 
ደፋ ቀና እያለች ለምን ለድግስ ይህን ያህል የገንዘብ 
ወጪ በተደጋጋሚ እናወጣለን?›› በማለት ጥያቄ 
ሲያቀርቡ፣ ‹‹ትሰሙታላችሁ ይህን የመንግሥት 
ተቆርቋሪ!›› በማለት ከፍተኛ መሳላቂያ በማድረግ 
ሐሳቡ ድጋሜ እንዳይነሳ አሸማቋቸዋል፡፡ እሱ ግን 
ባዘጋጃቻው አሽከሮቹ አማካኝነት ከትንሽ እስከ ትልቅ 
ባሉት ግብዣዎች የተወሰነ ገንዘብ እንደሚጐነጭፍ 
ይታማል፡፡ 

ከገፅ 9 የዞረ ...የብርሃንና ሰላም 

  (የእስር ቤት ማስታወሻ ካለፈው የቀጠለ)

  …….ከዚያም እስር ቤቱ የሚቆለፍበት ካቴና 
መቅጨልጨል ጀመረ በከውጪ እየተከፈተ 
ነበር፡፡ 3 ዱላ የያዙ ፖሊሶች ተከታትለው ገቡ፡
፡ አንዱ ፖሊስ ወደእኛ እየተመለከተ ‹እናንተ 
ለምን አንድ ቤት ገባችሁ? ተለያታችሁ ግቡ 
አልተባላችሁም?› ቁጣቁጣ ይለው ጀመር ምክንያት 
ፍለጋ መሆኑ ስለገባን ዝም አልን፡፡ ‹አሁን ምንድነው 
የሚያስጮሀችሁ? እዚህ እስር ቤት ውስጥ መዝፈን 
አይቻልም አርፋችሁ ቁጭ ብትሉ ይሻላችኋል፡
፡ እዚህም እረብሻለሁ ካልክ…………› ማስፈራራት 
ጀመረ፡፡ ከዚህ በፊት በታሰርኩበት ወቅትም ሆነ 
እዚህ እስር ቤት ውስጥ ያሉ እስረኞች እንደነገሩኝ 
ሁልጊዜ ማታ ማታ በእስር ቤት ክፍሎች ውስጥ 
ይዘፈናል፤ ይጨፈራል፤ ቀልድ ይወራል፤ እናም 
ይህ ፖሊስ አትዝፈኑ ሲል ከላይ እንዳልኩት አለቆቹ 
ምክንያት እንዲፈልጉብን እንደነገሩት ገብቶናል፡
፡ ስለዚህም ዝምታን መርጠን ማስፈራሪያውን 
መስማት ጀመርን፡፡ ፖሊሶቹ ከወጡ በኋላም ግን 
ዘፈኑና መዝሙሩ ቀጠለ፡፡
ጠዋት ወደ ፍርድ ቤት ከሚሄዱ ሰዎች መሀል 
ስማችን በመጠራቱ ሁለት ሁለት እየሆንን በካቴና 
ታስረን ወደ ፍርድ ቤት ለመሄድ ተዘጋጀን፡፡ ፖሊስ 
የሚያቀርብብንን ክስ ለመስማት ጓጉተናል፡፡ ምን 
ብለው ይከሱን ይሆን?
   ቀበና አካባቢ የሚገኘው ፍርድ ቤት ቅፅር ግቢ 
በሰማያዊ ፓርቲ አመራር አባላትና ደጋፊዎች 
ተሞልቷል፡፡ ከሌሎች እስረኞች ቀድመን 
በመጀመሪያ ችሎት የገባንው እኛ ነበርን፡፡ ሴቶቹ 
በሩጫው ወቅት ለብሰውት የነበረውን ቢጫ ቲሸርት 
ለብሰዋል፤ ችሎቱ በታዳሚዎች ተሞልቷል፤ ዳኛው 
ስም ዝርዝራችንን በመጥራት የሁላችንንም መኖር 
ካረጋገጡ በኋላ መርማሪ ፖሊሱ ክሱን እንዲያሰማ 
ታዘዘ፡፡ መርማሪ ፖሊሱ እንደተቆጡት ልጅ አንገቱን 
ደፍቶ ክሱን ማንበብ ጀመረ፡፡ ‹‹በ30/6/2006 ዓ.ም 
በተደረገው የሴቶች ሩጫ ላይ ሁከት ለመፍጠር 
በማሰብ የጣይቱ ልጆች ነን፣ የምኒልክ ልጆች ነን፣ 
ነጻነት እንፈልጋለን በማለት ሁከት ለማስነሳት 
በመሞከር ወንጀል ተጠርጥረው…..›› ተስፋ 
ቆረጥኩ፡፡ እንደገና ደግሞ ግራ ገባኝ፡፡ በሴቶች ቀን 
የሀገራችን የእንስቶች ቁንጮ የነበረችውን ጀግናዋን 
ጣይቱን ማንሳት  እንደወንጀል ይቆጠራል? 
ከዳኛው አፍ ‹‹ታዲያ ይህ ወንጀል ነው?›› የሚል 
የግርምት ቃል መጠበቅ ጀመርኩ፡፡ የሆነው ግን 
ከዚህ በተቃራኒው ነበር፡፡ ዳኛው ምንም መገረም 
ሳያሳዩ ‹‹እናንተስ ምን ትላላችሁ?›› በማለት ወደ እኛ 
ተመለከቱ፡፡ ንግስት ወንዲፍራው ‹‹በሩጫው ላይ 
የመናገር መብታችንን ተጠቅመን የጣይቱ ልጆች ነን፣ 
ነጻነት ያስፈልገናል፣ ብለናል፡፡ ይሄ ህገ መንግስታዊ 

መብታችን በመሆኑ እንደ ወንጀል ተቆጥሮ ክስ 
ሊቀርብብንና ልንታሰር አይገባም፡፡ ስለዚህ ፍ/ቤቱ 
በነጻ ሊለቀን ይገባል፡፡›› በማለት በልበ ሙሉነት 
መናገር ጀመረች፡፡ ዳኛው አቀርቅረው ይጽፉ 
ጀመር፡፡ ከዚያም ‹‹አባሪ አልተያዘም፣ ምርመራ 
ይቀረናል፣ አድራሻቸው ትክክል አይደለም›› በሚሉ 
የተለመዱና ተልካሻ ፖሊሳዊ ምክንያቶች ቀጠሮ 
ተሰጥቶን ወደነበርንበት ማጎሪያ ቤት ተመለስን፡፡ 
የባሰው ነገር የመጣው ከዚህ በኋላ ነበር፡፡ 
በየዕለቱ የደህንነት አባላት ነን የሚሉ ግለሰቦች 
በተናጠል ወደ ቢሮ እያስጠሩ ማስፈራራት፣ 
መሳደብና ለድብድብ መጋበዝ ጀመሩ፡፡ በደህንነቶች 
ተጠርተው የሄዱ አባላት ወደ ማጎሪያው ቤት 
ሲመለሱ የሚነግሩን ነገር በሙሉ አስደንጋጭ ነበር፡
፡ አብራን የታሰረችው የ18 አመቷ ወጣት እመቤት 
ግርማ ‹‹ደህንነት ነኝ!›› ባዩ መሳሪያ አውጥቶ 
እያስፈራራ እንደሚገላት እንደዛተባት ነገረችን፡
፡ ጓደኛችን አቤልም ‹‹ከሰማያዊ ፓርቲ ካልወጣህ 
እንዴት እንደምንገልህ አታውቅም፡፡ በአስቸኳይ 
ከፓርቲው ጋር ያለህን ግንኙነት አቁም!›› መባሉን 
ሰማን፡፡ 
ወከባው በዚህ ብቻ አላበቃም፡፡ በቤተሰብ ጥየቃ 
ሰዓት ምግብ ብቻ ተቀብለን እንድንመለስ እንጅ 
እንደ ሌሎቹ ታሳሪዎች ከጠያቂዎቻችን ጋር ቆመን 
መነጋገር እንደማንችል በተዘዋዋሪ ተነገረን፡፡ 
ከዚህም በላይ አቤል ከጠያቂ የመጣለትን ምግብ 
ተቀብሎ ለጠያቂዎቹ ሰላምታ በመሰጠት ላይ 
እያለ የመጠየቂያው መስኮት በኃይል ተወርውሮ 
እጁ ላይ ተዘጋበት፡፡ የተወረወረው መስኮት 
እጁን በኃይል ስለመታው በእጁ ይዞት የነበረው 
የምግብ ሰሃን መሬት ላይ ወድቆ ምግቡ ተደፋ፡፡ 
በፖሊሶቹ ያልተገባ ተግባር ሁላችንም ደነገጥን፡፡ 
የፖሊሶቹ ህገ ወጥ ተግባር በዚህ የሚቀጥል ከሆነ 
ከቤተሰቦቻችንም ሆነ ከሌሎች ጠያቂዎቻችን 
ምግብ እንደማንቀበልና መገናኘትም እንደማንፈልግ 
ተናግረን ሁላችንም ወደ ማጎሪያው ክፍል ገባን፡፡ 
በወቅቱ በሁሉም እስረኛ  ፊት  ላይ ይታይ የነበረው 
ስሜት በጣም አሳዛኝ ነበር፡፡ 
ከሰዓት በኋላ የምርመራ ክፍል ኃላፊው ሳጅን 
የማታው ወደ ማጎሪያ ክፍሉ በመምጣት 
ሁላችንንም ካስጠራን በኋላ ምግብ እንድንቀበልና 
ከጠያቂዎቻችን ጋር እንድንገናኝ ማስፈራሪያ 
በታከለበት ቃል ይነግረን ጀመር፡፡ አንቀበልም 

  የህግ አስከባሪዎቹ ህገ ወጥ ድርጊት

ብርሃኑ ተ/ያሬድ

ወደ ገፅ 15 ዞሯል ...

የሰማያዊ ፓርቲ ፕሮግራም...(የቀጠለ)      
ግብርና
ሀ. የእርሻው ክፍለ ኢኮኖሚ ለአጠቃላይ 
ኢኮኖሚው ተገቢውን ድርሻ እንዲያበረክት 
ገበሬው የመሬቱ ባለቤት የመሆን መብቱ 
በቅድሚያ ይረጋገጥለታል፡፡ ለ. የእርሻው ክፍለ 
ኢኮኖሚ አሁን ካለበት ኋላቀር ባህላዊ አሠራር 
ተላቆ ምርታማነቱና እድገቱ በከፍተኛ ደረጃ 
እንዲጨምር ዘመናዊ በሆነ አሰራር እንዲመራ 
ይደረጋል፡፡ ሐ. በተለያዩ ምክንያቶች ምርታማነቱ 
እየቀነሰ የመጣውን ግብርና ሙሉ በሙሉ 
ከዝናብ ጥገኝነት ለማላቀቅ የሚያስችል ሁለገብ 
ጥረት ይደረጋል፡፡ መ. የግብርናውን ምርታማነት 
በዘላቂነት ለማሳደግ የመሬትንና የጉልበትን 
ምርታማነት በማያቋርጥ ሁኔታ ለማሻሻል ጥረት 
ይደረጋል፡፡ ሠ. በግብርና መስክ የተሰማራውን 
ሕዝብ ጤንነትና እውቀት የሚያሻሽሉ ሁለገብ 
ጥረቶች በስፋት ተግባር ላይ ይውላሉ፡፡ ረ. 
የማዳበሪያ፣ የምርጥ ዘር፣ የፀረ-ተባይ መድሃኒት፣ 
የተሻሻሉ የግብርና መሣሪያዎችና ቴክኖሎጅዎች 
የመሳሰሉት ግብዓቶችና የግብርና ምርምር 
በስፋት በስራ ላይ እንዲውሉ ይደረጋል፡፡ ሰ. 
አርብቶ አደሩ ሕብረተሰብ አሁን ካለበት ዝቅተኛ 
የኑሮ ሁኔታ ወደተሻለና የተረጋጋ ህይወት 
የሚሸጋገርበት አሰራር ይመቻቻል፡፡ ሸ. ሀገሪቱ 
ያላትን የእንስሳት ሃብት በአግባቡ ለመጠቀምና 
የዘርፉን ምርታማነትና ተፈላጊነት ለመጨመረ 
የሚረዱ ስልቶች ተቀይሰው በሥራ ላይ ይውላሉ፡
፡ ቀ. የደን ሃብታችንን በአግባቡ በመጠበቅና 
በማልማት የደን ውጤቶችን ለሚጠቀሙ 
ኢንዱስትሪዎች በቂ አቅርቦት መፍጠር 
እንዲቻልና በአንፃሩ የደን ሃብታችን ተመናምኖ 
የአካባቢና የተፈጥሮ ሚዛን እንዳይጎዳ ልዩ 
ጥበቃ ይደረግለታል፡፡ በ. ግብርናው በአጠቃላይ 
የሃገሪቱን የምግብ ፍጆታና የኢንዱስትሪ 
ግብዐቶችን በበቂ ሁኔታ ለሟሟላት በሚያስችል 
መልኩ በዘመናዊ እርሻዎችና ሜካናይዜሽን 
ይደራጃል፡፡
ኢንዱስትሪ
ኢንዱስትሪ ክፍለ ኢኮኖሚ ጠቅላላ 
ኢኮኖሚውን የመሸከምና የተሳሰረ ዘላቂ 
ሽግግር የማምጣት ሚና ስላለው ለኢንዱስትሪ 
ልማት ከፍተኛ ትኩረት ይሰጣል፡፡ በመሆኑም 
ይህንን የኢኮኖሚ ዘርፍ ማልማትና የጠቅላላ 
ኢኮኖሚው አንቀሳቃሽ ሞተር ማድረግ አማራጭ 
ብቻ ሳይሆን እንደ ግዴታም የሚታይ ነው፡፡ 
በዚህም መሠረት፡- 
ሀ. አሁን ያሉትን ኢንዳስትሪዎች የቴክኖሎጅ 
ይዞታና ምርታማነት በማሻሻል በሙሉ 
አቅማቸው መስራት ወደሚችሉበት ደረጃ 
እንዲሸጋገሩ ይደረጋል፡፡ ለ. ኢንዱስትሪው 
በሁሉም የኢኮኖሚ ክፍሎች መካከል ትስስር 
እንዲፈጥርና መዋቅራዊ ሽግግር እንዲያመጣ 
ሆኖ ይደራጃል፡፡ ሐ. አጠቃላይ ኢኮኖሚያዊ 
እድገት ሀገራዊ መሰረት ሊኖረው የሚችለው 
የአነስተኛ ኢንዳስትሪዎችና የሀገር በቀል ዕደ 
ጥበባት እድገት ሲዳብር በመሆኑ ለእነዚህ 
ዘርፎች እድገት ልዩ ትኩረት ይሰጣል፡፡ መ. 
ኢንዱስትሪው ሀገራችን ከውጭ ሀገራት በውድ 
ዋጋ የምታስገባቸውን የካፒታልና የፍጆታ 
ዕቃዎች መተካት የሚችሉ ምርቶችን እዚሁ 
በማምረት የውጭ ምንዛሬን መቆጠብ የሚያስችል 
የኢንዱስትሪ ልማት እንዲፈጠር ትኩረት 
ይደረጋል፡፡ ሠ. የመካከለኛ ደረጃ ኢንዳስትሪዎች 
የግብርና ውጤቶችን እንደ ግብዓት የመጠቀም 
አቅማቸው እንዲያድግ በአንፃሩም ለሃገሪቱ 
ከፍተኛ ኢንዳሰትሪዎች ጥሬ እቃዎችን 
በማቅረብ የውጭ ምንዛሬን ማዳን እንዲችሉና 
ለዜጎችም ከፍተኛ የሥራ እድል እንዲፈጥሩ 
ሆነው ይዋቀራሉ፡፡ ረ. ፍትሃዊ የኢኮኖሚ 
እድገትና ስርጭት እንዲኖር አዋጭነታቸውና 
አመችነታቸው እየታየ ኢንዳስተሪዎች በሁሉም 
የሀገሪቱ ክፍሎች እንዲስፋፉ ይደረጋል፡፡ 
ሰ. ከፍተኛና ተነፃፃሪ ጥቅም ላይ የተመሰረቱ 
ኢንዳስትሪዎች ለመፍጠር የቴክኖሎጅ አቅም 

  ሰማያዊ 
ይህ ገፅ  በሰማያዊ ፓርቲ አዘጋጅነት የሚቀርብ ሲሆን፣ ፓርቲው ፕሮግራሙንና አላማውን ለአባላትና ለደጋፊዎቹ 

የሚያደርስበት ነው፡፡
እንዲጎለብት፣ በየጊዜው የሰለጠነ የሰው ኃይል 
እንዲኖር ከሀገሪቱ የከፍተኛ ትምህርት ተቋማትና 
ከምርምር ማዕከሎች ጋር በጥምረት የሚሰራበት 
መንገድ ይዘረጋል፡፡ ሸ. የኢንዱስትሪ ተረፈ 
ምርቶች አካባቢን እንዳይበክሉና በጤና ላይ 
ጉዳት እንዳያመጡ አሰራራቸው በህግ ይወሰናል፡፡ 
ንግድና የአገልግሎት
የንግድና የአገልግሎት መርሃችን በአምራቹና 
በሸማቹ፣ በአገልግሎት ሰጭውና ተጠቃሚው 
መካከል ያለውን ግንኙነት ምቹና ቀልጣፋ 
ማድረግና በገቢና ወጪ ንግዳችን መካከል ሚዛኑ 
የተጠበቀና የተመጣጠነ እንዲሆን ማድረግ ነው፡፡ 
በዚሁም መሰረት፡
ሀ. በንግድ ወይም በአገልግሎት ሰጭዎችና 
በተጠቃሚዎች መካከል ሚዛኑን የጠበቀና በጋራ 
ጥቅም ወይም በአቅርቦትና በፍላጎት መስተጋብር 
ላይ የተመረኮዘ ስርዓት እንዲሆን ይደረጋል፡፡ ለ. 
የንግድ አገልግሎት ዘርፉ ወደ ሃገር ውስጥ የሚገባ 
ምርትን ወይም ሸቀጥን በመቀነስ በአንፃሩ ወደ 
ውጭ የሚወጣ ምርትን በመጨመር መርህ ላይ 
ይመሰረታል፡፡ ሐ. ለንግድና አገልግሎት ሰጭዎች 
ፈቃድ አሰጣጥ ቀልጣፋ እንዲሆን፣ ፍትሃዊ 
ተወዳዳሪነትን የሚያስከብር፣ የስራ ፍላጎትና 
ተነሳሽነትን የሚያስገኝ እንዲሁም ለተጠቃሚው 
ማህበረሰብ ጥራትና ደረጃውን የጠበቀ ምርትና 
አገልግሎት ማዳረሱን የሚቆጣጠር ሥርዓት 
ይዘረጋል፡፡ መ. ከመንግስት ይዞታነት በተጨማሪ 
የግል ባንኮችና የመድን ድርጅቶች ወይም ሌሎች 
የፋይናንስ ተቋማት እንዲያቋቋሙና እንዲያስፋፋ 
ይፈቀዳል፤ ጥበቃና ድጋፍም ይደረግላቸዋል፡
፡ ሠ. የፋይናንስ ተቋማት ቀልጣፋና በውድድር 
ላይ የተመሰረተ አገልግሎት እንዲሰጡ የብሔራዊ 
ባንኩ አሰራር አመችና ዘመናዊ እንዲሆን 
ይደረጋል፡፡ ረ. በከተሞች የንግድ ማዕከላት 
እንዲስፋፉ፤ የንግድና አገልግሎት ሰጭዎች 
መረጃ ትስስር በዘመናዊ መልክ ይደራጃል፡፡ ሰ. 
የታሪክ፣ የእምነት፣ የባህልና የተፈጥሮ ሃብታችን 
ለሆቴልና ለቱሪዝም መስፋፋት ብዙ አስተዋፅዖ 
ሊያበረክት የሚችል እምቅ ሃብታችን በመሆኑ 
እንዲስፋፋና ለኢኮኖሚ እድገታችን የበኩሉን 
አስተዋፅዖ እንዲያበረክት ሆኖ ይደራጃል፡፡ 
የአካባቢ እንክብካቤና የተፈጥሮ ሚዛን ጥበቃ 
ከዚህ የኢኮኖሚ ዘርፍ ጋር ባላቸው ቁርኝት 
ምክንያት የሚመለከታቸውን አካላት ሁሉ 
ትኩረት እንዲያገኝ ይደረጋል፡፡ 
መሠረተ ልማት
ሀ. የመሰረተ ልማት መስፋፋት ወይም እጦት 
በሌሎች የኢኮኖሚ ዘርፎች ላይ ያለው ገንቢ 
ወይም አሉታዊ ተፅዕኖ እጅግ ከፍተኛ በመሆኑ ይህ 
ዘርፍ የመንግስትም ሆነ የማህበረሰብ ልዩ ትኩረት 
እንዲያገኝ ይደረጋል፡፡ ለ. የባቡር፣ የተሸከርካሪ 
መንገድና የአዉሮፕላን ማረፊያዎች በመንግስት 
ወጭ እንዲሰሩና ያሉትም እንዲስፋፉና 
እንዲጠገኑ ይደረጋል፡፡ ሐ. ንፁህ የመጠጥ ዉኃ 
ሽፋን በመላ ሃገሪቱ እንዲዳረስ ቅድሚያ ትኩረት 
ይሰጣል፡፡ ለኢንዱስትሪና አገልግሎት ሰጭዎችም 
በቂና የማያቋርጥ አቅርቦት እንዲኖራቸው የውሃ 
ሀብታችንን በአግባቡ ሥራ ላይ እናውላለን፡፡ መ. 
የብዙሃን መገናኛና የቴሌኮሙኒኬሽን አገልግሎት 
ዘርፎች ከመንግስት ይዞታነ በተጨማሪ የግል 
ባለሃብቶችም በባለቤትነት ኢንዲሰማሩባቸው 
በማድረግ በውድድር የተሻ አገልግሎት 
ኢንዲስፋፋ ይደረጋል፡፡ ሠ. ሀገራችን ያሏትን 
እስካሁን በጥቅም ላይ የዋሉና በጥቅም ላይ 
ያልዋሉ ታዳሽና አላቂ የኃይል ምንጮች በሥራ 
ላይ በማዋል እያደገ የሚሄደውን የኢንዱስትሪና 
የሌሎች ዘርፎች ፍላጎት ለሟሟላት እንዲሁም 
የውጪ ምንዛሬ እንዲያስገኙ ግልፅነትና 
ተጠያቂነት ያለው አሰራር ይቀየሳል፡፡ ረ. የኃይል 
አማራጮቻችን የተፈጥሮ ሚዛን እንዳያዛቡና 
በአካባቢ ላይ ጉዳት እንዳያስከትሉ ለሳይንስና 
ቴክኖሎጅ ምርምር ከፍተኛ ትኩረት ይሰጣል፡፡ 
ሰ. መንግስት በወንዞች የሚመረቱ የኤሌክትሪክ 
ኃይልና የፔትሮሊዬም የነዳጅ ኃይል የማምረት 
ሥራ ኃላፊነትን ይወስዳል፡፡ 
ከተማ ልማት 

ሀ. ከተሞቻችን አስከፊ በሆነ የድህነት አዘቅት 
ውስጥ የሚገኙ በመሆናቸው ለነዋሪዎቻቸው 
የተሻሉና የተመቹ እንዲሆኑ የሚያደርግ 
አገርአቀፍ የከተሞች ፖሊሲ ተዘጋጅቶ በሥራ 
ላይ እንዲውል ይደረጋል፡፡ ለ. የከተማ ነዋሪዎች 
የቤትና የከተማ ቦታ ባለቤት የመሆን መብታቸው 
ይረጋገጣል፤ ይዞታቸውንም ማልማት፣ መሸጥ፣ 
መለወጥና ለሌሎች በውርስ ወይም በስጦታ 
የማስተላለፍ መብታቸው ይከበርላቸዋል፡
፡ ሐ. በከተሞች ለዕደ ጥበባት፣ ለአነስተኛና 
መካካለኛ ኢንዳስትሪዎች ማስፋፊያ ቦታ 
እንዲያገኙ በጥናትና በዕቅድ የተዘጋጀ አቅርቦት 
እንዲኖር እንዲሁም አደረጃጀት፣ አሰራርና 
የግብይት ሥርዓታቸውን የሚመራ ቀልጣፋ 
ሥርዓት እንዲዘረጋ ይደረጋል፡፡ መ. ሁሉም 
ከተሞች በማስተር ፕላኖቻቸው እንዲመሩ፣ 
የፍሳሽና ደረቅ ቆሻሻ አወጋገድ ሥርዓታቸውን 
እንዲጠብቁ ተጠያቂነት ያለው አሰራር 
ይዘረጋል፡፡ ሠ. የከተሞችን ደረቅና ፈሳሽ ቆሻሻን 
ማስወገድ የነዋሪዎችና የመንግስት የጋራ ኃላፊነት 
እንደተጠበቀ ሆኖ ባለሃብቶች በዚህ የሥራ ዘርፍ 
እንዲሰማሩ የሚያበረታታ አንድ የመዋዕለ 
ሃብት ዘርፍ እንዲሆን ይደረጋል፡፡ ረ. የከተሞች 
መስፋፋት በሌሎች የኢኮኖሚ ዘርፎች በተለይ 
በእርሻ ቦታ ላይ የሚያደርሰውን ተፅዕኖ ለመቀነስ 
በመንግስትና በባለ ሃብቶች ወይም አቅማቸው 
በሚፈቅድ ግለሰቦች የሚገነቡ ህንፃዎች ወደ 
ጎን ሳይሆን ከመሬት ወደ ሰማይ የሚያድጉ 
ህንፃዎች እንዲገነቡ የከተማ መስፋፋት ፖሊሲ 
ቁልፍ ትኩረት ይሆናል፡፡ ሰ. ነዋሪዎች በግልም 
ሆነ ህብረት በመፍጠር የግል መኖሪያ ቤት 
እንዲሁም የጋራ ሕንፃዎችን መስራት እንዲችሉና 
እንዲበረታቱ አመች የቦታና የብድር አገልግሎት 
እንዲያገኙ ይደረጋል፤ ግልፅነትና ተጠያቂነት 
ያለው አሰራር ይዘረጋል፡፡ ሸ. የከተሞች 
የመንገድና የትራንስፖርት አገልግሎት ለነዋሪዎች 
በበቂ ሁኔታ እንዲቀርብ ከመንግስት ድርሻ 
በተጨማሪ የግል ባለሃብቶች ተሳታፊ እንዲሆኑ 
ይበረታታሉ፤ በግል የትራንሰፖርት አገልግሎት 
ዘርፍ ለሚሰማሩ ዜጎች የታክስ እፎይታ፣ ቅነሳና 
ሌሎች ማበረታቻዎች እንዲያገኙ ይደረጋል፡፡
የገጠር ልማት 
በገጠሩ የኢትዮጵያ ክፍል የኢኮኖሚ ለውጥና 
ተሃድሶ እንዲኖር በቅድሚያ የገበሬው 
የመሬት ህጋዊ ባለቤትነት መብት ይረጋገጣል፡
፡ መሬትን በመንግስት ባለቤትነት ሥር 
እንዲቆይ የሚያደርገው ህገ መንግስታዊ ድንጋጌ 
የገበሬውን መብት የገደበበትና የመሬትን 
ኢኮኖሚያዊ ጠቀሜታ ዋጋ ቢስ ያደረገበት 
አሰራር እንዲለወጥ ማድረግ የሰማያዊ ፓርቲ 
ተቀዳሚ ተግባር ነው፡፡ ከዚህ በተጨማሪም፡- 
ሀ. የግብርናው ዘርፍ እንዲያድግና እንዲለወጥ 
ከሌሎች የኢኮኖሚ ዘርፎች ጋር ቅንጅት 
መፍጠር በሚያስችል የገጠር ልማት ፖሊሲ 
እንዲመራ ይደረጋል፡፡ ለ. በገጠር የዕደ ጥበብ 
ሥራዎችና አግሮ ኢንዱስትሪዎችን በሥፋት 
ሥራ ላይ በማዋል የገጠር መንደሮችን የአነስተኛ 
ኢንዱስትሪ ማዕከላት በማድረግ በእርሻ ሥራ 
የተሰማራው ሕዝብ ቁጥር እንዲቀንስ ይደረጋል፡
፡ ሐ. በገጠር የአንደኛ ደረጃ ትምህርት ቤቶች 
ሽፋን በሁሉም ቦታ እንዲዳረስ ማንበብና መፃፍ 
የማይችሉ ዜጎች የጎልማሶች ትምህርት እንዲያገኙ 
እንዲሁም ከልዩ ልዩ የግብርና ቴክኖሎጂዎችና 
ግብዓቶች አጠቃቀም ጋር እንዲተዋወቁ የተያያዙ 
ሥልጠናዎች በስፋት እንዲሰጡ ይደረጋል፡፡ መ. 
በወቅታዊ መረጃዎች ላይ የተመሰረተ የገጠር 
የግብይት ሥርዓት፣ የምርት ብክነትን የሚቀንስ 
የምርት ማከማቻ፣ የምርት ጥራት ማሻሻያ ዘዴና 
ቀልጣፋ የትራንስፖርት አገልግሎት እንዲኖር 
ይደረጋል፡፡ ሠ. ፈጣን የህዝብ ቁጥር መጨመር 
በገጠር ያስከተለውን ጫና ለመቀነስ የተቀናጀ 
የሥነ ሕዝብና የስነ ተዋልዶ ፕሮግራም ሥራ ላይ 
በማዋል የወሊድ ምጣኔው ከኢኮኖሚው እድገት 
ጋር የተጣጣመ እንዲሆን ትኩረ ይደረጋል፡፡ ረ. 
የገጠር ነዋሪዎች መሰረታዊ የጤና፣ የትምህርት፣ 

የመንገድ፣ የመብራት፣ የንፁህ መጠጥ ውሃ ሽፋን፣ 
ንፅህናውን የጠበቀ መፀዳጃ፣ የመረጃና የመገናኛ 
እንዲሁም ሌሎች አገልግሎቶችን በጋራና በቀላሉ 
እንዲያገኙ አሰፋፈርራቸው እነዚህን አገልግሎቶች 
ለመዘርጋት አመችነት ባለው መንገድ እንዲሆን 
ይደረጋል፡፡ ሰ. የገጠሩን ልማት ለማፋጠን 
እንዲረዳ የኢንቨስትመንት ማበረታቻና ተስማሚ 
የግብርና ብድር ሥርዓት ይዘረጋል፡፡ 
ግብር 
ሀ. ግብር እና ቀረጥ ዋናው የመንግስት የገቢ 
ምንጭ መሆኑ እንደተጠበቀ ሆኖ የግብር 
አወሳሰን ሥርዓት መሰረቱ የመንግስትን ፍላጎት 
ብቻ ሳይሆን በጥናትና በትክክለኛ ገቢ እና ወጭ 
ላይ የተመሰረተ፣ ከአድልዎ የፀዳ፣ ግልፅነት 
እና ተጠያቂነት ያለው እንዲሆን ይደረጋል፡
፡ ለ. የግብር እና ቀረጥ አሰራር ሥርዓቱ የውጭ 
ኢንቨስትመንትን የሚያበረታታ፣ ግዴታቸውን 
በአግባቡ የሚወጡ ግብር እና ቀረጥ ከፋዮችን 
የሚሸልም በአንፃሩ ህገ-ወጦችን የሚቆጣጠር፣ 
የሚያስተምርና የሚቀጣም ይሆናል፡፡ ሐ. አካባቢን 
ከብክለት ለሚጠብቁ ድርጅቶች፣ በበጎ አድራጎት 
ተግባራት ለተሰማሩ ግለሰቦችና ተቋማት፣ ለዜጎች 
አዳዲስ የሥራ ዕድል ለሚፈጥሩ ድርጅቶች 
እንዲሁም ሃገሪቱ እንዲስፋፉበምትፈልጋቸው 
የሥራ ዘርፎች ለሚሰማሩ ግለሰቦችና ተቋማት 
የግብርና ታክስ ቅነሳ፣ ምህረት ወይም የመክፈያ 
ጊዜ እፎይታ እንዲያገኙ ይደረጋል፡፡ መ. 
በደመወዝ የሚተዳደሩ ዜጎች የሚከፍሉት ግብር 
ከፍተኛ በመሆኑ አሁን ያለው አሰራር እንዲሻሻልና 
የዚህ ዓይነት ግብር ከፋዮች ተጠቃሚ የሚሆኑበት 
አሰራር ይዘረጋል፡፡ 
የመሬትና ሌሎች የተፈጥሮ ሃብቶች ባለቤትነት 
ሀ. የመሬት ባለቤትነት መብት፤ የእያንዳንዱ 
ኢትዮጵያዊ ዜጋ፣ የመንግስት ወይም የማህበረሰብ 
የወል ሃብት ይሆናል፡፡ ለ. እያንዳንዱ የገጠርም ሆነ 
የከተማ የግል የመሬት ባለቤት መሬቱን የማልማት፣ 
የመንከባከብ፣ የማከራየት፣ የመሸጥ፣ የመለወጥ፣ 
በውርስ ወይም በስጦታ ለሌሎች የማስተላለፍ መብቱ 
በሕግ የተጠበቀ ይሆናል፡፡ ሐ. ማንኛውም ሰው በግል 
የያዘው መሬት ለመንግሥት አገልግሎት ቢፈለግ 
የያዘው መሬትና በመሬቱ ላይ ለሚገኘው ቋሚ ንብረት 
በወቅቱ የገበያ ዋጋ ተገቢው ካሳ ወዲያዉኑ ተከፍሎት 
ሊለቅ ይችላል፡፡ መ. የአርብቶ አደር የግጦሽ 
አካባቢዎች፣ ለማሕበራዊ አገልግሎት የተከለሉ 
ቦታዎችና አውራ መንገዶች በሕዝብ የወል ንብረትነት 
ይያዛሉ፡፡ ሠ. ሕዝብ ያልሰፈረባቸውና ገና ያልለሙ 
መሬቶች በሂደት ለሕዝብ እስከሚደለደሉ ድረስ 
በመንግሥት ይዞታ ሥር ሆነው በገደብ ለባለሃብቶች 
እየተሰጡ ለልማት አገልግሎት እንዲውሉ ይደረጋል፡
፡ ረ. ሐይቆች፣ ወንዞች፣ ጅረቶች፣ ተራራዎች፣ ሰፋፊ 
ደኖች፣ ብሔራዊ ፓርኮች፣ የዱር እንስሳትና ማዕድናት 
በመንግሥት ይዞታ ሥር ሆነው አስፈላጊውን ጥቅምና 
አገልግሎት እንዲሰጡ ይደረጋል፤ የአካባቢው ሕዝብ 
ቅድሚያ ተጠቃሚ እንዲሆን ይደረጋል፡፡ ሰ. ድንበር 
ተሻጋሪ ወንዞቻችንን ጥቅም ላይ ለማዋል የሚያስችል 
ኢኮኖሚያዊና ቴክኖሎጂዊ አቅምን ለመገንባት ጥረት 
ይደረጋል፡፡ የውሃ ሃብታችንን ፍትሃዊና ምክንያታዊ 
በሆነ መንገድ ለመጠቀም ከሌሎች የተፋሰሱ ሃገሮች 
ጋር የሚደረጉ ትብብሮችና ውይይቶች ውጤታማ 
እንዲሆኑ የበኩላችንን ጥረት እናደርጋለን፡፡ ሸ. 
ሃገራችን የባህር በር ባለቤትነት መብቷን እንድታጣ 
የተደረገው ኃላፊነት በጎደለው የሃገር አስተዳደርና 
በተበላሸ የፖለቲካ አስተሳሰብ በመሆኑ ሃገራችን 
ታሪካዊ የባህር በር ባለቤትነቷ ተከብሮ የኢኮኖሚ 
ተጠቃሚነቷና ደህንነቷ እንዲጠበቅ ፓርቲያችን 
ህጋዊና ሰላማዊ ትግል ያደርጋል፡፡

ድረ-ገፅ www.semayawiparty.org 
ይጎብኙ፡፡ ወይም Facebook BlueParty-
Ethiopia ላይክ ፔጅ semayawiparty Ethi-
opia ይከታተሉ፡፡ 
 አድራሻ፡-  ሰማያዊ ፓርቲ  ፖ.ሳ. ቁ 180298  
አዲስ አበባ፣ ኢትዮጵያ 
 ስልክ  +251118593006   +251118592950 
አቢሲኒያ ባንክ ተንቀሳቃሽ ሂሳብ ቁጥር፡

ደብረ ማርቆስ፡- በምስራቅ ጎጃም ዞን ከአምስት 
በላይ ወረዳዎች ውስጥ መንግስት የአርሶ 
አደሮችን የመሬት ይዞታ ማረጋገጫ ደብተር 
እየሰበሰበ መሆኑ ተሰማ፡፡ በምስራቅ ጎጃም 
ዞን ጎዛምን፣ ባሶ ሊበን፣ አንደድና ሌሎችም 
ወረዳዎች የመሬት አስተዳደርና የአካባቢ ጥበቃ 
ባለስልጣን ሰራተኞች መሬቱን እንደገና ለማጥናት 
እንዲሁም የግልና የመንግስት ይዞታን ለመለየት 
በሚል የይዞታ ማረጋገጫ ደብተሮችን እየሰበሰቡ 
መሆኑን ከአካባቢው የደረሰን መረጃ ያስረዳል፡፡ 
ምንም እንኳ የይዞታ ደብተሩን ሰብሳቢዎቹ በይፋ 
ለጥናት እንዲሁም የመንግስትና የግል ይዞታን 
ለመለየት ነው ቢሉም ካድሬዎች ‹‹ኢህአዴግን 
ካልመረጣችሁ መሬታችሁን እንነጥቃችኋለን፡፡ 
መሬት የምንሰጠው እኛን ለመረጠ ብቻ ነው፡፡
›› በሚል እያስፈራሯቸው እንደሆነ አርሶ አደሮቹ 
ባደረሱን መረጃ ገልጸዋል፡፡
አቶ ሳሙኤል የተባሉ የህግ ባለሙያ ከስፍራው 
እንደተናገሩት ደግሞ፣ ‹‹ደብተሩ ገበሬዎች መሬቱ 
የራሳቸው ስለመሆኑ ለማረጋገጥ፣ ለግንባታ 
ወይንም ለሌላ ነገር ቢሰጥ ካሳ ለማግኘት፣ 
በህገ-ወጥ መንገድ ቢያዝም ለመከራከሪያነት 
የሚያገለግል በመሆኑ የይዞታ ማረጋገጫውን 
የሚሰበስቡት በይፋ ከሚሰጡት ምክንያት 
በስተጀርባ መሬትን ለ2007 ምርጫ መያዢያነት 
ለመጠቀም ስላሰቡ ነው፡፡ ደብተር ከሌላቸው ግን 

 በቤኒሻንጉል ጉሙዝ ክልላዊ መንግስት 
የሚኖሩ የአማራ ብሔር ተወላጆች ለዓመታት 
ከኖሩበት ቦታ እየተፈናቀሉ መሆኑን ተፈናቃዮች 
አስታወቁ፡፡ ባለፈው ዓመት ቁጥራቸው በርካታ 
የሆኑ የአማራ ብሔር ተወላጆች ከክልሉ 
መፈናቀላቸው የሚታወስ ሲሆን ከሰሞኑ 
ደግሞ ማፈናቀሉ በአዲስ መልክ የቀጠለ መሆኑ 
ተመልክቷል፡፡
ተፈናቃዮቹ በክልሉ ድባጤ ወረዳ አልባሳ ቀበሌ 
ነዋሪዎች ሲሆኑ ከ250 ሰዎች በላይ ከአካባቢው 
ውጡ ተብለዋል፡፡ ‹‹በአካባቢው ሰፈራ 
እየተሰጠ ነው፡፡ የተባረሩት ሰዎች ግን 15ና 20 
አመት በአካባቢው ኖረዋል፡፡ ቤትና ንብረትም 
አላቸው፡፡ ከጥቅምትና ታህሳስ ጀምሮ ግን 
‹እናንተ በአካባቢው መኖር አትችሉም› ተብለው 
መስፈር የለባችሁም ተብለዋል፡፡ በአሁኑ ወቅት 
እኒህ ሰዎች ዛፍ ስር ነው የሚኖሩት፡፡›› ሲሉ ስለ 
ሁኔታው ለዝግጅት ክፍላችን አስረድተዋል፡፡ 
በሌላ በኩል ከወራት በፊት ከቤንሻንጉል ጉምዝ 
ክልል የተፈናቀሉ አርሶ አደሮች አሁንም ድረስ 
ወደቦታቸው እንዳልተመለሱ ለዝግጅት ክፍላችን 
ገልጸዋል፡፡ በተለይ ህዝቡ ንብረቱን ተቀምቶ 
ሲባረር በወኪልነት ፌደራል ድረስ መጥተው 
ህገ-ወጥ ተግባር እየተፈጸመ መሆኑን በማስረዳት 
ክስ ያቀረቡና አሁንም የተወሰደባቸው ንብረት 
እዲመለስ የሚከራከሩት ወኪሎች ወደ ቦታቸው 
መመለስ አለመቻላቸውን አስታውቀዋል፡
፡ ለደህንነታቸው ሲባል ስማቸው እንዲጠቀስ 
ያልፈለጉ የተፈናቃኞቹ ተወካይ ሲናገሩ፣ 
‹‹በከሰስንበት ወቅት የተፈናቀልነው በህገ ወጥ 
መንገድ መሆኑን የፌደራል እንባ ጠባቂ አረጋግጦ 
ሀብትና ንብረታችን ተመልሶልን ወደየቦታችን 
እንድንመለስ ተወስኖ የነበር ቢሆንም የክልሉ 
ባለስልጣናት እኛን ስትከሱ ኖራችሁ እንደገና 
አትመለሱም ብለው አስረውናል›› ሲሉ ይልጻሉ፡
፡
ተወካዩ አክለውም ‹‹በፌደራል ደረጃ ሲወሰን እኛ 
መሬታችን፣ እንዲሁም ጥለነው የወጣነው ኃብትና 
ንብረታችን ካልተመለሰ አንመለስም ብለን ወስነን 
ነበር፡፡ የቤንሻንጉል ክልል ባለስልጣናት ግን 
ኃብትና ንብረታቸውን እንመልሳለን፤ መሬትም 
እንሰጣችኋለን ብለው ቃል በመግባታቸው 
ተስማማን፡፡ ሆኖም እኔ ወደ ቤቴ ስመለስ ‹ምን 

አርሶ አደሮች የመሬት ይዞታ ደብተራቸውን 
ተቀሙ

•‹‹እቃችንን ሽጠን ፈቃዳችን እንመልሳለን››   ነጋዴዎች

መሬቱ የእነሱ አይደለም ማለት ነው፡፡ አርሶ አደሩ 
የይዞታ ደብተሩ ከእጁ ከሌለ የመሬት ባለቤትነቱ 
ተስፋውን ስለሚያጣ የግዱን ይመርጠናል ከሚል 
ፖለቲካዊ ምክንያት ነው›› ሲሉ ለነገረ ኢትዮጵያ 
ገልጸዋል፡፡
የአርሶ አደሮችን የይዞታ ደብተር መሰብሰቡን 
ተከትሎ በአርሶ አደሩ ውስጥ ስጋት ከመፈጠሩም 
ባሻገር አንዳንዶች ከአሁኑ መሬታቸውን 
እንደተነጠቁ መናገራቸውንም ከአካባቢው 
ያገኘነው መረጃ ያመለክታል፡፡ 
በሌላ በኩል በአምስት ቀን ውስጥ የመመዝገቢያ 
ማሽን (ካሽ ሪጅስተር) ካልገዛችሁ 50 ሺህ ብር 
ትቀጣላችሁ የተባሉ የደብረ-ማርቆስ ከተማ 
ነጋዴዎች እቃዎቻቸውን ሸጠው ፈቃዳቸውን 
ለመመለስ መገደዳቸውን የነገረ ኢትዮጵያ 
ምንጮች ገልጸዋል፡፡ 
የመመዝገቢያ መሳሪያውን እንዲገዙ የተጠየቁት 
ቸርቻሪዎችም ጭምር ሲሆኑ በተደጋጋሚ 
ከመንግስት ባለስልጣናት ጋር በተሰበሰቡበት 
ወቅት ‹ካፒታላችን ዝቅተኛ ነው፣ የንግድ ስርዓቱ 
የሚያሰራ አይደለም፤ እንዲሁም ዓመታዊ የንግድ 
እንቅስቃሴያችን ከ500 ሺህ ብር በታች ነው› 
በሚል ያመለከቱ ቢሆንም መስማማት ላይ 
መድረስ አልተቻለም፡፡ በዚህ የተነሳም ‹‹እቃችን 
ሸጠን የንግድ ፈቃዳችን እንመልሳለን!›› የሚል 
ውሳኔ ላይ መድረሳቸውን የመረጃው ምንጭ 
አብራርቷል፡፡

በቤንሻንጉል አሁንም ዜጎችን ማፈናቀሉ 
ቀጥሏል

• ‹‹አማራ ክልል አያገባኝም ብሏል››

ቤት አለህ፡፡ ቤትህ እስር ቤት ነው ብለው ሶስት 
ቀን ካሰሩኝ በኋላ አባረውኛል›› ይላሉ፡፡ 
የወኪሎቹ ብቻ ሳይሆን ሀብትና ንብረታችሁ 
ይመለስላችኋል የተባሉት ተፈናቃዮች ሀብትና 
ንብረታቸው ስላልተመለሰላቸው በአሁኑ ወቅት 
በፌደራል ደረጃ እየከሰሱ ይገኛሉ፡፡ ወደ ቤታቸው 
መመለስ የቻሉት ተፈናቃዮችም ‹‹ለአማራ መሬት 
አንሰጥም!›› ስለተባሉ የሚያርሱት በኪራይና 
አበል መሆኑንም ከተፈናቃዮቹ የተገኘው መረጃ 
ይጠቁማል፡፡
በሌላ በኩል በተመላሾቹ ላይ እስርና ማንገላታቱ 
እንዳልቆመም የተፈናቀቃዮቹ ተወካዮች ለነገረ 
ኢትዮጵያ ጨምረው ገልጸዋል፡፡ ‹ከሳችሁን 
ነበር› በሚል ተፈናቀዮቹ መሬታቸውን፣ ሀብትና 
ንብረታቸውን በሚጠይቁበት ወቅትም ከፖሊስ 
ድብደባና እስር የሚያጋጥማቸው ሲሆን በፖሊስ 
ድብደባ አንድ ሰው መሞቱን ተወካዮቹ ይገልጻሉ፡
፡ ከዚህም በተጨማሪ በፖሊስ የተደበደበች ነፍሰ 
ጡሩ እንዳስወረዳት ይናገራሉ፡፡ የዚች ነፍሰ 
ጡሩ ባለቤትም በባለቤቱ ላይ የደረሰውን ግፍ 
ተከትሎ በመክሰሱ ‹‹አንተንስ ብንገልህ ማን 
አለህ?›› በማለት ሁለት ቀን አስረውና ደብድበው 
እንደለቀቁት አስረድተዋል፡፡	
በአሁኑ ወቅት ተወካዮቹ የተፈናቃዮቹ ሀብትና 
ንብረት እንዲመለስ እየጠየቁ ሲሆን ‹‹በክልሉ 
እስርና ወከባው በመቀጠሉ በወንጀል ብንከስ ወደ 
ቤታቸው የተመለሱትን ይበልጥ ያሰቃዩዋቸዋል 
በሚል ከመክሰስ ተቆጥበናል›› ብለዋል፡፡ ምንም 
እንኳ ተወካዮቹ ለተፈናቃዮቹ ሀብትና ንብረት 
እንዲመለስ እየጠየቁ ቢሆንም እነሱ ራሳቸው ወደ 
ክልሉ ቢመለሱ ለህይወታቸው ስለሚያሰጋቸው 
በአዲስ አበባና በሌሎች አካባቢዎች የቀን ስራ 
እየሰሩ እንደሚከራከሩ ገልጸውልናል፡፡
‹አማራ› ተብለው ከተፈናቀሉና ሲመለሱም 
‹‹ለአማራ መሬት አንሰጥም›› የተባሉት 
ተፈናቃዮቹ በጉዳዩ ለአማራ ክልል ጥያቄ 
አቅርበው ‹‹እኛ የምናውቀው ነገር የለም፡፡ 
ሂዳችሁ የምትጠይቁትን ጠይቁ›› መባላቸው 
እንዳሳዘናቸው አክለው ገልጸዋል፡፡ በተለያዩ 
ጊዜያት ከደቡብና  ከቢኒሻንጉል ክልሎች የአማራ 
ብሔር ተወላጅ የሆኑ በርካታ ዜጎች ‹ከሐገራችን 
ውጡ› እየተባሉ መፈናቀላቸው ይታወሳል፡፡  

ሁም የኢትዮጵያን የልማት ዕቅድ የነደፉ መሃ
ንዲስ እና ቁርጠኛ መሪ ነበሩ“  አቶ ኃይለማ
ርያም አክብሮታቸውን (አምልኮታቸው አላል
ኩም)  በማጠናከር አቶ መለስ የአገሪቱን ፖሊ
ሲዎች እና ስትራቴጅዎች ዕቅድ የነደፉ እና 
ኢኮኖኖሚው በ10 በመቶ እና ከዚያም በላይ 
እድገት እንዲያስመዘግብ ላለፉት 9 ተከታታይ 
ዓመታት ጥረት ያደረጉ ናቸው በማለት ምስጋ
ናቸውን አቅርበዋል፡፡ አቶ መለስ “የህዳሴው 
ቀያሽ እና ጀግና መሪ እንዲሁም የኢትዮጵያን 
የዕድገት እና ትራንስፎርሜሽን ዕቅድ ያመነጩ 
ናቸው፡፡ በአሁኑ ወቅት ከእኛ በአካል ቢለዩ
ንም ራዕያቸው ከፓርቲያቸው ብቻ ሳይሆን 
በአገሪቱ ከሚገኝ ከእያንዳንዱ ዜጋ አዕምሮ 
ውስጥ ሰርጾ እንደሚኖር በአጽንኦ ተናግረ
ዋል፡፡“
ታላቁ ወንድም አቶ መለስ በአንዳንድ ጥቂት 
የውጭ አገር ባለስልጣን ታናናሽ እህቶች አስ
ተሳሰብ መሰረት ታናሹ አምላክ ካልሆኑ 
ቢያንስ “ታላቁ ሰው” ናቸው በማለት ዲስኩ
ራቸውን አሰምተዋል፡፡ የእንግሊዝ የዓለም 
አቀፍ ልማት የቀድሞ የቶኒ ብሌር ጸሐፊ የነ
በሩት እና በአሁኑ ጊዜ ደግሞ ‹የአምራች ኢን
ዱስትሪዎች የግልጽነት ተነሳሽነት› ሊቀመንበር 

ከገፅ 12 የዞረ የሚንሾካሾከው...
የሆኑት ማዳም ክላሬ ሾርት “በህይወቴ ካየኋ
ቸው እጅግ በጣም ብሩህ የፖለቲካ ዕውቀት 
ካላቸው ሰዎች ሁሉ የበለጠ ነው” በማለት 
ለአቶ መለስ ያላቸውን ገደብየለሽ አድናቆት 
በመግለጽ አሞካሽተዋቸዋል፡፡ በተባበሩት 
መንግስታት የዩናይትድ ስቴትስ አምባሳደር 
የነበሩት እና በአሁኑ ጊዜ ደግሞ የኦባማ የብ
ሄራዊ ደህንነት አማካሪ የሆኑት ማዳም ሱሳን 
ራይስ በተመሳሳይ መልኩ አድናቆታቸውን 
ገልጸዋል፡፡ በቀብር ስነ ስርዓቱ ላይ በመገኘት 
ባሰሙት የሀዘን መግለጫ ላይ እንዲህ ብለው 
ነበር፣ “እኔ የማውቃቸው አቶ መለስ በጣም 
ማራኪ ስብዕና ያላቸው ነበሩ፣ እናም ብዙውን 
ጊዜ ትክክለኛ ነበሩ…“ የኢትዮጵያው ታላቅ 
ወንድም አቶ መለስ እንደ ኦርዌል ድርሰት 
“ታላቁ ወንድም” በአሁኑ ጊዜ በህይወት ብቻ 
አይደለም በሩቅ ምስል ማሳያ ሰሌዳ እየቀረቡ 
ያሉት ሆኖም ግን “ጦርነት ሰላም ነው፣ ድንቁ
ርና ኃይል ነው፣ ባርነት ነጻነት ነው” በማለት 
ታናናሾቻቸው ወንድሞቻቸውም እንዲተገ
ብሩት ለመገፋፋት ከመቃብር ብቅ በማለት 
ጭምር እንጂ፡፡ ታናናሽ ወንድሞቻቸውን 
እንዲህ በማለት አስተምረዋል፣ “ስለላ የሚስ
ጥር ነብስ ነው፡፡››

ቆፍጣናው አርበኛ ገብረ ማርያም ጋሪ የቆርቆሮን 
ጦርነት በድል ከፈፀመ በኋላ በቀጥታ ወደ መልካ 
ጎባ አመራ! የጦር መሳሪያ የሚገኝበትን ሁኔታ 
ካመቻቸ በኋላ ደግሞ ወደ ዋደራ ተመልሷል! 
ከዋደራ ወደ ጀባ ስሬ ሄዷል! ጀባ ስሬ ላይ ግን 
የፋሽስት ኢጣሊያ ወራሪ ኃይል በየብስና በአየር 
ጦርነት ከፈተበት፡፡ በዚህ ጦርነት አምስት ታንኮች 
ተሰልፈዋል፡፡ ጀግናው አርበኛ ገብረ ማርያም ጋሪ 
ሦስቱን ታንኮች አቃጠላቸው፡፡ በጦርነቱ ሂደት 
ሁለት አይሮፕላኖች በአርበኞች ተመትተው 
ወድቀዋል! የጨበጣ ውጊያ ተካሄዷል! ግፈኛው 
የፋሽስት ኢጣሊያ ወራሪ ኃይል ተዋጊዎች 
ተሸንፈው ፈርጥጠዋል! ድል የኢትዮጵያ አርበኞች 
ሆኗል! ይህ በታሪካችን የጥንታዊት ኢትዮጵያ 
የጀግኖች አርበኞች የትግልና የድል ቀጥታ ድምፅ 
ነው! ከሲዳሞ ጠቅላይ ግዛት ከጀባ ስሬ ጦር ሜዳ! 
1929 ዓ.ም!
 አንበሣው የጦር ባለሙያ ገብረ ማርያም ጋሪ 
ለአፍታም ዕረፍት ሳያደርግ ሲዋጋ ቆይቷል! 
አሁንም በውጊያ መስክ ላይ መሆኑን አንጣ! 
በአማላጅ ልመናም አቋሙን ያልለወጠ ጀግና 
ነው! ለመከራም ፈፅሞ ያልተበገረ ልበ ሙሉ 
ኢትዮጵያዊ ነው! ይህ ቆራጥ አርበኛ አሁንም 
በተፋፋመ ጦርነት ግዳጁን በታላቅ ጀግንነት 
ሲፈፅም ይስተዋላል! ነገር ግን ከወራሪው ኃይል 
በተተኮሰ ጥይት በእግሩ ላይ ክፉኛ ቆስሏል! 

ሆኖም ጦርነቱን አላቆመም! ይዋጋል! ይዋጋል! 
ይዋጋል! መድፎቹን ያስተኩሳል! እሱ ራሱም 
ይተኩሳል! ጦርነቱ ቀጥሏል! ቀጥሏል! ቀጥሏል! 
ቀጥሏል! አለቀ ደቀቀ! ጀግናው አርበኛ ገብረ 
ማርያም ጋሪ በታላቅ ጀግንነት ተሠውቷል! 
ጥቅምት 10 ቀን 1929 ዓ.ም!
ጀግናው አርበኛ ገብሩ ማርያም ጋሪ በምዕራብ 
ሸዋ በ1866 ዓ.ም ተወለደ፡፡ በቅድመ-ፋሽስት 
ኢጣሊያ ወረራ የድሬዳዋና ዒሳ ገዥ ሆኖ 
አገልግሏል፡፡ በመቀጠልም የሐረርጌ ገዥ እንደ 
ነበር ታውቋል! መንፈሰ ጠንካራው ገብረ ማርያም 
ጋሪ በውጋዴን በረሐ ውስጥ እየተዘዋወረ 
የቆራሔን፤ የሙስታሂልን፤ የደናን፤ የፋሲካን፤ 
የገረቆጨርንና የቀብሪደሃርን ከተሞች ቆርቁሯል! 
ሰገሌም ዘምቶ ውጤት አስመዝግቧል! የፋሽስት 
ኢጣሊያ ወራሪ ኃይል በመጣ ጊዜ በደሴ በኩል 
ዘምቶ ቆቦ ላይ ጀብዱ ፈፅሟል!
ቆፍጣናው የኢትዮጵያ ጀግና ገብረ ማርያም 
ጋሪ በታላቅ ጀግንነት ሲዋጋ በወደቀበት ወቅት 
ባህላዊ ወታደራዊ ማዕረጉ ደጅአዝማች እንደ 
ነበር ታውቋል! ለዚህ ጀግና አዲስ አበባ ውስጥ 
አንድ ትምህርት ቤት በስሙ ተሰይሞለታል! ክብር 
ለጀግናው ለደጅአዝማች ገብረ ማርያም ጋሪ! 
ክብር በአርበኝነት ሲታገሉ ለወደቁ ጀግኖች ሁሉ! 
ክብር ዛሬም ጊዜአዊ ተድላን ሳይሹ በዕውነት ጎራ 
ለቆሙ ጥቂት ቆራጦች! ድል ለሰፊው የኢትዮጵያ 
ሕዝብ! ኢትዮጵያዊ ብሔርተኝነት ያሸንፋል!

 ከገፅ 10 የዞረ ... ነጭ ሰው ገዳይ ...

ካልን የእስር ቤቱን ህግ በመጣስ ልንከሰስ 
እንደምንችልም አከለልን፡፡ እኛም የተፈጸመብንን 
ህገ ወጥ ተግባር በመንገር ድርጊቱ ካልተስተካከለ 
እንደማንቀበልና ህግ እየጣሱ ያሉት ፖሊሶች 
እንጅ እኛ አለመሆናችንን አስረግጠን ተናገርን፡
፡ የምርመራ ክፍል አዛዡ የተፈጸመብን የፖሊስ 
ህገ ወጥ ድርጊት እንደሚስተካከል በመግለጽ 
ከቤተሰቦቻችን ጋር እንድንገናኝ ያግባባን ጀመር፡
፡ በመጨረሻም ህገ ወጥ ድርጊቱ ከተስተካከለ 
ጠያቂዎቻችንን ለማግኘት ፈቃደኛ መሆናችንን 
በመግለጻችን ፖሊሶችን አስከትሎ ከግቢው ወጣ፡፡
የምርመራ ክፍል አዛዡ ይህን ይበል እንጅ በቀጣይ 
ቀናትም የፖሊስ ህገ ወጥ ተግባር ተባብሶ ቀጠለ፡
፡ በተለመደው መልኩ ሴት አባላት ላይ መስኮት 
በኃይል ወርውሮ በመዝጋት በአንዲት አባላችን 

ላይ ትኩስ ቡና ደፋባት፡፡ በሌላ ሴት አባል ላይም 
ተመሳሳይ ድርጊት በመፈጸም እጆቿን በመስኮት 
በመቀርጠፍ ጉዳት አደረሰባት፡፡ 
ይህ ሁሉ ህገ ወጥ ድርጊት በአመለካከታችን 
ምክንያት እየተፈጸመብን ያለ በመሆኑና ወደ 
ትግል ስንገባም ለማንኛውም መስዋዕትነት ዝግጁ 
ሆነን የገባን በመሆናችን ሁሉንም ነገር በዝምታና 
በትዕግስት ለማሳለፍ ተስማማን፡፡ 
ነገር ግን በአንዱ ቀን ሌሊት የማንታገሰው 
አስደንጋጭ ድርጊት ተፈጸመ፡፡ በግምት ከሌሊቱ 
ሰባት ሰዓት አካባቢ በማጎሪያ ቤቱ ግቢ ‹‹እምቢ 
ካለች በኃይል አስወጣት!›› የሚል የፖሊስ ድምጽ 
ከፍ ብሎ ይሰማ ጀመር፡፡ ከዚያም የሴት ልጅ 
ጩኸት ተከተለ፡፡ የንግስት ድምጽ ነበር፡፡ ሁላችንም 
በርግገን ከተኛንበት ተነሳን፡፡ 

ይቀጥላል…..   

ከገፅ 13 የዞረ        ... የህግ አስከባሪዎች ...

margini margaa margi hin marguseete margini margaa
barin darbaa barri hin darbuuseete barrinidarbaa
margikalloo margihin marguusete margini kalloo

barrini darbaa barrihin darbu seeto obsi ballo

1962 ዓ.ም
‹‹የእኔ ደም ለኦሮሞ ህዝብ መብት መከበር 
የተከፈለ ደም እንጂ ደመ ከልብ አልሆንኩም፡፡ 
በእኔና ወደፊትም በሚፈስ የአያሌ ታጋይ የኦሮሞ 
ልጆች ደም የኦሮሞ ህዝብ መብቱን ማስከበሩ 
አይቀርም፡፡ ባልሰራሁት ስራ ወንጅለው 
በእኔ ላይ ሞት ፍርድ የፈረዱት ንጉስም ሆኑ 
ሚኒስትሮቻቸው ያለጥርጥር በአጭር ጊዜ ውስጥ 
ከኢትዮጵያ ህዝብ ተመሳሳይ ፍርድ ይቀበላሉ፡፡›› 
ከላይ የቀረበው የሁለት ልጆች አባት የነበሩት 
መቶ አለቃ ማሞ መዘምር በንጉሱ እና 
አጫፋሪዎቻቸው በተቀነባበረባቸው የሀሰት ክስ 
የስቅላት ፍርድ ተፈርዶባቸው ወደ መሰቀያቸው 
ስፍራ በማምራት ላይ ሳሉ የተናገሩት ትንቢታዊ 
ንግግር ነው!
ስርአቶች ከህዝብ ይሁንታ ይልቅ ወንበርን 
ሲያስቀድሙ፤ በወንበሬ መጣ ያሉትን ሁሉ 
ከማሰር ከፍ ሲልም ከመግደል አይመለሱም፡
፡ በይፋ ‹‹ምክንያት›› ቀርቦለትም ይሁን፤ በጓሮ 
በጥቂቶች ውሳኔ፤ ስጋት የተባለ ሁሉ እንዲወገድ 
ይደረጋል፡፡ ይህ የአሁኑም ሆነ ያለፉት ሁለት 
ስርአቶች አይነተኛ መገለጫ ባህሪ ነው፡፡
ህዝብም ሲታገል፤ ስርአቶቹም አፈናቸውን 
ሲያጠናክሩ አብዮት ይፀነሳል! ተፀንሶም 
ይወለዳል!!! ህዝብ እንደ አንድ ሰው ሆኖ 
ሲነሳ፤ ግንባሬን ለጥይት ብሎ አልመለስም ሲል 
ማጣፊያ የሚያጥረው አምባገነን ማሰር፣ ማፈን፣ 
መግደል.....ይጀምራል! ባለፉት ስርአቶች የታየው 
ይኸው ነበር፡፡ አሁንም የሚታየው ይኸው ነው፡
፡
ህዳር 10 1959 ዓ.ም
በአንድ ድንጋይ ሁለት ወፍ እንዲሉ የኃይለስላሴ 
መንግስት ስጋት ሆኖብኛል ያለውን ማህበር እና 
በማህበሩ ውስጥ ንቁ ተሳታፊ አባል የነበረውን 
ግለሰብ ማስወገድ ፈልጓል፡፡ እንዲወገድ 
የተፈለገው ማህበር ሜጫና ቱለማ፤ ግለሰቡ 
ደግሞ መቶ አለቃ ማሞ መዘምር ነበሩ፡፡ 
ጥፋታቸው ምን ይሆን? ጥፋታቸው በደም 
ለቆመው ዙፋን ስጋት መሆናቸው ብቻ ነበር፡
፡ በሀይለስላሴ መንግስት እውቅና አግኝቶ 
የተቋቋመው የሜጫና ቱለማ ማህበር በተለያዩ 
የዘመኑ ጋዜጦችና የተወሰኑ ግለሰቦች በፅንፋዊ 
የኦሮሞ ብሄርተኝነት እንቅስቃሴ ቢከሰስም ቅሉ 
ሜጫና ቱለማ በግልፅ በመተዳደሪያ ደንቡም 
ይሁን በውስጥ አሰራሩ ኢትዮጵያዊ አንድነትን 
የሚያበረታታ ማህበር ነበር፡፡ 
የማህበሩ መተዳደሪያ ደንብ በ7ኛው ከፍል 
አንቀፅ 20 እና 21 ላይ ወደ ማህበርተኝነት 
ስለሚገቡ ሰዎች በሚለው ርዕስ ስር 
የሚከተለውን ይል ነበር፡-
‹‹20. ዘራቸው ኢትዮጵያዊ ሆኖ በ14ቱ የንጉሰ 
ነገስቱ መንግስት ጠቅላይ ግዛቶች ውስጥና 
በውጭ አገርም በሚኖሩት ኢትዮጵያዊያን 

የስርዓቶቹ የሐሰት ክስ ሰለባዎች
ከማሞ   እስከ     በቀለ 
ከሜጫና  ቱለማ  እስከ  ሰማያዊ!

ሀ. የዘር ልዩነት
ለ. የጎሳ ልዩነት 
ሐ. የጠቅላይ ግዛት የአውራጃ የቀበሌ ልዩነት
መ. የሀይማኖት ልዩነት
ሠ. የፆታ ልዩነት ሳያደርግ ማህበርተኛ እንዲሆን 
ለመቀበል ይቻላል ስነ-ስርአቱ በውስጥ ደንብ 
ይወሰናል፡፡
21. ማህበሩ ብሄራዊ የሜጫና የቱለማ የመረዳጃ 
ማህበር ይባል እንጂ በኢትዮጵያ ብሄራዊ 
ሰውነት ላይ አንዳች ልዩነት አያደርግም፡፡
›› ማህበሩ በመተዳደሪ ደንቡ ላይ በኢትዮጵያ 
ብሄራዊ ሰውነት ላይ ልዩነት እንደማያደርግ 
በግልፅ ከማስፈሩም ባለፈ አባላቱ ከተለያዩ ብሄር 
የመጡ ሰዎች ነበሩ፡፡ ለምሳሌ ለማህበሩ ከፍተኛ 
አስተዋፅኦ በማድረግ ስማቸው የሚጠራው ማሞ 
ኮምአልቻ ቆራቲ የጌዲኦ ብሄር ተወላጅ ነበሩ፡
፡  አቶ ማሞ ኮምአልቻ ብ/ጄነራል ታደሰ ብሩ 
በቤታቸው እንዳሉ በተከበቡበት ወቅት በቦታው 
በመገኘት እና ተኩስ በመክፈት እንዲያመልጡ 
በመርዳት ለድርጅቱ ትልቅ አስተዋፅኦ ያበረከቱ 
ሰው ነበሩ፡፡ ሌሎችም እንደ አቶ ወልደአማኑኤል 
ዱባለ የሲዳማ ብሄር ተወላጅ፣ እንደ አቶ ሙሉ 
መጃ የወላይታ ብሄር ተወላጅ እንዲሁም እንደ 
ፊትአውራሪ አባይነህ ፊኖ የጋሞ ብሄር ተወላጅ 

በማህበሩ አባላት ከፍተኛ አክብሮት ይሰጣቸው 
የነበሩ አባላት ናቸው፡፡ በአመራር ደረጃ ደግሞ 
ፊታውራሪ ከታ እና ግራዝማች ቦጋለ ዋለሉ የጋሞ 
ብሄር ተወላጆች ሲሆኑ የህግ መወሰኛ ምክር ቤት 
አባል ነበሩ፡፡
ከዚህም በተጨማሪ የማህበሩ አመራሮች በወቅቱ 
በነበረው የቀዳማዊ ኃይለስላሴ ዩኒቨርሲቲ 
የተማሪዎች ማህበር በተዘጋጀው ውይይት ላይ 
በመገኘት ማህበሩ የጎሳ ልዩነት እንደማያደርግ 
በይፋ ገልፀው ነበር፡፡ 
እውነታው ይህ ቢሆንም አገዛዙን በጭቆና 
ላይ የመሰረተው የኃይለስላሴ መንግስት ግን 
ማህበሩን ለማጥፋት ሌት ተቀን ስም ማጥፋቱንና 
መወንጀሉን ተያያዘው፡፡ ማህበሩን ለመወንጀል 
ግን ከላይ ከቀረበው ክስ ባለፈ ማህበሩን በህዝብ 
ዘንድ ለማስጠላት ሌላ መላ ቀየሰ፡፡ ለዚህም 
አንድ ዘግናኝ የወንጀል ድራማ (በአሁኑ አጠራር 
የሽብር ድራማ) አዘጋጀ፡፡ ሽብርተኞቹም መቶ 
አለቃ ማሞ መዘምርና አባል የሆነበት የሜጫና 
ቱለማ ማህበር ናቸው ተባለ፡፡ መቶ አለቃ ማሞ 
መዘምር በኃይለስላሴ ዩኒቨርሲቲ የህግ ተማሪ 
የነበሩ ሲሆን በማህበሩ ውስጥ ከፍተኛ ተሳትፎ 
ያደርጉ ከነበሩት ወጣቶች መሀል ግንባር ቀደሙ 
ነበሩ፡፡ በወቅቱ ማሞ የኮሚኒስት ርዕዮት ዓለምን 
ከሚደግፉ ጥቂት ድንቅ ወጣቶችም አንዱ ነበሩ፡
፡ አቶ ማሞ የደከሙበትን የህግ ዲግሪ እንኳን 
ለመቀበል ሳይታደሉ ድንገት ባላሰቡት ዘግናኝ 
ወንጀል ተከሰው የሞት ቅጣት ተላለፈባቸው፡፡
ጉዳዩ እንዲህ ነው፡- ጥቅምት 10 1959 ዓ.ም 
ከምሽቱ 3፡25 ላይ በሲኒማ አምፒር የተሰባሰቡ 
የፊልም ታዳሚዎች መሀል ሁለት የእጅ ቦንቦች 
ፈንድተው 14 ሰዎች ተጎዱ፡፡ ከኋላ አከባቢ ማንነቱ 
ባልታወቀ ግለሰብ በተከታታይ በተወረወሩት 
ሁለት የእጅ ቦንቦች አሰቃቂ ጉዳት ደረሰ፡፡ 
ከተጎጂዎች መካከል ከፍተኛ ጉዳት ያስተናገዱት 
ደግሞ ቦንቡ ሲወድቅ ከመፈንዳቱ በፊት ይሄ 
ነገር ምንድነው ብለው ከመሬት ያነሱት የፖሊስ 

መኮንኖች መሆናቸውን የስርአቱ ሚዲያዎች 
(ጋዜጣዎች) በማግስቱ ይዘውት በወጡት 
ፅሁፋቸው ገለፁ፡፡ አያይዘውም ምርመራው 
ፍንጭ እንዳሳየ ገለፁ፡፡ ፖሊስም ወንጀለኛውን 
ከፍተኛ ክትትል በማድረግ በአጭር ጊዜ ውስጥ 
እንደሚይዘው አስታወቀ፡፡ በሳምንቱ ህዳር 17 ቀን 
ፖሊስ ወንጀለኛውን እንደያዘ ወንጀለኛውም መቶ 
አለቃ ማሞ መዘምር እንደሆነ ገለፀ፡፡ 
ቀድሞውኑም ወንጀሉ የተቀነባበረው ማሞን 
ብቻ ለማስወገድ አልነበረምና ህዳር 19 የሜጫና 
ቱለማ አመራሮች ከያሉበት እየታደኑ ይታሰሩ 
ጀመር፡፡ ማህበሩን የማጥፋት እንቅስቃሴም በይፋ 
ተጀመረ፡፡
2004 ዓ.ም ያለፉትን ስርአቶች ሌጋሲ 

ያስቀጠለው ህወሓት/ኢህአዴግ
laftti oromiyaa hurufaa che jedhii farda yabadhuu
anis hin hafuu nandhufaa metaii nagaggafadhuu
goromssi bureen hadhaluu hannan gorommsa unanna

caldhisii dubbiin habultuu barahaa darbine dubanna

‹‹በሕይወት ዘመኔ፣ ኢ-ፍትሐዊነት፣ አድልዎን፣ 
ዘረኝነትንና ጭቆና ተጸይፌ ተቃውሜያለሁ። 
በራሴ ምርጫ ሳይሆን በፈጣሪ ፈቃድ 
የተፈጠርኩበት የኦሮሞ ሕዝብ ሰብአዊና 
ዴሞክራሲያዊ መብቶቹ ተከብረውለት በእኩል 
አይን እንዲታይ ባደረኩት ሰላማዊ ትግል 
ምክንያት መስዋትነት መክፈል መቻሌ ለእኔ 
ክብር ነው። እስካሁን ባደረኩት ትግል ውስጥ 
ይቅርታ መጠየቅ ቢያስፈልገኝ በሁለት ነገሮች ብቻ 
ነው። አንደኛ በኦሮሞ ሕዝብ ላይ የሚደርሰውን 
ግፍና መከራ እንደሚገባ ሳልገልጽ ቀርቼ ከሆነና 
ይህንንም ያደረኩት ለሕዝቦች አብሮ መኖር 
ከማሰብና ከወንድማማችነት ላነሰ ተግባር ከሆነ 
የኦሮሞ ሕዝብ ይቅር እንዲለኝ እጠይቃለሁ። 
ሁለተኛ የኦሮሞን ሕዝብ በደል ከሚገባው 
በላይ አጋንኜ ከሆነና ይህንንም ያደረኩት ለግል 
ጥቅምና ዝና ከሆነ እግዚአብሔርን ይቅር እንዲለኝ 
እለምነዋለሁ። ሳላጠፋ የሚፈርድብኝ ፍርድ ቤት 
አዝኖ ቅጣት ያቀልልኛል ብዬ ስለማላምን ማቅለያ 
ለመጠየቅ ባለመቻሌ አዝናለሁ።”
ከላይ የቀረበውን ንግግር የተናገሩት የእስር 
ጊዜያቸውን ቢጨርሱም እንኳን እስካሁን ከእስር 
ያልተፈቱት በቀለ ገርባ ናቸው፡፡ የኦነግ አባል 
ናቸው በሚል በአምባገነኑ የህወሃት አገዛዝ 
የተለመደው አይነት ውንጀላ ቀርቦባቸው በእስር 
እየማቀቁ ይገኛሉ፡፡ ህወሓት በአንድ ወቅት ከኦነግ 

እያስፔድ  ተስፋዬ

ማሞ መዘምር በቀለ ገርባ

ራሴ ምርጫ ሳይሆን 
በፈጣሪ ፈቃድ 

የተፈጠርኩበት የኦሮሞ 
ሕዝብ ሰብአዊና 

ዴሞክራሲያዊ መብቶቹ 
ተከብረውለት በእኩል 

አይን እንዲታይ ባደረኩት 
ሰላማዊ ትግል ምክንያት 

መስዋትነት መክፈል 
መቻሌ ለእኔ ክብር ነው። ወደ ገፅ 13 ዞሯል ...

ይህ በሚያዚያ አጋማሽ 2004 ዓ.ም ላይ የቀድሞው ጠቅላይ 
ሚኒስትር አቶ መለስ ዜናዊ ከኬንያና ደቡብ ሱዳን አቻዎቻቸው 
ጋር በወደብ ጉዳይ ስምምነት ለመፈራረም ወደ ኬንያ ባቀኑበት 
ወቅት የዘቀዘቁት ሰንደቅ አላማ ነው፡፡ በ2001 ዓ.ም የወጣውና ስራ 
ላይ የሚገኘው የሰንደቅ አላማ አዋጅ በአንቀጽ 24(1) ላይ ይህን ህግ 
የተላለፈ ግለሰብ ከ3000 ሺህ ብር መዋጮና እስከ አንድ አመት 
ጽኑ እስራት እንደሚፈረድበት በግልጽ አስቀምጧል፡፡
ጠቅላይ ሚኒስትር ሆነው አገር እየገዙ የነበሩት አቶ መለስ ይህን 
ተግባር ፈጽመው ምንም አልተባሉም፡፡ እንዲያውም የሰንደቅ 
አላማ ቀን እሳቸው ታውሰውበት ውለዋል፡፡ አገር ወዳድና ባለ 
ራዕይም ተደርገው ተሞግሰውበታል፡፡ ይባስ ብሎም አቶ መለስ 
ዜናዊ በተቀበሩበት ወቅት አስከሬኑ ተሸፍኖበት የነበረው ሰንደቅ 
አላማው አብሮ እንደተቀበረ ብዙዎች እማኝነታቸውን ይሰጣሉ፡
፡ አቶ መለስ በአንድ ወቅት ሰንደቅ አላማውን ‹‹እራፊ›› ብለው 
ማንቋሸሻቸው ይታወሳል፡፡

የሚያዝያ ሰሞን ትዝብቶች 


